
ᐊᖏᔪᖅᑳᑉ 
ᐅᖃᐅᓯᒃᓴᖏᑦ 

ᑐᖖᒐᓱᒋᑦᓯ ᐊᒻᒪᓗ ᖁᔭᓐᓇᒦᒃ ᐅᖃᓕᒫᕋᑉᓯᐅᒃ 34-ᒋᓕᖅᖢᒍ  
ᐊᕐᕌᒍᑕᒫᑦ ᐸᐅᒃᑑᑎᒃᑯᑦ ᐅᓂᑉᑳᓕᐊᕆᕙᒃᑕᖏᓂᒃ. ᑕᒪᒃᑯᐊ 
ᐅᖃᐅᓯᒃᓴᕆᔭᐅᔪᓂᒃ ᓴᖅᑮᕙᓐᓂᐅᔪᑦ ᐋᖅᑮᓯᒪᓕᕐᒪᑕ  
ᐱᒻᒪᕆᐅᑎᐅᑉᓗᑎᒃ ᐅᓪᓗᒥ ᐃᓄᐃᑦ ᑲᓇᑕᒥᐅᑦ ᐊᑐᖅᓯᒪᓕᖅᑕᖏᓂᒃ –  
ᐊᒻᒪᓗ ᐊᒥᓱᑲᓪᓚᐅᔪᓂᒃ ᓴᕆᒪᒋᔭᖃᕈᓐᓇᖅᓯᒐᑦᑕ  
ᐊᑐᖅᑕᐅᓯᒪᓕᖅᑐᓂᒃ. ᐊᒥᓱᕐᔪᐊᒻᒪᕆᐊᓗᓐᓂᒃ ᐱᓕᕆᐊᖃᖅᓯᒪᓕᕋᑦᑕ 
ᐊᒻᒪᓗ ᐱᓕᕆᐊᕆᓯᒪᔭᕗᑦ ᐃᖏᕐᕋᑦᓯᐊᖅᑎᑕᐅᓯᒪᓪᓗᑎᒃ,  
ᐊᒻᒪᓗ ᐅᕙᒍᑦ ᐸᐅᒃᑑᑎᒃᑯᑎᒍ ᑲᔪᓯᑎᑦᓯᓯᒪᒐᑦᑕ 
ᐱᐅᓯᒋᐊᖅᑎᑕᐅᓂᒃᓴᖏᑕ ᑕᒪᕐᒥᓗᒃᑕᐅᑉᓗᑎᒃ ᐊᕐᓇᐃᑦ  
ᐃᓄᐃᑦ ᐊᒻᒪᓗ ᐃᓚᒌᖑᔪᑦ ᐃᓅᓯᕆᔭᖏᓐᓂᒃ.  

ᑖᒻᓇ ᐅᑭᐅᕆᔭᕗᑦ ᐊᑐᖅᑎᓪᓗᒍ ᐃᓚᖓᒍᑦ ᐱᒻᒪᕆᐅᑎᐅᔪᓂᒃ 
ᐱᕙᓪᓕᐊᔪᓕᕆᓂᕐᒥ ᐱᓕᕆᓂᖃᓚᐅᕋᑦᑕ. ᐃᒻᒪᖄᓗ ᒪᕐᕉᒃ 
ᐱᒻᒪᕆᐅᑎᐅᓗᐊᕐᓂᖅᓴᐅᔪᒃ ᐅᑯᐊᖑᓚᐅᕐᒪᑎᒃ 
ᓴᖖᒋᒃᑎᒋᐊᖅᑎᑦᓯᓯᒪᓕᓚᐅᓂᑦᑎᓐᓂᒃ ᐱᓕᕆᐊᖃᑎᖃᖅᐸᓐᓂᑉᑎᖕᓂ  
ᑲᓇᑕᒥ ᒐᕙᒪᒃᑯᖏᓂᒃ ᐊᒻᒪᓗ ᐃᓄᐃᑦ ᑕᐱᕇᒃᑯᓐᓂᒃ ᑲᓇᑕᒥ (ITK). 

ᓴᖅᑭᑎᑕᐅᑦᑕᐃᓕᖖᒋᒻᒪᑦ ᐸᐅᒃᑑᑎᒃᑯᑦ ᑎᓕᔭᐅᓯᒪᔾᔪᑎᒋᓚᐅᒃᑲᒥᓐᓂᒃ 
ᒐᕙᒪᑐᖃᒃᑯᓐᓂᑦ ᐱᓕᕆᐊᒃᓴᖃᖅᑎᑕᐅᑉᓗᑎᒃ ᐱᔭᕇᖅᓯᓯᒪᓕᕆᐊᖅ 
ᐊᔪᓕᖅᓯᒪᓚᐅᕐᓂᖏᑕ. ᓯᕗᓪᓕᖅᐸᐅᑎᑕᒃᓴᖏᑦ ᐱᓕᕆᐊᒃᓴᐅᔪᓂ 
ᐊᖏᔪᒥᒃ ᐊᓯᔾᔨᕆᐊᖅᑎᑕᐅᓯᒪᓕᓚᐅᕐᓂᖏᑦ ᐱᔾᔪᑎᒋᑉᓗᒋᑦ, ᑕᐃᒪᓗ 
ᒥᑭᓂᖅᓴᐅᓕᖅᑎᑕᐅᓚᐅᕐᒪᑕ ᑮᓇᐅᔭᖁᑎᒃᓴᓂᒃ ᐱᑎᑕᐅᔪᓐᓇᕐᓂᕆᕙᒃᑕᖏᑦ 
ᐊᒻᒪᓗ ᐃᑲᔪᕈᑎᒃᓴᖁᑎᒋᔭᐅᔪᑦ ᓄᓇᖃᖅᑳᕐᓯᒪᔪᓕᒫᓄᑦ ᑲᓇᑕᒥ.  
ᐸᐅᒃᑑᑎᒃᑯ ᐊᖏᓗᐊᒻᒪᕆᒃᑐᒥᒃ ᑮᓇᐅᔭᖁᑎᒃᓴᖅᑖᕆᕙᒃᑕᖏᑦ 
ᒥᑭᒡᓕᒋᐊᖅᑎᑕᐅᓯᒪᓕᓚᐅᕐᒪᑕ ᐊᒻᒪᓗ ᐃᓱᒪᒋᓕᖅᑐᓂᒋᑦ ᐊᕐᓇᐃᑦ  
ᐃᓄᐃᑦ ᐱᓯᒪᓕᕈᒪᔭᕋᓗᐊᖏᑦ ᓴᓂᕐᕙᖅᑕᐅᓯᒪᑐᐃᓐᓇᓕᓚᐅᕐᓂᖏᑕ.  

ᐅᑭᐅᖓ 2017-18 ᐊᑐᓕᖅᑎᓪᓗᒍ, ᑕᒪᓐᓇ ᐊᓯᔾᔨᖅᓯᒪᓕᓚᐅᕐᐳᖅ 
ᐱᔾᔪᑎᒋᓪᓗᒋᑦ ᐊᑎᓕᐅᖅᑕᐅᓯᒪᓕᓚᐅᕐᓂᖏᑕ ᑐᑭᓯᐅᒪᑐᕋᐅᓐᓂᕐᒧᑦ 
ᑎᑎᖅᑲᖁᑏᑦ (MOU) ᐸᐅᒃᑑᑎᒃᑯᓐᓂᑦ ᐊᒻᒪᓗ ᓄᓇᖃᖅᑳᕐᓯᒪᔪᓕᕆᔨᒃᑯᑦ 
ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᓐᓂᑦ ᑲᓇᑕᒥ (INAC). 
ᐱᔾᔪᑎᒋᓯᒪᓪᓗᒋᑦ ᑲᑎᒪᔨᒋᔭᕗᑦ, ᖁᔭᓐᓇᒦᕋᒃᑯ ᐊᖏᔪᒥᒃ 
ᐱᓕᕆᐊᖃᕐᔪᐊᖅᓯᒪᓂᖏᑕ ᓄᓇᖃᖅᑳᕐᓯᒪᔪᓕᕆᔨᑦ  
ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ, ᒥᓂᔅᑕ  
ᐱᐊᓂᑦ ᐊᒻᒪᓗ ᐊᓯᖏᑦ ᒐᕙᒪᑐᖃᒃᑯᓐᓂ ᐃᓱᒪᑕᒻᒪᕆᒋᔭᐅᔪᑦ.  
ᑖᒃᑯᐊ ᑐᑭᓯᐅᒪᑐᕋᐅᓐᓂᕐᒧᑦ ᑎᑎᖅᑲᖁᑏᑦ ᐋᖅᑮᓯᒪᓕᕈᑎᐅᖕᒪᑕ 
ᓴᖖᒋᓂᖅᓴᐅᔪᒃᑯᑦ ᐊᒻᒪᓗ ᐊᑐᕐᓂᖃᕐᓂᖅᓴᐅᔪᑎᒍᑦ 
ᐱᓕᕆᖃᑎᒌᖕᓂᐅᓕᕐᓂᐊᖅᑐᒥᒃ, ᒪᕐᕉᓪᓗᑎᒃ ᑲᑐᔾᔨᖃᑎᒌᖑᔪᓂᑐᐃᓐ-
ᓇᐅᖖᒋᑦᑐᖅ, ᑭᓯᐊᓂᓕ ᒐᕙᒪᒋᔭᐅᔪᓕᒫᓂᒃᑕᐅᖅ. ᐊᒻᒪᓗ ᑕᒪᒃᑯᑎᒎᓇᖅ 
ᐸᐅᒃᑑᑎᒃᑯᑦ ᓴᖖᒋᓂᖅᓴᐅᔪᒥᒃ ᓂᐱᖃᕈᓐᓇᓕᖅᑎᑕᐅᓂᐊᕐᒪᑕ  
ᒪᓕᒐᓕᕆᓂᕐᒥ ᐱᕙᓪᓕᐊᔪᓕᕆᓂᐅᕙᒃᑐᓄᑦ ᐊᒃᑐᐃᓯᒪᕙᒃᑐᑎᒃ  
ᐊᕐᓇᖏᓂᒃ ᐃᓄᐃᑦ.  

ᖁᓚᕆᖖᒋᓐᓇᑉᑯ ᐊᖏᖃᑎᒌᒍᑏᑦ ᐋᖅᑮᓯᓕᕈᑎᐅᓂᐊᕐᓂᖏᑕ 
ᐱᒻᒪᕆᐅᔪᑎᒍᑦ ᓴᐃᒻᒪᖃᑎᒌᒃᓯᒪᓕᕐᓂᕐᒧᑦ ᐃᓚᒋᔭᐅᓕᕐᓂᐊᕐᒪᑕ  
ᓲᕐᓗ ᐅᖃᓪᓚᕆᒃᑕᐅᓯᒪᓂᖏᑦ ᒐᕙᒪᑐᖃᒃᑯᓐᓂᑦ ᒪᓕᒃᓗᒋᑦ,  
ᐊᒻᒪᓗ ᐃᑲᔪᕈᑎᐅᓯᒪᓕᕐᒥᓗᑎᒃ ᐱᓕᕆᐊᒃᓴᕆᔭᐅᔪᓄᑦ 
ᐅᖃᖅᑕᐅᓯᒪᓕᓚᐅᖅᑐᓂᑦ ᑲᓇᑕᒥ ᐊᖏᔪᖅᑳᕐᔪᐊᖑᔪᒥᑦ 
ᓇᓕᖅᑲᕇᓕᖅᑎᑕᐅᓯᒪᓂᖏᓐᓄᑦ ᑲᓇᑕᒥ ᐊᕐᓇᓕᒫᑦ. ᑕᒪᓐᓇ 
ᓇᓗᓇᐃᖅᑕᐅᓯᒪᓕᕈᓐᓇᖅᑐᓂ ᐊᖏᕈᑎᐅᓯᒪᓕᕐᑐᖅ ᓱᓕᑦᓯᐊᖅᑐᑎᒍᑦ  
ᐊᑉᓗᕆᐊᕐᕕᐅᔪᖕᓇᕐᒪᑦ ᓄᑕᐅᓕᕆᐊᖅᑎᑕᐅᓯᒪᔪᑎᒍᑦ 
ᐱᓕᕆᐊᖃᖃᑎᒌᓕᕐᓂᕐᓂᒃ ᓴᖅᑮᔾᔪᑎᐅᓂᖓᑕ ᑐᖖᒐᕝᕕᒋᑉᓗᒋᑦ 

ᓴᐃᒪᒻᒪᖃᑎᒌᒃᓯᒪᓕᕐᓂᐅᔪᑦ, ᒪᒥᓴᐃᔾᔪᑎᐅᓕᖅᑐᑦ ᐊᒻᒪᓗ 
ᓇᓕᖅᑲᐅᓕᖅᑎᑕᐅᓯᒪᓂᖏᑎᒍᑦ ᑕᒪᕐᒥᐅᓪᓗᑎᒃ ᐊᕐᓇᐃᑦ ᑲᓇᑕᒥ.  

ᐃᓚᒋᔭᐅᑎᓪᓗᑎᒍ ᑐᑭᓯᐅᒪᑐᕋᐅᓐᓂᕐᒧᑦ ᑎᑎᖅᑲᖁᑎᓄᑦ (MOU) 
ᐊᑎᓕᐅᖃᑎᒋᓯᒪᑉᓗᒋᑦ ᓄᓇᖃᖅᑳᕐᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᔨᒃᑯᓐᓂᑦ ᑲᓇᑕᒥ (INAC), ᓯᕗᓪᓕᖅᐸᐅᑎᑕᒃᓴᐅᓪᓗᑎᒃ 
ᐱᕙᓪᓕᐊᔪᓕᕆᓂᐅᔪᓂ ᐅᖃᓪᓚᐅᓯᕆᓂᐊᕋᑉᑎᒍ ᓈᒻᒪᒃᑐᓂᒃ ᐊᒻᒪᓗ 
ᑲᔪᓯᑎᑕᐅᓯᒪᑉᓗᑎᒃ ᑮᓇᐅᔭᖁᑎᒃᓴᓂᒃ ᐱᑎᑕᐅᓯᒪᕙᒋᐊᖃᕐᓂᑉᑎᖕᓂᒃ  
ᐱᑕᖃᓕᕈᑎᐅᓇᔭᖅᑐᓂᒃ ᐊᒻᒪᓗ ᐊᐅᓚᑦᓯᔾᔪᑎᐅᓕᕐᓗᑎᒃ ᕿᒫᕝᕕᖕᓂᒃ 
ᐃᓄᐃᑦ ᓄᓇᓕᒋᔭᖏᓐᓂ. ᐊᒻᒪᓗᑉᑕᐅᖅ ᐊᔭᐅᖅᓯᓯᒪᓕᕆᐊᕐᓂᐊᕐᒥᔪᒍᑦ 
ᓇᓂᓯᓯᒪᓕᕆᐊᑉᑎᖕᓂᒃ ᐋᖅᑮᓯᒪᓕᕈᑎᒃᓴᓂᒃ ᐃᓚᖏᓐᓄᑦ  
ᐊᑯᓃᖅᑐᒧᑦ ᐱᕙᓪᓕᐊᔪᓕᕆᓂᐅᑉᓗᑎᒃ ᐱᓕᕆᐊᖑᔪᓄᑦ, ᓲᕐᓗ 
ᐋᓐᓂᖅᑎᕆᖃᑦᑕᖁᔨᖖᒋᓐᓂᕐᒧᑦ ᐊᒻᒪᓗ ᐃᓖᔭᖅᓱᐃᖃᑦᑕᖁᔨᖖᒋᓐᓂᕐᒧᑦ 
ᐱᓕᕆᐊᖑᔪᓄᑦ; ᐃᑲᔪᖅᑕᐅᓯᒪᓕᖁᓪᓗᒋᑦ ᐃᓄᖁᑎᑉᑕ 
ᒪᒥᓴᕙᓪᓕᐊᔾᔪᑎᒋᔭᕆᐊᖃᖅᑕᖏᓐᓄᑦ ᐊᒃᓱᕈᕐᓇᖅᑐᒃᑰᕐᓯᒪᓂᕐᒥᓐᓂᑦ  
ᐊᒻᒪᓗ ᐋᓐᓂᖅᑎᕆᔭᐅᖃᑦᑕᖅᓯᒪᓂᕐᒥᓐᓂᑦ; ᓈᒻᒪᒃᑐᓂᒃ  
ᐋᓐᓂᖅᑎᒐᐅᔪᓄᑦ ᐊᒻᒪᓗ ᓱᕈᓯᐅᑎᓪᓗᒋᑦ (ᓄᑕᕋᐅᑎᓪᓗᒋᑦ) 
ᖁᓄᔪᕐᓂᐊᖅᑕᐅᖃᑦᑕᖅᓯᒪᓂᕐᒥᓐᓄᑦ ᐊᓂᒍᐃᓯᒪᔪᑦ ᐱᔨᑦᓯᕋᕈᑎᒃᓴᓂᒃ  
ᐊᒻᒪᓗ ᐃᑲᔪᖅᑕᐅᕝᕕᒃᓴᖏᓂᒃ ᐱᑕᖃᓕᕐᕕᐅᖁᑉᓗᒋᑦ; ᐊᒻᒪᓗ 
ᐊᒥᓱᑲᒻᒪᕆᐅᑉᓗᑎᒃ ᐱᔭᕆᑐᔪᒻᒪᕆᖕᓂᒃ ᐊᕐᓇᐃᑦ ᐃᓄᐃᑦ 
ᐱᓕᕆᐊᒃᓴᖃᓕᖅᐸᖕᓂᖏᓐᓄᑦ ᖃᑉᓗᓈᑦ ᓄᓇᖏᓐᓃᓕᖅᑎᓪᓗᒋᑦ.  

ᐅᑭᐅᖅ ᐊᑐᖅᐸᓪᓕᐊᑎᓪᓗᒍ, ᐱᓕᕆᓂᖃᓚᐅᕐᒥᔪᒍᑦ ᐃᓄᐃᑦ  
ᑕᐱᕇᒃᑯᖏᓐᓂᒃ ᑲᓇᑕᒥ (ITK) ᐱᓕᕆᖃᑎᖃᖅᐸᓐᓂᑉᑎᖕᓂᒃ.  
ᓲᕐᓗ ᐊᔾᔨᒋᔭᐅᑉᓗᓂ ᐃᓚᒌᖑᔪᑦ ᐊᖏᖃᑎᒌᒃᓯᒪᖖᒋᑉᐸᖕᒪᑕ,  
ᐸᐅᒃᑑᑎᒃᑯᑦ ᐊᒻᒪᓗ ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐃᓱᒪᔾᔪᓯᕆᔭᖏᑦᑕᐅᖅ 

ᐊᔾᔨᒌᖖᒋᓕᖅᐸᖕᒪᑕ ᐊᒻᒪᓗ ᐃᓚᖏᓐᓂᒃ ᐱᕙᓪᓕᐊᔪᓕᕆᓂᐅᔪᓂᒃ  
ᖃᓄᖅ ᐱᓕᕆᐊᖑᔭᕆᐊᖃᕐᓂᖏᓐᓄᑦ ᐊᖏᖃᑎᒌᖖᒋᓐᓂᖃᖅᐸᒃᑭᑉᓗᑎᒃ. 
ᑭᓯᐊᓂᓗ ᑕᐃᒪᓐᓇᐃᒃᑲᓗᐊᖅᑎᓪᓗᒋᑦ, ᑕᒪᑉᑕᐅᑉᓗᑕ  
ᐊᒃᓱᕈᕈᑎᒋᑉᓗᒋᑦ ᐱᓕᕆᓂᖃᖅᑐᒍᑦ ᐱᓕᕆᐊᖃᖃᑎᒌᒃᐸᓐᓂᑦᑎᓐᓂ 
ᐊᑦᑕᑕᖅᓯᒪᕝᕕᒋᑐᕋᐅᓕᒃᑲᓐᓂᕆᐊᒧᑦ ᐊᒻᒪᓗ ᓴᖖᒋᒃᑎᑦᓯᓯᒪᓕᕆᐊᖁᑉᓗᒋᑦ. 
ᖁᔭᒋᕙᕋ ᐊᒻᒪᓗ ᖁᕕᐊᓱᒍᑎᑉᓗᒍ ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ 
ᐊᖏᔪᖅᑳᕆᔭᐅᔪᑉ ᓇᐃᑖᓐ ᐆᐱᑦ ᐊᒃᓱᕈᕈᑎᒋᑉᓗᒋᑦ ᑕᒪᒃᑯᓂᖓ 
ᐱᓕᕆᓂᖃᕋᓱᒃᓯᒪᓂᖓᓄᑦ ᐊᒻᒪᓗ ᐃᓕᑕᖅᓯᓯᒪᓂᖓᓄᑦ  
ᐊᒻᒪᓗ ᐃᑲᔪᖅᑐᐃᓂᖓᓄᑦ ᐸᐅᒃᑑᑎᒃᑯᑦ ᐱᓕᕆᐊᕆᕙᒃᑕᖏᓂᒃ.  
ᐅᔾᔨᕈᓱᓗᒃᑖᕋᑉᑕ ᐃᓄᐃᑦ ᓴᖖᒋᒃᑎᒋᐊᖅᓯᒪᓂᖃᖅᐸᖕᒪᑕ  
ᑲᑐᔾᔨᑉᓗᑕ ᐱᓕᕆᐊᖃᖃᑎᒌᑦᓯᐊᓕᖅᓯᒪᓂᑉᑎᖕᓂᑦ. 

ᐅᖃᐅᓯᒃᓴᓐᓄᑦ ᓄᖅᑲᕈᑎᒋᓂᐊᕐᓗᒍ, ᖁᔭᓐᓇᒦᓕᖅᐳᖓ ᐊᒻᒪᓗ 
ᐃᓕᑕᕆᓯᒪᑉᓗᒋᑦ ᐊᒃᓱᕈᕈᑎᖃᖅᑐᑎᒃ ᐊᒻᒪᓗ ᐃᕿᐊᒋᓇᒋᑦ 
ᑲᑎᒪᔨᐅᖃᑎᒋᔭᕐᒪ ᐊᒻᒪᓗ ᐃᖅᑲᓇᐃᔭᖅᑎᒋᔭᐅᔪᑦ ᐸᐅᒃᑑᑎᒃᑯᓐᓂ 
ᐱᓕᕆᐊᖃᖅᓯᒪᓂᖏᓐᓂᒃ. ᐱᓕᕆᓂᑉᑎᖕᓄᑦ ᐃᖏᕐᕋᑦᓯᐊᖅᓯᒪᔪᑦ 
ᑕᐃᒪᓐᓇᐃᑎᑕᐅᖕᒪᑕ ᐱᓕᕆᒃᑲᐅᓂᖏᓐᓄᑦ, ᐱᓕᕆᐊᖃᑦᓯᐊᖅᐸᖕᓂᖏᓐᓄᑦ 
ᐊᒻᒪᓗ ᐊᓯᖏᑎᒍᑦ ᐱᓕᕆᐊᖃᕈᖕᓇᖅᐸᖕᓂᖏᓐᓄᑦ, ᐊᒻᒪᓗ 
ᐅᒃᐱᕈᓱᑦᓯᐊᕐᓂᖏᓐᓄᑦ ᓴᖖᒋᓂᖃᖅᑑᓂᖏᑕ ᐊᒻᒪᓗ 
ᒪᑭᒋᐊᒃᑲᓐᓂᕈᖕᓇᕐᓂᖏᑦᑕ ᐊᕐᓇᐃᑦ ᐃᓄᐃᑦ. 

ᕆᐱᑲ ᑲᓪᓗᒃ  
ᐊᖏᔪᖅᑳᖅ ᐊᒻᒪᓗ ᑲᑎᒪᔨᒋᔭᐅᔪᖅ ᑭᕙᓪᓕᕐᒥ

ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ

ᑎᓕᔭᐅᓯᒪᔾᔪᑎᒋᔭᕗᑦ ᐱᓕᕆᐊᖃᖅᑎᐅᓂᑉᑎᖕᓂ  
ᐊᒻᒪᓗ ᑐᕌᕐᕕᒋᓇᓱᐊᖅᑕᕗᑦ

ᐸᐅᒃᑑᑎᑦ ᑲᓇᑕᓕᒫᒥ ᑮᓇᐅᔾᔭᒃᓴᓇᓱᐊᕋᑎᒃ ᑲᑐᔾᔨᖃᑎᒌᒋᔭᐅᕗᑦ ᐱᔾᔪᑎᖃᖅᑎᒋᔭᐅᑉᓗᑎᒃ ᐊᕐᓇᓕᒫᖏᓐᓄᑦ ᐃᓄᐃᑦ  
ᑲᓇᑕᒥ. ᑎᓕᔭᐅᓯᒪᔾᔪᑎᖃᕋᑉᑕ ᐊᑐᓕᖅᑎᑦᓯᓯᒪᒋᐊᑉᑎᖕᓂᒃ ᐊᖏᓂᖅᓴᐅᔪᒥᒃ ᐅᔾᔨᕈᓱᓕᖅᑎᑦᓯᔾᔪᑎᒃᓴᓂᒃ ᐊᕐᓇᐃᑦ ᐃᓄᐃᑦ 
ᐱᓯᒪᓕᕆᐊᖃᖅᑕᖏᓐᓂᒃ ᐊᒻᒪᓗ ᐃᓚᖏᔭᐅᖃᑕᐅᕙᓐᓂᖏᑦ ᓄᓇᓕᒋᔭᒥᖕᓂ, ᐊᕕᒃᑐᖅᓯᒪᓂᐅᔪᒥ ᐊᒻᒪᓗ ᑲᓇᑕᓕᒫᒥ 
ᐃᓱᒫᓗᒍᑎᐅᔪᓄᑦ ᐃᑲᔪᖅᑐᐃᔨᐅᓂᕐᒧᑦ ᑐᕌᖓᑎᓪᓗᒋᑦ ᐃᓅᓯᓕᕆᓂᕐᒧ, ᐱᐅᓯᑐᖃᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᐅᔪᓄᑦ.  

ᐱᓕᕆᐊᕆᔭᑉᑎᖕᓂ ᑐᑭᒧᐊᒍᑎᒃᓴᖃᖅᐳᒍᑦ ᒪᑯᓂᖓ ᑐᕌᕐᕕᐅᓇᓱᐊᖅᑐᓄᑦ ᐅᖃᖅᑕᐅᓯᒪᔪᓄᑦ ᑖᑉᑯᐊ ᐊᑖᓂ.

• ᖁᒡᕙᖅᑎᓯᒪᒋᐊᕐᓗᒋᑦ ᐱᔪᖕᓇᐅᑎᖃᕐᓂᖏᑦᑕ ᐊᕐᓇᖏᑕ ᐊᒻᒪᓗ ᓱᕈᓯᖏᑕ ᐃᓄᐃᑦ

• ᑲᓇᑕᒥ ᐊᕐᓇᐃᑦ ᐃᓄᐃᑦ ᑲᑎᓯᒪᓐᓂᖃᕐᓗᑎᒃ ᓂᐱᖃᖅᑎᑕᐅᓕᖅᑎᓪᓗᒋᑦ

• ᐱᓕᕆᓂᖃᕐᓗᑎᒃ ᐱᐅᓂᖅᓴᐅᔪᓂᒃ ᐃᓅᓯᖃᓕᖅᑎᑕᐅᖁᑉᓗᒋᑦ, ᐱᕙᓪᓕᐊᔪᓕᕆᓂᖃᓕᕐᓗᑎᒃ ᐊᒻᒪᓗ ᒐᕙᒪᓕᕆᓂᕆᕙᒃᑕᖏᓂ 
ᖃᓄᐃᓕᖓᓐᓂᐅᔪᑦ ᐊᕐᓇᖏᑕ ᐃᓄᐃᑦ 

• ᐱᓕᕆᓂᖃᕐᓗᑎᒃ ᐱᐅᓯᒋᐊᖅᑎᑕᐅᓯᒪᓕᖁᑉᓗᒋᑦ ᑭᒃᑯᑐᐃᓐᓇᑦ ᐃᓛᒃᑰᖓᓪᓗᑎᒃ ᐃᓄᐃᑦ, ᐃᓚᒌᖑᔪᑦ  
ᐊᒻᒪᓗ ᓄᓇᖅᑲᑎᒌᒃᑐᓂ ᐋᓐᓂᐊᖃᓕᖅᑕᐃᓕᒪᕙᓐᓂᕐᓄᑦ ᐃᓕᖓᓐᓂᐅᔪᓄᑦ ᓴᐳᔾᔨᒋᐊᖅᑎᑕᐅᕙᖕᓂᕐᒥᒃᑎᒍᑦ  
ᐊᒻᒪᓗ ᐱᓕᕆᐊᖑᔪᒃᓴᓂᒃ ᐱᓕᕆᓂᖃᕐᓂᖅᑎᒍᑦ 

• ᐃᑲᔪᖅᑐᖅᓯᒪᓗᒋᑦ ᐊᕐᓇᐃᑦ ᐃᓄᐃᑦ ᐃᓅᖃᑎᒌᒃᑐᓂ ᐃᓂᒋᔭᒃᓴᒥᖕᓂ ᐃᓂᖃᓕᖅᑎᑕᐅᖁᑉᓗᒋᑦ 

• ᖁᒡᕙᖅᑎᑦᑎᒋᐊᖅᓯᒪᓕᕐᓗᑎᒃ ᓇᓕᖅᑲᐅᑎᑕᐅᔭᕆᐊᖃᕐᓂᖏᑕ ᐊᕐᓇᐃᑦ ᐃᓄᐃᑦ ᐃᓱᒪᖃᕐᕕᒋᔭᖏᑦ  
ᑕᒪᐃᓐᓂ ᖁᑦᓯᖕᓂᕆᔭᐅᔪᓂ ᑲᓇᑕᒥᐅᑦ ᒐᕙᒪᖏᑦᑕ ᐊᒻᒪᓗ ᒐᕙᒪᐅᔫᓇᑎᒃ ᐃᖅᑲᓇᐃᔭᕐᕕᒋᔭᖏᓐᓂ 

• ᐱᓕᕆᓂᖃᖃᑕᐅᓕᖅᑎᑦᓯᒋᐊᕐᓗᑎᒃ ᐊᕐᓇᖏᓂᒃ ᐃᓄᐃᑦ ᐅᔾᔨᕈᓱᓕᖅᑎᑦᓯᒋᐊᕐᓂᕐᒧᑦ ᐃᓛᒃᑰᖓᓗᑎᒃ  
ᐊᒻᒪᓗ ᑲᑎᓐᓂᖃᖅᑑᓗᑎᒃ ᐱᓕᕆᓂᖃᕐᕕᐅᓕᕈᖕᓇᖅᑐᓄᑦ 

• ᖁᒡᕙᖅᑎᑦᑎᒋᐊᖅᓯᒪᓗᑎᒃ ᐃᖕᒥᖕᓂᒃ ᓇᖕᒥᓂᖅ ᖁᓚᕆᖖᒋᓕᕈᖕᓇᕐᓂᖏᓐᓂᒃ ᐊᒻᒪᓗ ᓇᖕᒥᓂᖅ ᐱᓕᕆᓂᖃᕈᖕᓇᕐᓂᖏᓐᓂᒃ 
ᐊᕐᓇᖏᓂ ᐃᓄᐃᑦ 

• ᑮᓇᐅᔭᖁᑎᒃᓴᖃᓕᖅᑎᑦᑎᓗᑎᒃ ᓱᕈᓯᕆᔭᕗᑦ ᐱᕈᖅᓴᔭᐅᕙᖁᑉᓗᒋᑦ ᐃᓄᐃᑦ ᐊᑐᕐᓂᖃᖅᑎᑕᖏᓂᒃ,  
ᐊᑐᖅᓯᒪᔭᖏᓂᒃ, ᐱᐅᓯᑐᖃᕆᔭᖏᓂᒃ ᐊᒻᒪᓗ ᐅᖃᐅᓯᖓᓐᓂᒃ ᐃᓕᓐᓂᐊᖅᑎᑕᐅᕙᒡᓗᑎᒃ 

• ᐃᑲᔪᖅᑐᒐᐅᓯᒪᓕᕐᓗᑎᒃ ᐃᓚᒋᔭᐅᖃᑕᐅᓕᖁᑉᓗᒋᑦ ᐊᕐᓇᐃᑦ ᐃᓄᐃᑦ ᑕᒪᐃᓐᓂ ᖁᑦᓯᖕᓂᕆᔭᐅᔪᑎᒍ  
ᑲᓇᑕᒥᐅᑦ ᐃᓅᖃᑎᒌᒃᑐᖁᑎᖏᓐᓂ 

• ᑐᑭᒧᐊᒃᑎᑦᓯᔨᐅᓗᑎᒃ ᑲᑐᔾᔨᓂᖃᕐᓗᑎᒃ ᐱᓕᕆᖃᑎᒌᖕᓂᕆᔭᖏᓂ ᐊᕐᓇᖏᑕ ᐃᓄᐃᑦ ᐊᒻᒪᓗ  
ᐊᓯᖏᑕ ᓄᓇᖃᖅᑳᕐᓯᒪᔪᐃᑦ 

2017-2018 ᐊᕐᕌᒍᑕᒫᑦ ᐅᓂᑉᑳᓕᐊᖑᕙᒃᑐᑦ

ᑲᑎᒪᔨᒋᔭᐅᔪᑦ

ᐃᓱᒪᑕᐃᑦ
ᕆᐱᑲ ᑲᓪᓗᒃ – ᐊᖏᔪᖅᑳᖅ, ᑭᕙᓪᓕᕐᒥᑦ

ᐋᓐ ᑰᕐᓕ – ᐊᖏᔪᖅᑳᑉ ᑐᖓᓕᐊ, ᕿᑭᖅᑖᓗᖕᒥ ᑐᓄᕕᐊᓂᑦ 

ᒦᑲ ᐋᑦᕙᐃ – ᑎᑎᕋᖅᑎ-ᑮᓇᐅᔭᓕᕆᔨ, ᐃᓄᒋᐊᒃᑐᓂᕐᒥᐅᓂᑦ

ᑲᑎᒪᔩᑦ 
ᓵᐊᓐ ᑖᔾᔨᓐᑯᐊᑦ – ᐃᓄᒋᐊᒃᑐᓂᕐᒥᐅᑦ 

ᑭᐊᕈᓚᐃᓐ ᐅᐃᑖᓗᒃᑐᖅ – ᓄᓇᕕᒃ,  
ᕼᐊᑦᓴᓐᐸᐃ ᑕᕆᐅᖓᓂᕐᒥᐅᓂᑦ

ᐹᓴ ᐊᕐᖓᖅ – ᓄᓇᕕᒃ, ᐅᖔᕙ ᑕᕆᐅᖓᓂᕐᒥᐅᓂᑦ 

ᕉᑕ ᐅᖓᓚᖅ – ᐃᖃᓗᐃᑦ 

ᐱᐊᑭ ᒥᓯᓕᓐ – ᒪᒃᑯᒃᑐᐃᑦ 

ᐊᓃᑕ ᐴᑭᐊᖅ – ᐅᐊᓕᓂᕐᒥᐅᑦ

ᑯᕆᔅᑏᓐ ᐳᐊᕐᑐᕐ – ᕿᑎᕐᒥᐅᑦ

ᐃᓄᖃᖖᒋᑦᑐᖅ – ᔭᓗᓇᐃ

ᐃᓄᖃᖖᒋᑦᑐᖅ – ᓄᓇᑦᓯᐊᕗᑦ 

ᐃᓄᖃᖖᒋᑦᑐᖅ – ᒪᒃᑯᒃᑐᐃᑦ

ᐃᓄᖃᖖᒋᑦᑐᖅ – ᕿᑭᖅᑖᓗᖕᒥ ᐅᖅᑯᕐᒥᐅᓂᑦ

4



ᐱᓕᕆᐊᖑᔪᑦ

ᐱᓕᕆᐊᖑᔪᓄᑦ ᐊᒻᒪᓗ ᐱᓕᕆᐊᖑᓂᐊᖅᑐᓄᑦ ᐋᖅᑭᒃᓱᒐᐅᓂᐊᖅᑐᓄᑦ 
ᐃᓱᒪᓕᐅᕈᑎᖃᖅᐸᖕᓂᕗᑦ ᐱᓯᒪᓕᖅᐸᒃᑲᑉᑎᒍ ᐅᑭᐅᑕᒫᑦ 
ᑲᑎᒪᒡᔪᐊᖅᑎᓪᓗᑕ ᑐᑭᒧᐊᕝᕕᒃᓴᑉᑎᖕᓂᒃ ᓴᖅᑭᑕᐅᕙᒃᑐᓂᑦ ᐊᒻᒪᓗ 
ᑲᑎᒪᔨᒋᔭᑉᑎᖕᓂᑦ. ᓯᕗᓪᓕᖅᐸᐅᑎᑕᒃᓴᐅᔪᑦ ᐋᖅᑭᒃᓱᐊᖑᓯᒪᓕᖅᐸᒃᑐᑦ 
ᐱᖓᓱᓄᑦ ᐃᖅᑲᓇᐃᔭᕐᕕᒋᔭᑉᑎᖕᓄᑦ: ᐃᓅᓯᓕᕆᓂᖅ ᐊᒻᒪᓗ 
ᐱᕙᓪᓕᐊᔪᓕᕆᓂᖅ, ᐋᓐᓂᖅᑎᕆᖃᑦᑕᖁᔨᖖᒋᓐᓂᖅ ᐊᒻᒪᓗ 
ᐃᓖᔭᖅᓱᐊᖑᖃᑦᑕᖁᔨᖖᒋᓐᓂᕐᒧᑦ ᐊᒻᒪᓗ ᐋᓐᓂᐊᖃᓕᖁᔨᖖᒋᓐᓂᕐᒧᑦ 
ᐱᓕᕆᐊᓄᑦ. ᐊᑐᓂ ᐃᖅᑲᓇᐃᔭᕐᕕᐅᔪᑦ ᐱᓕᕆᓂᖃᐅᕐᐸᒻᒪᑕ 
ᐊᔾᔨᒌᖖᒋᐅᖅᑐᓂᒃ ᐱᓕᕆᐊᖑᑲᐃᓐᓇᖅᑐᓂᒃ, ᓇᓗᓇᐃᔭᖅᑕᐅᓯᒪᑉᓗᑎᒃ 
ᑖᑉᑯᐊ ᐊᑖᓂ, ᓯᕗᓪᓕᖅᐸᐅᑎᑕᐅᖁᔭᐅᔪᓂᒃ ᐱᓕᕆᓂᖃᕐᓂᕐᒥᖕᓂ  
ᐊᒻᒪᓗ ᐊᕐᓇᐃᑦ ᐊᓄᐃᑦ ᐊᒻᒪᓗ ᐃᓚᒌᖑᔪᑦ ᐱᓯᒪᓕᕆᐊᖃᖅᑕᖏᓐᓂᒃ. 
ᐅᖃᓕᒫᖅᑐᑦ ᑖᑉᑯᓂᖓ ᐃᑲᔪᖅᑐᒐᐅᓯᒪᕗᑦ ᖃᐅᔨᒋᐊᕐᕕᖃᖁᑉᓗᒋᑦ 
ᖃᕆᑕᐅᔭᑎᒍᑦ ᐱᑐᒃᓯᒪᕝᕕᑉᑎᖕᓂ ᐅᖃᐅᓯᐅᓯᒪᔪᓂᒃ ᐅᕙᓂ  
www.pauktuutit.ca ᓇᓗᓇᐃᔭᖅᑕᐅᒋᐊᒃᑲᓐᓂᖅᓯᒪᖕᒪᑕ  
ᐊᒻᒪᓗ ᒫᓐᓇᒧᑦ ᑎᑭᑎᑕᐅᓯᒪᔪᓂᒃ ᑐᓴᖅᓯᒪᓕᕈᒪᒍᑎᒃ. 

ᐃᓅᓯᓕᕆᓂᖅ ᐊᒻᒪᓗ ᐱᕙᓪᓕᐊᔪᓕᕆᓂᖅ 
ᑕᒡᕙᓂ ᐃᖅᑲᓇᐃᔭᕐᑎᐅᔪᑦ ᐱᓕᕆᓂᖃᕐᓂᕐᒥᓐᓂ ᑐᕌᕐᕕᒃᓴᖃᓕᖅᓯᒪᕗᑦ 
ᐃᑲᔪᖅᑐᐃᓯᒪᓕᕆᐊᒥᖕᓄᑦ ᑮᓇᐅᔭᓕᐅᕈᑎᒃᓴᒥᖕᓂᒃ ᓇᖕᒥᓂᖅ 
ᐱᓕᕆᓂᖃᓕᖁᑉᓗᒋᑦ ᐊᒻᒪᓗ ᐃᓅᓯᓕᕆᓂᕐᒥ ᐱᕙᓪᓕᐊᑎᑦᑎᓂᕆᔭᐅᔪᓄᑦ 
ᐊᕐᓇᐃᓐᓂᑦ ᐃᓄᐃᑦ. ᐅᑭᐅᖅ ᐊᑐᖅᐸᓪᓕᐊᑎᓪᓗᒍ, ᐃᑲᓇᐃᔭᖅᑎᒋᔭᐅᔪᑦ 
ᐊᔨᒌᖖᒋᐅᖅᑐᓂᒃ ᐱᓕᕆᓂᖃᓚᐅᖅᐳᑦ ᐃᓚᖃᖅᑎᓪᓗᒋᑦ 
ᐃᓕᓐᓂᐊᓕᓵᖅᑐᓕᕆᓂᕐᒥ ᐊᒻᒪᓗ ᐸᐃᕆᕝᕕᓕᕆᓂᕐᒥ ᐱᓕᕆᐊᖑᔪᓄᑦ; 
ᒐᕙᒪᒃᑯᑦ ᐱᓕᕆᐊᕆᔭᖏᑦ ᐱᐅᓂᖅᓴᐅᔪᑎᒍᑦ ᐱᓕᕆᐊᖑᕝᕕᖃᓕᖁᑉᓗᒋᑦ 
ᐊᕐᓇᐃᑦ ᐃᓄᐃᑦ ᐱᓯᒪᓕᕆᐊᖃᖅᑕᖏᓐᓂᒃ; ᐊᒻᒪᓗ ᐱᓕᕆᕝᕕᖃᖅᑐᓄᑦ 
ᐃᑲᔪᕈᑎᒃᓴᓂᒃ ᐋᖅᑭᒃᓱᐃᓯᒪᓕᕋᔭᕐᓂᕐᒧᑦ. ᐃᓚᖏᑦ ᑕᒪᒃᑯᐊ  
ᐱᓕᕆᐊᖑᓯᒪᔪᑦ ᐃᖅᑲᓇᐃᔭᖅᑎᐅᔪᓂᑦ 2017-18 ᐅᑭᐅᖓᓂ 
ᓇᓗᓇᐃᔭᖅᑕᐅᓯᒪᕗᑦ ᑖᑉᑯᐊ ᐊᑖᓂ. 

ᐃᓄᖕᓄᑦ ᑐᕌᖓᔪᓂᒃ ᐱᓕᕆᓂᖃᖃᑕᐅᓂᖅ ᑲᓇᑕᓕᒫᒥ 
ᐃᓕᓐᓂᐊᓕᓵᖅᑐᓕᕆᓂᕐᓄᑦ ᐊᒻᒪᓗ ᐸᐃᕆᕝᕕᓕᕆᓂᕐᒥ  
ᑐᖖᒐᕝᕕᖁᑎᓂᒃ – ᑮᓇᐅᔭᖁᑎᖃᖅᑎᑕᐅᑉᓗᑎᒃ ᑲᓇᑕᒥ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐃᓅᓯᕆᓕᕆᒃᑯᖏᓐᓂᑦ 
ᓯᕗᓪᓕᕐᒥᒃ ᐃᓱᒪᓕᐅᕈᑎᐅᓚᐅᖅᖢᑎᒃ ᓄᕕᐱᕆ 2016-ᖑᑎᓪᓗᒍ,  
ᑖᑉᑯᐊ ᐱᓕᕆᐊᖑᑲᐃᓐᓇᖅᑐᑦ ᐱᓕᕆᐊᖑᓚᐅᖅᐳᑦ ᐱᓕᕆᖃᑎᒋᑉᓗᒋᑦ  
ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐊᒻᒪᓗ ᑐᖖᒐᓱᕝᕕᖓᒃᑯᑦ ᐃᓄᐃᑦ. 
ᐱᓕᕆᐊᖑᓚᐅᖅᐳᑦ ᐱᔾᔪᑎᒋᑉᓗᒋᑦ ᐋᖅᑭᒃᓱᐃᓯᒪᓕᕋᔭᕐᓂᖅ ᐃᓄᐃᑦ 
ᐋᖅᑭᒃᓱᒐᐅᕙᓪᓕᐊᔪᓄᑦ ᑲᓇᑕᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ 

ᐃᓅᓯᓕᕆᔨᒃᑯᑦ ᑲᓇᑕᓕᒫᒥ ᐃᓕᓐᓂᐊᓕᓵᖅᑐᓄᑦ ᐊᒻᒪᓗ  
ᐸᐃᕆᕝᕕᓕᕆᓂᕐᒧᑦ ᑐᖖᒐᕝᕕᖁᑎᒃᓴᐅᓂᐊᖅᑐᓂᒃ. ᑕᒡᕙᓂ 
ᐱᓕᕆᐊᖑᑲᐃᓐᓇᖅᑐᒥ ᑐᕌᕐᕕᒃᓴᖃᖅᑎᑕᐅᓚᐅᖅᐳᑦ  
ᐃᓱᒪᓕᐅᖅ ᓯᒪᓕᕐᓂᒃᓴᒥᒃ ᐃᓄᐃᑦ ᓂᕆᐅᖕᓂᖃᕐᕕᒋᔭᖏᓐᓂᒃ, 
ᓴᖖᒋᓂᖃᕐᕕᒋᔭᖏᓐᓂᒃ, ᐱᓯᒪᓕᕐᕕᒋᔭᕆᐊᖃᖅᑕᖏᓐᓂᒃ ᐊᒻᒪᓗ 
ᐊᑐᓕᖁᑉᓗᒋᑦ ᐃᓱᒪᓕᐅᕈᑎᒋᓯᒪᔭᖏᓐᓂᒃ ᐃᓄᖕᓄᑦ ᑐᕌᖓᑎᑕᐅᓯᒪᑉᓗᑎᒃ 
ᐱᓕᓐᓂᐊᓕᓵᖅᑐᓕᕆᓂᕐᒥ ᐊᒻᒪᓗ ᐸᐃᕆᕝᕕᓕᕆᓂᕐᒥ ᐱᓕᕆᐊᖃᕈᑎᒃᓴᓄᑦ. 

8-ᖏᖅᑕᕐᖢᑎᒃ ᐱᓕᕆᐊᖃᖃᑎᖃᖅᑎᑦᓯᑉᓗᑎᒃ 
ᑲᑎᒪᓂᖃᖅᑎᑦᓯᖃᑦᑕᓚᐅᖅᐳᑦ ᐅᑭᐅᖅᑕᖅᑐᒥ ᐊᒻᒪᓗ ᐃᓄᒋᐊᒃᑐᓂᕐᒥᐅᑦ 
ᓄᓇᓕᒋᔭᖏᓐᓂ. ᐊᑐᓕᖁᔭᐅᑉᓗᑎᒃ ᐃᓱᒪᓕᐅᕈᑎᐅᓯᒪᓕᓚᐅᖅᑐᑦ 
ᑲᑎᒪᓂᖃᖅᑎᑦᓯᕙᒃᑎᓪᓗᒋᑦ ᒪᑯᓂᖓ ᐃᓚᖃᓚᐅᖅᐳᑦ: 
ᐃᓕᑕᕆᔭᐅᓯᒪᓕᖁᑉᓗᒋᑦ ᐃᓄᐃᑦ ᐱᔪᖕᓇᐅᑎᖃᕐᓂᖏᑕ ᖃᓄᖅ 
ᑕᐅᑦᑐᖃᖅᑎᑕᐅᓂᐊᖅᑐᓂᒃ, ᐋᖅᑭᒃᓱᐃᕙᓪᓕᐊᔪᖕᓇᕐᓂᕐᒧᑦ ᐊᒻᒪᓗ 
ᓴᖅᑮᖃᑦᑕᕆᐊᖃᕐᓂᖏᓐᓄᑦ ᐃᓕᓐᓂᐊᓕᓵᖅᑐᓄᑦ ᐱᓕᕆᐊᖑᓕᕋᔭᖅᑐᓂᒃ; 
ᑐᖖᒐᕝᕕᖃᖅᑎᑕᐅᕙᒃᓗᑎᒃ ᐱᓕᕆᐊᖑᔪᑦ ᐃᓄᐃᑦ ᐃᓅᖃᑎᒌᒃᑐᖏᓂ 
ᐊᑐᕐᓂᖃᖅᑎᑕᖏᓐᓄᑦ; ᐊᒻᒪᓗ ᐊᑐᖃᑦᑕᕐᓂᕐᒥᒃ ᐱᓕᕆᐊᖃᕈᑎᓂᒃ  
ᐃᓄᖕᓄᑦ ᑐᕌᖓᑎᑕᐅᔪᓄᑦ, ᖃᐅᓴᐃᓂᖃᕐᓂᕐᓂᑦ ᓇᓗᓇᐃᖅᑕᐅᓯᒪᔪᓄᑦ 
ᑐᖖᒐᕝᕕᖃᖅᑎᑕᐅᓯᒪᔪᓂᒃ ᐊᒻᒪᓗ ᓯᓚᕐᔪᐊᓕᒫᒥᐅᓂᑦ ᑐᓴᐅᒪᔭᐅᓕᖅᓯᒪᔪᓂᒃ. 
ᓈᒻᒪᒃᑐᓂᒃ, ᐃᓕᐅᖅᑲᒐᐅᓯᒪᔪᓂᒃ ᑕᐃᒪᐅᓕᐊᓂᒃᑐᓄᑦ, ᐊᒥᓱᓄᑦ  
ᐅᑭᐅᓄᑦ ᑮᓇᐅᔭᖁᑎᒃᓴᓂᒃ ᐊᑐᐃᓐᓇᐅᓕᖅᑎᑦᓯᓯᒪᓗᑎᒃ ᐃᓄᖕᓄᑦ 
ᐋᖅᑭᐅᒪᓕᑦᓯᐊᕆᐊᖅᑎᑕᐅᓯᒪᑉᓗᑎᒃ ᖁᑦᑎᖕᓂᖅᐸᐅᔪᑎᒍᑦ 
ᐃᓕᓐᓂᐊᓕᓵᖅᑐᓄᑦ ᐊᒻᒪᓗ ᐸᐃᕆᕝᕕᓕᕆᓂᕐᒥ ᐱᓕᕆᐊᓂᒃ 
ᐱᑕᖃᓕᖅᑎᑦᓯᓗᑎᒃ ᐃᓄᐃᑦ ᓄᓇᓕᓕᒫᖏᓐᓄᑦ* 
ᐃᓱᒪᓕᐅᕈᑕᐅᓯᒪᓕᓚᐅᕆᕗᖅ ᐊᑐᓕᖅᑎᑕᐅᖁᔭᐅᑉᓗᓂ. 

ᐃᓚᖓᑦ ᑲᑎᒪᓂᖃᖅᑎᑦᓯᓂᐅᓚᐅᕐᑐᒥ ᐸᐅᒃᑑᑎᒃᑯᑦ 
ᑐᑭᒧᐊᒃᑎᑦᓯᔨᒋᔭᐅᓚᐅᖅᐳᑦ ᐊᒻᒪᓗ ᑐᕌᕐᕕᒃᓴᖃᖅᑎᑦᓯᑉᓗᑎᒃ  
ᐱᓗᐊᖅᑐᒥᒃ ᐊᕐᓇᐃᑦ ᐃᓱᒪᔾᔪᓯᕆᔭᖏᓂᒃ ᐊᒻᒪᓗ 
ᓯᕗᓪᓕᖅᐸᐅᑎᑕᐅᖁᔭᖏᓐᓂᒃ. ᐱᒋᐊᖅᑎᑦᓯᓯᒪᓕᕋᔭᕐᓂᖅ 
ᓯᕗᓕᖅᑎᐅᓕᕋᔭᖅᑐᓂᒃ ᐱᓕᒻᒪᒃᓴᐃᓂᐅᕙᓕᕋᔭᖅᑐᓂᒃ ᐊᕐᓇᖏᓄᑦ  
ᐃᓄᐃᑦ ᐱᕈᖅᑎᑦᓯᒋᐊᖅᑎᐅᕙᖕᓂᐊᖅᑐᓂᒃ ᓇᖕᒥᓂᖅ  
ᖁᓚᕆᖖᒋᓕᕋᔭᕐᓂᖏᑦᑕ, ᑭᓇᐅᓂᕐᒥᓐᓂᒃ ᓴᕆᒪᒋᔭᖃᓕᕈᑎᒃᓴᖏᓄᑦ ᐊᒻᒪᓗ 
ᖃᐅᔨᒪᑦᓯᐊᓕᕋᔭᕐᓂᖏᓐᓄᑦ ᖁᓚᕆᖖᒋᓪᓗᑎᒃ ᐱᓕᕆᓂᖃᕈᓐᓇᕐᓂᕐᒥᖕᓂᒃ 
ᐊᖏᒡᓕᒋᐊᖅᑎᑦᓯᓯᒪᓕᕆᐊᕐᓗᑎᒃᓗ ᐊᕐᓇᐃᑦ ᐱᓕᕆᓂᖃᖃᑕᐅᓕᕐᓂᒃᓴᖏᑕ 
ᐃᓱᒪᓕᐅᕈᑎᓕᐅᖅᐸᓐᓂᕐᓄᑦ ᐊᒻᒪᓗ ᒪᓕᒐᖁᑎᓂᒃ ᐋᖅᑭᒃᓱᐃᕙᓐᓂᕐᓄᑦ 
ᐱᔾᔪᑎᖃᖅᑐᑦ ᓴᖅᑭᑕᐅᓯᒪᓕᓚᐅᖅᐳᑦ. ᐱᓕᒻᒪᒃᓴᐃᓯᒪᓕᕋᔭᕐᓂᖅ ᐸᐃᕆᕝᕕᖕᓂ 
ᐱᓕᕆᔨᐅᓇᔭᖅᑐᓂᒃ ᓇᓗᓇᐃᖅᓯᓯᒪᓕᕈᓐᓇᖅᑐᓂᒃ ᓱᕈᓯᕐᓂᒃ ᐊᒻᒪᓗ 
ᐊᖓᔪᖅᑳᕆᔭᐅᔪᓂᒃ ᐃᓅᓯᕐᒥᖕᓂ ᐊᒃᓱᕈᕐᓇᖅᑐᒃᑰᖅᑎᑕᐅᕙᒃᑐᓂᒃ  
ᐊᒻᒪᓗ/ᐅᕝᕙᓘᓐᓃᑦ ᐅᖁᒪᐃᑦᑐᒃᑰᕐᑎᑕᐅᕙᒃᑐᓂᒃ ᐊᖏᕐᕋᒥᖕᓂ 
ᐃᓱᒪᓕᐅᕈᑎᐅᓯᒪᓕᓚᐅᕆᕗᑦ ᐊᑐᓕᖅᑎᑕᐅᖁᔭᐅᔪᓄᑦ. ᒥᑭᓗᐊᖅᑐᓂᒃ 
ᐊᑭᓕᐅᑎᑖᖅᐸᖕᓂᖏᑦ ᑮᓇᐅᔭᓕᐅᕈᑎᖏᑎᒍᑦ ᐊᒻᒪᓗ ᐃᖅᑲᓇᐃᔮᕆᔭᖏᑕ 
ᓇᓗᓇᐃᖅᑕᐅᓯᒪᑦᓯᐊᖅᐸᖖᒋᓐᓂᖏᑦ ᐅᔾᔨᕆᔭᐅᖃᑕᐅᓕᓚᐅᕆᕗᖅ 
ᓈᒻᒪᖖᒋᓗᑕᐅᓕᖅᐸᖕᓂᖏᑕ ᐃᖅᑲᓇᐃᔭᖅᑎᐅᓕᕋᔭᖅᑐᓂᒃ 
ᐱᓯᒪᓕᕆᐊᖅᐸᖕᓂᕐᓂ ᐊᒻᒪᓗ ᐱᓯᒪᐃᓐᓇᕋᓱᒃᐸᖕᓂᕐᓂ. 

*  ᐃᓄᐃᑦ ᓄᓇᖓᑦ ᓯᑕᒪᐅᓕᖓᑉᓗᑎᒃ ᐊᕕᒃᑐᖅᓯᒪᓂᖃᕐᒪᑦ – 
ᐃᓄᕕᐊᓗᐃᑦ, ᓄᓇᕗᑦ, ᓄᓇᕕᒃ ᐊᒻᒪᓗ ᓄᓇᑦᓯᐊᕗᑦ

ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ



ᑲᑎᓐᓂᖃᖅᑐᑎᒃ ᐃᓄᐃᑦ ᑐᓂᓯᓯᒪᓕᕈᑎᒋᓚᐅᖅᑕᖏᑦ ᑐᓂᔭᐅᓯᒪᓕᓚᐅᖅᐳᑦ 
ᑲᓇᑕᒥ ᐃᖅᑲᓇᐃᔭᕐᓂᓕᕆᔨᒃᑯᑦ ᐊᒻᒪᓗ ᐃᓅᓯᓕᕆᔨᒃᑯᖏᓐᓄᑦ ᔮᓄᐊᕆ 
2018-ᒥ. ᑕᒪᒃᑯᓄᖓ ᐱᓕᕆᐊᖑᓕᖅᓯᒪᔪᓄᑦ ᐅᓂᒃᑳᓕᐊᕆᔭᐅᓯᒪᔪᑦ 
ᐊᑐᐃᓐᓇᐅᓕᖅᑎᑕᐅᓂᐊᖅᐳᑦ ᑎᓯᐱᕆ 2018-ᒥ. 

ᐃᓄᒋᐊᒃᑐᓂᕐᒥᐅᑦ ᐊᕐᓇᐃᑦ ᐃᓄᐃᑦ ᐱᓕᕆᐊᖃᖃᑕᐅᓕᕐᓂᖏᑦ 
ᐃᓄᒋᐊᒃᑐᓂᕐᒥᐅᑦ ᓄᓇᖃᖅᑳᕐᓯᒪᔪᑦ ᐸᕐᓇᐅᑎᓕᐊᕆᓯᒪᔭᖏᑎᒍᑦ – 
ᑮᓇᐅᔭᖁᑎᖃᖅᑎᑕᐅᑉᓗᑎᒃ ᓄᓇᖃᖅᑳᕐᓯᒪᔪᓕᕆᔨᒃᑯᑦ ᐊᒻᒪᓗ 
ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᑯᖏᓂᑦ ᑲᓇᑕᒥ 
ᐸᐅᒃᑑᑎᒃᑯᑦ ᖃᐅᔨᒋᐊᖅᑎᐅᑉᓗᑎᒃ ᐱᓕᕆᓂᖃᓚᐅᖅᐳᑦ ᐱᓯᒪᓕᕆᐊᕐᓂᕐᓂ 
ᐃᓄᒋᐊᖕᓂᕆᔭᐅᔪᓄᑦ ᐱᔾᔪᑎᖃᖅᑐᓂᒃ - ᐊᒻᒪᓗ ᐊᖑᑎᐅᔪᓄᑦ-ᐊᕐᓇᐅᔪᓄᑦ 
ᑐᕌᖓᑎᑕᐅᑉᓗᑎᒃ ᑐᑭᓯᐅᒪᓂᕆᔭᐅᔪᓄᑦ ᖃᓄᖅ ᐃᓄᒋᐊᒃᑐᓂᕐᒥᐅᓂ 
ᓄᓇᖃᖅᑳᕐᓯᒪᔪᓄᑦ ᐱᓕᕆᐊᖑᔪᑦ ᐋᖅᑭᒋᐊᖅᑕᐅᓯᒪᓕᕈᖕᓇᕐᒪᖔᑕ 
ᐱᓕᕆᐊᖑᓯᒪᓕᖁᑉᓗᒋᑦ ᐱᐅᓂᖅᓴᐅᔪᑎᒍᑦ ᐊᕐᓇᐃᑦ ᐃᓄᐃᑦ 
ᐱᓯᒪᓕᕆᐊᖃᖅᑕᖏᑦ. ᖃᐅᔨᒋᐊᕐᓂᐅᑉᓗᑎᒃ ᐱᓕᕆᓂᐅᔪᑦ ᐃᓚᖃᓚᐅᖅᐳᑦ 
ᐱᓕᕆᐊᖃᖃᑕᐅᑎᑦᓯᓂᕐᒥ ᑲᑎᒪᓂᖃᖅᑎᑦᓯᕙᖕᓂᕐᓄᑦ ᐊᒻᒪᓗ 
ᐱᓕᕆᐊᖃᖅᑎᓪᓚᕆᐅᑉᓗᑎᒃ ᑎᒥᖁᑎᒋᔭᐅᔪᓂᒃ ᐋᑐᕙᒥ, ᒪᓐᑐᕆᐋᓪᒥ, 
ᐃᑦᒪᓐᑕᓐᒥ, ᒍᐃᓂᐲᒡᒥ ᐊᒻᒪᓗ ᑐᕌᓐᑐᒥ - ᖃᑉᓗᓈᑦ ᓄᓇᖓᓐᓂ 
ᐱᓕᕆᕝᕕᐅᐅᔪᑦ ᐃᓄᖃᖅᑐᓂᒃ ᐊᒥᓱᑲᓪᓚᐅᔪᓂᒃ. ᖃᕆᑕᐅᔭᑎᒍᑦ 
ᖃᐅᔨᓴᐃᓂᖃᕐᓂᐅᔪᑦ ᐱᓕᕆᐊᖑᑲᐃᓐᓇᖅᑐᒧᑦ ᐃᓚᒋᔭᐅᖃᑕᐅᓚᐅᕐᒥᔪᑦ, 
ᐊᒻᒪᓗ ᑭᖑᓪᓕᖅᐸᐅᑉᓗᑎᒃ ᐱᓕᕆᐊᖑᓂᐊᖅᑐᑦ ᐋᖅᑭᒃᓱᖅ-
ᑕᐅᓯᒪᓕᓚᐅᕐᖢᑎᒃ, ᑕᐅᑦᑐᕆᓂᐊᖅᑕᖏᑕ ᐊᒻᒪᓗ ᖃᓄᖅ 
ᓯᐊᒻᒪᖅᑎᒐᐅᓯᒪᓕᕐᓂᐊᕐᓂᖏᑕ ᑭᖑᓪᓕᖅᐸᒥᒃ ᖃᐅᔨᓴᐃᓂᐅᓚᐅᖅᑐᓄᑦ 
ᐅᓂᒃᑳᓕᐊᖑᓯᒪᔪᑦ ᐃᓗᓕᖃᕐᓗᑎᒃ ᓇᓂᕐᒥᐅᑕᐅᓂᖏᓄᑦ ᓇᓗᓇᐃᔭᐅᑎᓂᒃ 
ᐊᒻᒪᓗ ᖃᓄᐃᑦᑑᓂᖏᓐᓄᑦ ᑐᕌᖓᔪᓂᒃ, ᑕᒪᕐᒥᒃᓗ ᐊᐃᓐᓇᐅᑎᑕᐅᓯᒪᑉᓗᑎᒃ 
ᐸᐅᒃᑑᑎᒃᑯᑦ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᓐᓂᑦ.  

ᑐᑭᒧᐊᒃᑎᑦᓯᔨᖃᖅᑎᑕᐅᓂᖏᑦ ᐊᕐᓇᐃᑦ ᐃᓄᐃᑦ (2015-2018) - 
ᑮᓇᐅᔭᖁᑎᖃᖅᑎᑕᐅᓯᒪᑉᓗᑎᒃ ᑲᓇᑕᒥ ᐊᕐᓇᐃᑦ ᑎᒥᖁᑎᒋᔭᖏᓐᓂᑦ 
ᐅᑭᐅᓄᑦ ᐱᖓᓱᓄᑦ ᐱᓕᕆᐊᖑᑲᐃᓐᓇᖅᑐᒥ ᐱᓕᕆᓂᖃᓚᐅᖅᐳᑦ 
ᑐᕌᕐᕕᒃᓴᖃᖅᑎᑕᐅᑉᓗᑎᒃ ᐊᖏᒡᓕᒋᐊᖅᑎᑦᓯᓯᒪᓕᕋᔭᕐᓂᕐᒧᑦ ᑮᓇᐅᔭᑎᒍᑦ 
ᐊᒃᖢᐃᓕᖅᐹᓪᓕᖅᑎᑕᐅᖁᑉᓗᒋᑦ ᐊᕐᓇᐃᑦ ᐃᓄᐃᑦ ᐃᓄᐃᑦ ᓄᓇᖓᓐᓂ. 
ᐱᓕᕆᐊᖑᑲᐃᓐᓇᖅᑐᒥᒃ ᐱᓕᕆᐊᖃᖃᑕᐅᑎᑦᓯᓚᐅᖅᐳᑦ ᐊᕐᓇᓂᒃ  
ᐃᓄᖕᓂᒃ, ᐱᕙᓪᓕᐊᔪᓕᕆᔨᐅᑉᓗᑎᒃ ᓴᓇᕝᕕᒋᔭᐅᔪᓂᒃ, ᐊᕕᒃᑐᖅᓯᒪᓂᕐᒥ 
ᐱᓕᕆᕝᕕᖃᖅᑐᑦ ᑎᒥᖁᑎᒋᔭᖏᓐᓂᒃ, ᐊᒻᒪᓗ ᓄᓇᓕᕆᓂᕐᒥ 
ᐊᖏᕈᑎᖃᖃᑕᐅᔪᑦ ᑲᑐᔾᔨᖃᑎᒌᒋᔭᖏᓐᓂᒃ ᐋᖅᑭᒃᓱᐃᕙᓪᓕᐊᓂᕐᓂ ᐊᒻᒪᓗ 
ᐋᖅᑮᒋᐊᖅᓯᒪᓕᕐᓂᒃᓴᒧᑦ ᐱᕈᒃᑲᓐᓂᕈᖕᓇᖅᑐᑎᒃ ᑐᑭᒧᐊᒃᑎᑦᓯᔨᖃᖃᑦᑕᕐᓂᕐᒥ 
ᐱᓕᕆᔾᔪᑎᐅᕙᒃᑐᓄᑦ ᐃᓄᖕᓄᑦ ᓇᖕᒥᓂᖅ ᐱᓕᕆᕝᕕᖃᖅᑑᑉᓗᑎᒃ 
ᐊᕐᓇᖏᓐᓂᑦ. ᐱᓕᕆᐊᖑᑲᐃᓐᓇᖅᑐᖅ ᐱᔭᕇᖅᑕᐅᓯᒪᓕᕐᐳᖅ ᐊᒻᒪᓗ 
ᐱᓕᕆᐊᖑᔪᑦ ᐃᓚᖃᕐᖢᑎᒃ ᑭᖑᓪᓕᖅᐹᒥᒃ ᐋᖅᑭᒃᓱᐃᕙᓪᓕᐊᓂᕐᓂᒃ  
ᐊᒻᒪᓗ ᑐᑭᓕᐅᕆᓂᕐᓂᒃ ᑐᑭᒧᐊᒃᑎᐅᕙᓐᓂᐊᕐᓂᕐᒥ ᐱᓕᕆᔾᔪᑎᒃᓴᓂᒃ; 
ᐋᖅᑭᒃᓱᐃᓂᕐᓂᒃ ᐱᓕᒻᒪᒃᓴᐃᔨᐅᕙᓐᓂᐊᖅᑐᓂᒃ ᐱᓕᒻᒪᒃᓴᐃᓂᖃᕐᓂᕐᓄᑦ; 
ᐃᓚᖃᓕᖅᑎᑦᖢᒋᑦ ᓄᑖᖑᑉᓗᑎᒃ ᑐᑭᒧᐊᒃᑎᑦᓯᔨᓕᕆᓂᕐᒥ 
ᐃᑲᔪᕈᑎᐅᕙᖕᓂᖃᖅᑐᓂᒃ ᐸᐅᒃᑑᑎᒃᑯᑦ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᓐᓂ; 
ᐊᒻᒪᓗ ᖁᕝᕙᖅᑎᑦᓯᒋᐊᖅᓯᒪᓕᕐᓂᕐᒧᑦ ᐊᒻᒪᓗ ᓯᐊᒻᒪᒃᑐᕆᓂᕐᒧᑦ  
ᑭᖑᓪᓕᕐᐹᓂᒃ ᐃᑲᔪᕈᑎᒃᓴᐅᓂᐊᖅᑐᓂᒃ. 

ᐊᑦᑕᑕᖅᓯᒪᓕᖅᑎᑕᐅᓂᖏᑦ ᐃᓄᒋᐊᒃᑐᓂᕐᒥᐅᑕᐅᑉᓗᑎᒃ ᐊᕐᓇᐃᑦ 
ᐃᓄᖏᑕ ᐊᕐᓇᓄᑦ ᐃᓄᖕᓄᑦ ᓇᖕᒥᓂᖅ ᐱᓕᕆᕝᕕᖃᖅᑏᑦ 
ᐱᓕᕆᐊᖃᖃᑎᒌᒃᑎᒋᔭᖏᓐᓄᑦ – ᑮᓇᐅᔭᖁᑎᖃᖅᑎᑕᐅᓯᒪᑉᓗᑎᒃ 
ᓄᓇᖃᖅᑳᕐᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᔨᒃᑯᖏᓂᑦ ᑲᓇᑕᒥ 
ᑖᑉᑯᓇᓂ ᐱᓕᕆᐊᖑᑲᐃᓐᓇᖅᑐᓂ ᑐᕌᕐᕕᒃᓴᖃᖅᑎᑕᐅᓚᐅᖅᐳᑦ 
ᐊᖏᒡᓕᒋᐊᖅᑎᑦᓯᓯᒪᓕᕋᔭᕐᓂᕐᒧᑦ ᐊᕐᓇᐃᑦ ᐃᓄᐃᑦ ᓇᖕᒥᓂᖅ 
ᐱᓕᕆᕝᕕᖃᖅᑏᑦ ᐱᓕᕆᐊᖃᖃᑎᒌᒃᑎᖏᓐᓂᒃ (IWBN) 
ᐅᖓᑖᓄᐊᖅᑎᑕᐅᓯᒪᓕᕐᓂᐊᕐᓗᑎᒃ ᐃᓄᐃᑦ ᓄᓇᖓᑦᑕ ᓯᓚᑖᓂ 
ᐃᓄᒋᐊᒃᑐᓂᕐᒥᐅᑕᐅᔪᓄᑦ. ᒪᕐᕈᐃᕐᖢᑎᒃ ᖃᐅᔨᒋᐊᕈᑎᖃᖅᑐᑎᒃ 
ᑲᑎᒪᓂᖃᖅᑎᑦᓯᓚᐅᖅᐳᑦ, ᒍᐃᓂᐲᒡᒥ ᐊᒻᒪᓗ ᑐᒡᓕᐊᓂᒃ ᐃᑦᒪᓐᑕᓐᒥ, 
ᑐᓴᖅᓯᒪᓕᕆᐊᕐᖢᒋᑦ ᐃᓄᒋᐊᒃᑐᓂᕐᒥᐅᑦ ᐊᕐᓇᐃᑦ ᐃᓄᐃᑦ ᓇᖕᒥᓂᖅ 
ᐱᓕᕆᕝᕕᖃᖅᑐᑦ ᐱᓯᒪᓕᕆᐊᖃᖅᑕᖏᓂᒃ ᐃᓚᒋᔭᐅᖃᑕᐅᓕᕈᒪᑉᓗᑎᒃ 
ᐱᒋᐊᖅᑎᑦᓯᓯᒪᓕᕋᔭᕐᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ 
ᐊᖏᒡᓕᒋᐊᖅᑎᑦᓯᓯᒪᓕᕋᔭᕐᓂᕐᒧᑦ ᐱᓕᕆᕝᕕᒋᔭᒥᖕᓂᒃ. ᐊᓯᖏᑦ 
ᐱᓕᕆᐊᖑᑲᐃᓐᓇᖅᑐᒧᑦ ᓴᖅᑭᑕᐅᓯᒪᓕᕈᖕᓇᖅᑐᑦ ᒪᑯᓂᖓ ᐃᓚᖃᓚᐅᖅᐳᑦ: 

ᐋᖅᑭᒃᓱᐃᓯᒪᓕᕐᓗᑎᒃ ᒪᕐᕈᐃᖕᓂᒃ ᐃᑲᔪᕈᑎᒃᓴᐅᓕᕋᔭᖅᑐᖕᓂᒃ 
(ᑎᑎᕋᖅᑕᐅᓯᒪᔪᓂᒃ ᐊᒻᒪᓗ ᑕᕐᕆᔭᒐᒃᓴᓕᐊᖑᓯᒪᔪᓂᒃ) ᑐᕌᖓᑎᑕᐅᓯᒪᓗᑎᒃ 
ᐃᓅᓯᓕᕆᓂᕐᒧᑦ ᑐᓴᒐᔅᓴᖁᑎᓂᒃ ᓂᐅᕝᕈᑎᐅᔪᓐᓇᖅᑐᓂᒃ ᐊᒻᒪᓗ 
ᓂᐅᕕᐊᒃᓴᓕᐊᖑᑉᓗᑎᒃ ᓴᓇᐅᒐᓂᒃ ᖃᕆᑕᐅᔭᑎᒍᑦ ᑎᑭᓴᒐᐅᔪᓐᓇᖅᑐᓂᒃ 
ᐃᓕᐅᖅᑲᒐᐅᓯᒪᓕᕐᓂᐊᕐᓗᑎᒃ IWBN-ᑯᑦ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᐊᓐᓂᑦ 
ᐅᕙᓂ (www.pauktuutit.ca/iwbn);

 • ᐊᕐᓇᐃᑦ ᐃᓄᐃᑦ ᓇᖕᒥᓂᖅ ᐱᓕᕆᕝᕕᖃᖅᑏᑦ ᑲᑎᒪᓂᖃᖅᑎᑕᐅᓗᑎᒃ 
ᐋᑐᕙᒥ (ᑲᑎᒪᑎᑦᑎᓚᐅᖅᑐᑦ ᕕᑉᕈᐊᕆ 2018); 
 • ᑕᑯᔭᒃᓴᖃᖅᑎᑦᑎᓗᑎᒃ IWBN-ᑯᑦ ᐱᖁᑎᖏᓐᓂᒃ ᐅᑭᐅᖅᑕᖅᑐᒥᐅᑦ 
ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐋᑐᕙᒥ; 
 • ᐋᖅᑭᒃᓱᐃᓗᑎᒃ ᖁᕝᕙᖅᑎᑦᓯᒋᐊᕈᑎᒃᓴᐅᓗᑎᒃ ᑕᕐᕆᔭᒐᒃᓴᓕᐊᖑᓯᒪᔪᓂᒃ 
ᓇᓗᓇᐃᔭᐃᓯᒪᑎᑕᐅᔪᓂᒃ ᐊᑐᖅᑕᐅᓯᒪᔪᓄᑦ ᐃᓄᒋᐊᒃᑐᓂᕐᒥᐅᓂ  
ᐃᓄᐃᑦ ᐊᕐᓇᐃᑦ ᓇᖕᒥᓂᖅ ᐱᓕᕆᕝᕕᖃᖅᑐᓂᑦ; 
 • ᐱᓕᕆᐊᖑᑲᐃᓐᓇᖅᑐᓄᑦ ᑐᕌᖓᑎᑕᐅᓯᒪᔪᑦ ᖃᕆᑕᐅᔭᑎᒍᑦ 
ᐱᑐᒃᓯᒪᕝᕕᖏᓐᓃᑦᑐᑦ ᐊᖏᒡᓕᒋᐊᖅᑎᑕᐅᓗᑎᒃ; ᐊᒻᒪᓗ, 
 • ᐋᖅᑭᒃᓱᐃᓯᒪᓕᕐᓗᑎᒃ ᐊᒻᒪᓗ ᓯᐊᒻᒪᖅᑎᕆᕙᓕᕐᓗᑎᒃ ᑕᖅᑭᑕᒫᑦ 
ᑐᓴᒐᒃᓴᓕᐊᖑᕙᒃᑐᓂᒃ ᐱᓕᕆᐊᖃᖃᑎᒌᒃᑎᓄᑦ ᐃᓚᒋᐅᔪᓄᑦ. 

ᐋᓐᓂᖅᑎᕆᖃᑦᑕᖁᔨᖖᒋᓐᓂᕐᒧᑦ ᐊᒻᒪᓗ 
ᐃᓖᔭᖅᑐᐃᖃᑦᑕᖁᔨᖖᒋᓐᓂᕐᒧᑦ ᐱᓕᕆᐊᖑᔪᑦ
ᑕᐃᒪᖖᒐᓂᑦ ᐱᒋᐊᖅᑎᑕᐅᓯᒪᓕᕋᒥᒃ ᑎᒥᖖᒍᖅᑎᑕᐅᑉᓗᑎᒃ, ᐸᐅᒃᑑᑎᒃᑯᑦ 
ᓯᕗᓪᓕᖅᐸᐅᑎᑕᒃᓴᖃᓕᓚᐅᖅᓯᒪᕗᑦ ᐱᓕᕆᐊᒃᓴᒥᖕᓂ 
ᐋᓐᓂᖅᑎᕆᖃᑦᑕᖁᔨᖖᒋᓐᓂᕐᒧᑦ ᐊᒻᒪᓗ ᐃᓖᔭᖅᑐᐃᖃᑦᑕᖁᔨᖖᒋᓐᓂᕐᒧᑦ 
ᐊᕐᓇᖏᓂᒃ ᐃᓄᐃᑦ ᐊᒻᒪᓗ ᓱᕈᓯᖏᓐᓂᒃ. ᐊᒥᓱᕐᓚᐅᔪᓂᒃ 
ᐱᓕᕆᐊᖑᑲᐃᓐᓇᖅᑐᓂᒃ ᐱᔭᕇᖅᓯᓯᒪᓕᖅᐳᑦ ᐊᒻᒪᓗ ᐊᔾᔨᖃᖖᒋᑦᑐᓂᒃ 

ᐃᑲᔪᕈᑎᒃᓴᓂᒃ ᐋᖅᑭᒃᓱᐃᓯᒪᓕᖅᖢᑎᒃ ᐃᑲᔪᕈᑎᐅᓯᒪᓕᖅᑐᓂᒃ 
ᐊᖏᓂᖅᓴᐅᔪᒥᒃ ᐅᔾᔨᕈᓱᓕᕈᑎᒃᓴᓂᒃ ᐊᒻᒪᓗ ᐃᑲᔪᕈᑎᒃᓴᓂᒃ 
ᐋᓐᓂᖅᑎᕆᔭᐅᕙᒃᑐᓄᑦ. ᐱᓕᕆᐊᒃᓴᐅᔪᑦ ᑕᒪᒃᑯᓂᖓ ᐱᒻᒪᕆᐅᑎᐅᑉᓗᑎᒃ 
ᐱᕙᓪᓕᐊᔪᓕᕆᓂᖏᑦ ᑕᒡᕙᑲᐅᑎᒋ ᐱᔭᕇᖅᑕᐅᓯᒪᓕᕈᖕᓇᖖᒋᒻᒪᑕ  
ᐊᒻᒪᓗ ᓱᓕ ᐸᐅᒃᑑᑎᒃᑯᓐᓂᑦ ᐱᓕᕆᓂᖃᕐᕕᐅᖏᓐᓇᖅᑐᑎᒃ 
ᐱᐅᓯᒋᐊᖅᑎᑦᑎᓯᒪᓕᕆᐊᒃᓴᒧᑦ ᐃᓄᐃᑦ ᐊᕐᓇᐃᑦ ᐃᓅᓯᖏᓐᓂᒃ  
ᐊᒻᒪᓗ ᖃᓄᐃᖖᒋᑦᓯᐊᕈᑎᒃᓴᖏᓐᓂᒃ. 

ᐊᖑᑎᓂᒃ ᐃᓅᓱᒃᑐᓂᒃᓗ ᐃᓚᒋᔭᐅᖃᑕᐅᓕᖅᑎᑦᓯᓂᖅ 
ᓄᖅᑲᖅᑎᑕᐅᓯᒪᓕᖁᑉᓗᒋᑦ ᐊᕐᓇᐃᑦ ᓂᕕᐊᖅᓯᐊᓪᓗ 
ᐋᓐᓂᖅᑎᕐᑕᐅᕙᖕᓂᖏᑦ, ᐱᓕᕆᐊᖑᓂᖓ 2 – 
ᑮᓇᐅᔭᖁᑎᖃᖅᑎᑕᐅᑉᓗᑎᒃ ᑲᓇᑕᒥ ᐊᕐᓇᐃᑦ ᑎᒥᖁᑎᒋᔭᖏᓐᓂᑦ 
ᑖᑉᑯᓇᓂ ᐱᓕᕆᐊᖑᑲᐃᓐᓇᖅᑐᓂ ᑐᕌᕐᕕᒃᓴᖃᕐᑎᑕᐅᕗᑦ ᐊᕐᓇᐃᑦ ᐃᓄᐃᑦ 
ᐊᒻᒪᓗ ᓂᕕᐊᖅᓯᐊᓪᓗ ᐋᓐᓂᖅᑎᕐᑕᐅᕙᓐᓂᖏᓐᓄᑦ ᐱᔾᔪᑎᖃᖅᑐᑦ 
ᐱᓕᕆᐊᖑᓕᖁᑉᓗᒋᑦ ᐃᓚᒋᔭᐅᖃᑕᐅᓕᖅᑎᑦᓯᓯᒪᓂᖅᑎᒍᑦ ᐊᖑᑎᓂᒃ ᐊᒻᒪᓗ 
ᐃᓅᓱᒃᑐᓂᒃ ᒪᒥᓴᐃᕙᓪᓕᐊᑎᑦᓯᓂᕐᒧᑦ ᐊᒻᒪᓗ ᐋᖅᑭᒃᓱᐃᕙᓪᓕᐊᓂᕐᒧᑦ ᐊᒻᒪᓗ 
ᑲᔪᓯᑎᑦᓯᓯᒪᓕᕈᑎᒃᓴᓂᒃ ᖃᓄᐃᖖᒋᑦᓯᐊᕐᓗᑎᒃ ᐃᓅᖃᑎᖃᕈᖕᓇᖅᓯᓂᒃᓴᓄᑦ. 
ᑖᑉᑯᐊ ᐱᓕᕆᐊᖑᑲᐃᓐᓇᖅᑐᑦ ᐅᑭᐅᓄᑦ ᐱᖓᓱᓄᑦ ᐱᓕᕆᐊᖑᔪᑦ 
ᑐᕌᕐᕕᒃᓴᖃᖅᑎᑕᐅᓂᐊᖅᐳᑦ ᒪᑯᓂᖓ ᐱᓯᒪᓕᕈᑎᖃᕈᑎᐅᖁᑉᓗᒋᑦ: 

 • ᐊᖏᒡᓕᒋᐊᖅᑎᓯᒪᓕᕐᓗᒋᑦ ᓄᓇᓕᐅᔪᓂ ᐊᑐᖅᐸᖕᓂᐅᔪᑦ ᐱᓕᒻᒪᒃᓴᕐᓂᖅ -  
ᐸᐅᒃᑑᑎᒃᑯᓐᓂᑦ ᓴᓇᕐᕈᑎᒃᓴᓕᐊᖑᓯᒪᔪᓂᒃ ᐱᓕᕆᐊᖑᓂᖓ 
1 - ᐋᖅᑭᒃᓱᐊᖑᓚᐅᖅᑐᓂᒃ ᑖᑉᑯᓇᓂ ᐱᓕᕆᐊᖑᑲᐃᓐᓇᖅᑐᓂ 
ᐱᓕᕆᓂᖃᖅᑎᓪᓗᒋᑦ; 
 • ᑲᑎᖅᓱᐃᓗᑎᒃ ᑐᓴᒐᒃᓴᖁᑎᓂᒃ ᐃᑲᔪᕈᑎᒃᓴᐅᓂᐊᕐᓗᑎᒃ 
ᓴᐳᔾᔨᒋᐊᕐᕕᐅᔪᒪᑉᓗᑎᒃ ᑐᕌᕐᕕᐅᔪᒪᔪᓄᑦ ᐊᒻᒪᓗ ᐃᑲᔪᖅᑕᐅᓯᒪᓕᖁᑉᓗᒋᑦ 
ᑐᒃᓯᕋᐅᑎᐅᓯᒪᔪᑦ ᐃᑲᔪᕈᑎᒃᓴᒃᑲᓐᓂᕐᓂᒃ ᐱᓯᒪᓕᕈᒪᓂᕐᒥᖕᓄᑦ; 
 • ᐊᖏᒡᓕᒋᐊᖅᑎᑦᓯᓗᑎᒃ ᐱᓕᕆᐊᖃᖃᑎᒌᓕᕐᓂᕐᒧᑦ 
ᐋᖅᑭᒃᑕᐅᓯᒪᓕᖅᑐᓂᒃ ᐃᓚᖃᖅᑎᑕᐅᓗᑎᒃ ᐱᔨᑦᓯᕋᕈᑎᐅᔪᓄᑦ 
ᐱᑕᖃᖅᑎᑦᓯᔨᐅᕙᒐᔭᖅᑐᓂᒃ ᐊᒻᒪᓗ ᐊᓯᖏᓂᒃ ᑎᒍᒥᐊᖅᑎᒋᔭᐅᔪᓂᒃ; 
ᐊᒻᒪᓗ, 
 • ᐱᓕᕆᓂᖃᕈᖕᓇᓕᖅᑎᑦᓯᓗᑎᒃ ᐊᕐᓇᓂᒃ, ᐊᖑᑎᓂᒃ ᐊᒻᒪᓗ ᒪᒃᑯᒃᑐᓂᒃ 
ᐋᓐᓂᖅᑎᕆᖃᑦᑕᖁᔨᖖᒋᓐᓂᕐᒧᑦ ᓂᑉᓕᐅᓯᖃᖃᑦᑕᓕᕈᖕᓇᖁᑉᓗᒋᑦ. 

ᐋᓐᓂᖅᑎᕆᖃᑦᑕᖁᔨᖖᖏᓐᓂᕐᒧᑦ ᐊᒻᒪᓗ 
ᐃᓖᔭᖅᓱᐃᖃᑦᑕᖁᔨᖖᖏᓐᓂᓕᕆᓂᕐᒧᑦ ᐱᓕᕆᔨᒋᔭᐅᔪᑦ 
ᐱᓕᕆᖃᑎᖃᓚᐅᖅᐳᑦ ᐱᔾᔪᑎᖃᖅᑎᐅᑉᓗᑎᒃ ᐅᖃᐅᔾᔪᐃᒋᐊᖅᑎᑦ 
ᑲᑎᒪᔨᕋᓛᖏᓐᓂᒃ ᐃᓚᒋᔭᐅᔪᖁᑎᖃᖅᑐᓂᒃ 17-ᓂᒃ 
ᐱᓕᕆᐊᖃᖃᑎᒋᔭᐅᔪᓂᒃ ᐊᒻᒪᓗ ᑎᒍᒥᐊᖅᑎᒋᔭᐅᔪᓂᒃ ᐱᓕᕆᐊᒧᑦ. 
ᑲᑎᒪᔨᕋᓛᖑᔪᑦ ᐊᕕᒃᑐᖅᓯᒪᓂᐅᔪᓂᑦ ᐅᖃᐅᓯᒃᓴᓂᒃ ᓴᖅᑮᓯᒪᓕᓚᐅᕐᒪᑕ 
ᐱᔾᔪᑎᖃᖅᑐᓂᒃ ᐋᖅᑭᒃᓱᐃᕙᓪᓕᐊᓂᕐᒧᑦ, ᐸᕐᓇᐅᑎᓕᐅᕐᓂᕐᒧᑦ ᐊᒻᒪᓗ 
ᐊᑐᓕᖅᑎᑕᐅᓯᒪᓕᖁᑉᓗᒋᑦ ᐱᓕᒻᒪᒃᓴᐃᔨᐅᔪᒃᓴᓂᒃ ᐱᓕᒻᒪᒃᓴᐃᓂᕐᒧᑦ 
ᑲᑎᒪᓂᖃᖅᑎᑦᓯᕙᖕᓂᐊᕐᓂᕐᓄᑦ, ᐃᓚᖃᖅᑎᓪᓗᒋᑦ ᖃᐅᔨᒪᓂᕆᔭᐅᔪᓂᒃ, 
ᐃᓕᖅᑯᓯᖃᕐᕕᐅᔪᓂᒃ ᐊᒻᒪᓗ ᖃᓄᐃᓕᖓᓐᓂᐅᔪᓄᑦ 
ᖃᐅᔨᓴᐃᓂᖃᓚᐅᖅᖢᑎᒃ ᐋᖅᑭᒃᓱᖅᑕᐅᓯᒪᑉᓗᑎᒃ ᐊᒻᒪᓗ 

ᐱᓕᕆᐊᖑᓚᐅᖅᖢᑎᒃ ᐱᓕᕆᐊᒃᓴᐃᑦ 1-ᖓᓂᒃ ᐱᓕᕆᓂᖃᖅᑎᓪᓗᒋᑦ ᐊᒻᒪᓗ 
ᐱᓕᕆᐊᒃᓴᐃᑦ 2-ᖓᓂᒃ ᐱᓕᕆᓂᖃᓕᖅᑎᓪᓗᒋᑦ ᐅᑭᐅᖓᓂ ᓯᕗᓪᓕᕐᒥ. 

ᐱᓕᒻᒪᒃᓴᐃᔨᐅᔪᒃᓴᓂᒃ ᐱᓕᒻᒪᒃᓴᐃᑎᑦᓯᓂᖅ, ᓯᕗᓪᓕᕐᒥᒃ 
ᐃᓱᒪᓕᐅᕈᑎᐅᓚᐅᖅᖢᓂ ᓯᑕᒪᓂ ᓄᓇᓕᒋᔭᐅᔪᓂ 
ᐱᓕᕆᓂᖃᕐᕕᐅᖁᔭᐅᑉᓗᓂ, 6-ᖑᔪᓂ ᐱᓕᕆᐊᖃᕐᕕᐅᓚᐅᕐᐳᖅ: ᑰᔾᔪᐊᖅ, 
ᐃᓅᕕᒃ, ᓇᐃᓐ, ᐃᖃᓗᒃᑑᑦᑎᐊᖅ, ᑲᖏᖅᖠᓂᖅ, ᐊᒻᒪᓗ ᒥᑦᑎᒪᑕᓕᒃ. 
ᖁᕕᐊᓇᖅᐳᕐᓗ, ᐱᓕᕆᐊᖃᖃᑎᒋᔭᒥᒃᑎᒍᑦ, ᐸᐅᒃᑑᑎᒃᑯᑦ ᐊᒥᓲᓂᖅᓴᓂᒃ 
ᐱᓕᒻᒪᒃᓴᐃᓂᖃᕈᖕᓇᓚᐅᕐᒪᑕ ᐊᒻᒪᓗ ᐊᖏᓂᖅᓴᐅᔪᒥᒃ 
ᐱᓕᒻᒪᒃᓴᐃᓂᖃᕐᕕᒋᓂᐊᕐᖢᒋᑦ ᐸᕐᓇᒃᓯᒪᔾᔪᑎᒋᓚᐅᖅᑕᕋᓗᐊᒥᖕᓂᑦ 
ᑮᓇᐅᔭᖁᑎᖃᖅᑎᑕᐅᓯᒪᓂᕆᓂᐊᖅᑕᒥᖕᓄᑦ ᐊᖏᕈᑎᐅᓯᒪᔪᑦ ᒪᓕᒃᓗᒋᑦ -  
ᑲᑎᓪᖢᒋᑦ 39-ᖑᔪᑦ ᐊᖑᑎᑦ ᐃᓚᒋᔭᐅᖃᑕᐅᔪᖕᓇᓚᐅᖅᑐᑦ. 

ᐃᖅᑲᓇᐃᔭᖅᑎᐅᔪᑦ ᐋᖅᑭᒃᓱᐃᓯᒪᓕᖅᐳᑦ ᐊᒻᒪᓗ ᐱᒋᐊᖅᑎᑦᓯᓯᒪᓕᓚᐅᕐᖢᑎᒃ 
ᖃᕆᑕᐅᔭᑎᒍᑦ ᐱᑐᒃᓯᒪᕝᕕᐊᓐᓂ ᐱᓕᕆᔾᔪᑎᓂᒃ ᑕᐃᔭᐅᑉᓗᑎᒃ ‘ᓄᓇᖅᑲᑎᒌᑦ 
ᐊᔪᕈᖕᓃᓴᖃᑎᒌᖕᓂᖏᑦ.’ ᑖᑉᑯᑎᒎᓇᖅ ᐱᓕᕆᐊᒃᑯᑦ ᐊᒥᓱᑲᓪᓚᐅᑉᓗᑎᒃ 
ᑎᒍᒥᐊᖅᑎᒋᔭᐅᔪᑦ, ᐱᓕᕆᐊᖃᖃᑎᒋᔭᐅᔪᑦ ᐊᒻᒪᓗ ᐊᓯᖏᑦ 
ᖃᐅᔨᒪᔨᒻᒪᕆᐅᔪᑦ ᐊᖏᓂᖅᓴᐅᔪᒥᒃ ᐱᓕᕆᕝᕕᖃᕈᖕᓇᓕᖅᑎᑕᐅᓂᐊᖅᐳᑦ 
ᑐᓴᐅᒪᖃᑦᑕᐅᑎᓕᕆᓂᕐᓂ, ᑲᑐᔾᔨᓂᖃᕐᓗᑎᒃ ᐱᓕᕆᖃᑎᖃᖅᐸᖕᓂᕐᓂ  
ᐊᒻᒪᓗ ᐃᖅᑲᓇᐃᔭᖃᑎᒌᒃᑐᑦ ᐃᑲᔪᖅᑐᕋᐅᖃᑦᑕᕐᓂᖏᓐᓂ. ᐃᓚᒋᔭᐅᖃᑕᐅᔪᑦ 
ᑖᑉᑯᓇᓂ ᐊᑐᐃᓐᓇᐅᕝᕕᐅᓕᖅᓯᒪᒋᕗᑦ ᐃᑲᔪᕈᑎᒃᓴᓂᒃ ᓄᓇᓕᐅᔪᓂ 
ᐱᑕᖃᖅᑎᑕᐅᖖᒋᑐᐃᓐᓇᕆᐊᓕᖕᓄᑦ ᑐᕌᕐᕕᒃᓴᖃᖅᑎᑕᐅᓯᒪᑉᓗᑎᒃ 
ᐱᕈᖅᑎᑦᓯᓯᒪᓕᕆᐊᒧᑦ ᐊᑦᑕᑕᖅᓯᒪᓕᕐᕕᒃᓴᓄᑦ ᐊᒻᒪᓗ ᑐᓴᒐᒃᓴᖁᑎᐅᔪᑦ 
ᓯᐊᒻᒪᒃᐸᓪᓕᐊᓂᖅᓴᐅᓕᖅᑎᑕᐅᓗᑎᒃ. 

ᐅᑭᐅᖓ 1-ᖓᓂ ᐱᓕᕆᐊᒃᓴᑦ 2-ᒥ ᑐᕌᕐᕕᒃᓴᖃᖅᑎᑕᐅᓚᐅᖅᐳᑦ 
ᐱᐅᓯᑎᑦᓯᒋᐊᕐᓂᕐᒧᑦ ᐱᓕᒻᒪᒃᓴᕐᓂᖅ ᓴᓇᕐᕈᑎᓂᒃ. ᑖᑉᑯᐊ ᓴᓇᕐᕈᑎᑦ 
ᐊᑐᕐᓂᖃᖅᑐᑎᒍᑦ ᐃᑲᔪᕈᑎᒃᓴᐅᖕᒪᑕ ᐊᒻᒪᓗ ᑐᓴᒐᒃᓴᖁᑎᖃᖅᖢᑎᒃ 
ᐱᒋᐊᖅᑎᑦᓯᓯᒪᓕᕆᐊᒧᑦ ᐊᖑᑏᑦ ᒪᒥᓴᖃᑎᒌᖕᓂᕐᒧᑦ ᐱᓕᕆᐊᖓᓐᓂᒃ,  
ᐊᒻᒪᓗ ᐊᔾᔨᒌᖖᒋᐅᖅᑐᓂᒃ ᑲᑎᓐᓂᖃᕐᓗᑎᒃ ᐱᓕᕆᐊᕆᔭᐅᔪᒃᓴᓂᒃ ᐊᒻᒪᓗ 
ᐱᓕᕆᓂᖃᕐᕕᐅᔪᒃᓴᓂᒃ ᓴᖖᒋᒃᑎᑦᑎᒋᐊᕐᓂᕐᒥ ᐃᒃᐱᖕᓂᐊᕈᑎᒥᒃᑎᒍᑦ 
ᖃᓄᐃᖖᒋᑦᓯᐊᕐᓂᕐᒧᑦ, ᐊᑐᕐᓂᖃᖅᖢᑎᒃ ᐊᓂᒍᐃᓯᒪᓕᕆᐊᕐᓂᕐᒧᑦ 
ᐊᔪᖖᒋᓕᕈᑎᒃᓴᓂᒃ ᐊᒻᒪᓗ ᐸᕐᓇᐅᑎᓕᐊᖑᓯᒪᔪᓂᒃ ᐃᑲᔪᖅᑐᐃᓂᕐᒧᑦ 
ᓈᒻᒪᑦᓯᐊᖅᑐᑎᒍᑦ ᐊᓯᔾᔩᓯᒪᓕᕆᐊᕈᑎᒃᓴᓂᒃ ᐊᒻᒪᓗ ᓈᒻᒪᑦᓯᐊᖅᑐᑎᒍᑦ 
ᐃᓅᖃᑎᖃᓕᕈᑎᒃᓴᓄᑦ. 2017-18 ᐅᑭᐅᖓᓂ, 150-ᓂᒃ ᐅᖃᓕᒫᒐᓕᐊᖑᓯᒪᔪᑦ 
ᓴᓇᕐᕈᑎᒃᓴᐃᑦ ᐊᐅᓪᓚᖅᑎᑕᐅᓯᒪᓕᓚᐅᖅᐳᑦ. 

ᖃᐅᔨᓴᐃᓂᖃᕈᑎᒃᓴᓂᒃ ᐋᖅᑭᒃᓱᐃᓯᒪᓕᓚᐅᖅᐳᑦ ᐊᒻᒪᓗ 
ᓯᐊᒻᒪᒃᑎᒐᐅᓯᒪᓕᓚᐅᖅᖢᑎᒃ ᐃᓄᐃᑦ ᓄᓇᓕᓕᒫᖏᓐᓄᑦ ᐱᓕᕆᐊᒃᓴᑦ 
1-ᖓᓂ ᐱᓕᕆᓂᖃᕐᖢᑎᒃ ᖃᐅᔨᒋᐊᕈᑎᒋᑉᓗᒋᑦ ᖃᐅᔨᒪᓂᖃᕐᓂᐅᔪᓂᒃ, 
ᐃᓕᖅᑯᓯᖃᕐᓂᐅᔪᓂᒃ ᐊᒻᒪᓗ ᖃᓄᐃᓕᖓᔾᔪᑎᐅᔪᓂᒃ ᐊᕐᓇᖏᓂᑦ ᐃᓄᐃᑦ 
ᐊᖑᑎᖏᓐᓂᓪᓗ ᐱᔾᔪᑎᒋᑉᓗᒋᑦ ᐋᓐᓂᖅᑎᕆᖃᑦᑕᕐᓂᐅᔪᑦ 
ᑕᑕᑎᒐᐅᓯᒪᓕᓚᐅᖅᐳᑦ 118-ᓂᑦ ᐃᓄᖕᓂᑦ (39% ᐊᕐᓇᓂᑦ, 59% ᐊᖑᑎᓂᑦ). 
ᑖᑉᑯᐊ ᐊᑐᕐᓗᓂᒋᑦ ᐸᐅᒃᑑᑎᒃᑯᑦ ᑐᑭᓯᐅᒪᓕᖅᐹᓪᓕᕐᓂᐊᕐᒪᑕ ᖃᓄᖅ 
ᐋᖅᑭᒃᓱᖅᑕᐅᓯᒪᔪᓂᒃ ᐊᑐᕐᓂᖃᖅᑐᓂᒃᓗ ᐱᓕᕆᐊᓂᒃ ᐊᒻᒪᓗ 
ᐱᔨᑦᓯᕋᕈᑎᒃᓴᓂᒃ ᐋᖅᑭᒃᓱᐃᓯᒪᓕᕆᐊᖃᕐᒪᖔᕐᒦᒃ ᐃᑎᓂᖅᓴᐅᔪᒥᒃ 
ᑐᑭᓯᐅᒪᓕᕈᑎᒃᓴᒥᖕᓂᒃ ᐃᓱᒪᔾᔪᓯᕆᔭᐅᔪᓂᒃ ᐃᓄᖕᓂᑦ ᐊᔾᔨᒌᖖᒋᐅᖅᑐᑎᒍᑦ 

ᐋᓐᓂᖅᑎᕆᓂᐅᕙᒃᑐᓄᑦ ᐊᒻᒪᓗ ᐱᔨᑦᓯᕋᕈᑎᒃᓴᐃᑦ ᐋᖅᑭᒃᓱᖅᑕᐅᓯᒪᓂᖏᑕ 
ᐃᑲᔪᕈᓴᓕᐊᖑᓯᒪᑉᓗᑎᒃ ᖃᓄᐃᖖᒋᑦᑎᐊᖅᑎᑕᐅᖁᑉᓗᒋᑦ ᐊᕐᓇᐃᑦ 
ᓂᕕᐊᒃᓯᐊᓪᓗ. 

ᐅᑭᐅᖓᑕᓕ 2017-18 ᐅᖓᑖᓄᐊᖅᑐᑦ ᐱᔾᔪᑎᒋᓗᑎᒍ, ᐃᖅᑲᓇᐃᔭᖅᑎᐅᔪᑦ 
ᑲᔪᓯᑎᑦᓯᓯᒪᓂᐊᖅᐳᑦ ᐱᓕᒻᒪᒃᓴᕐᓂᖅ ᓴᓇᕐᕈᑎᓂᒃ ᐊᑐᖃᑦᑕᖁᔨᓗᑎᒃ 
ᖁᕝᕙᖅᑎᑦᓯᓯᒪᓕᕆᐊᕐᓂᕐᒥᖕᓂᒃ ᐃᓚᐅᑎᓪᓗᒋᑦ ᐱᒋᐊᖅᑎᑦᓯᓯᒪᓕᕐᓂᕐᒧᑦ 
ᑲᓇᑕᓕᒫᒥᐅᓄᑦ ᐱᓕᕆᐊᖃᕈᑎᒃᓴᓂᒃ ᓇᓗᓇᐃᔭᖅᑕᐅᓯᒪᑉᓗᑎᒃ 
ᐱᒻᒪᕆᐅᔪᑎᒍᑦ ᐱᓕᕆᐊᖃᖅᑎᐅᓂᖏᑦᑕ ᓄᓇᖅᑲᑎᒌᒃᑐᓕᒫᑦ, 
ᐱᖃᑕᐅᑎᓪᓗᒋᑦ ᐊᖑᑏᑦ ᐊᒻᒪᓗ ᐃᓅᓱᒃᑐᐃᑦ, ᓄᖅᑲᖅᑎᑦᓯᓯᒪᓕᕆᐊᒧᑦ 
ᐊᕐᓇᐃᑦ ᓂᕕᐊᖅᓯᐊᓪᓗ ᐋᓐᓂᖅᑎᕐᑕᐅᕙᖕᓂᖏᑦᑕ ᐱᓕᕆᐊᒃᓴᐅᔪᓂ. 
ᐃᑲᔪᖅᑐᐃᓕᕈᑎᐅᓂᐊᕐᒪᑕ ᐊᕐᓇᓄᑦ, ᐊᖑᑎᓄᑦ ᐊᒻᒪᓗ ᒪᒃᑯᒃᑐᓄᑦ 
ᐅᖃᓪᓚᐅᓯᖃᖃᑦᑕᓕᖁᑉᓗᒋᑦ ᑭᒃᑯᓕᒫᓄᑦ ᓄᖅᑲᖅᑎᑕᐅᓯᒪᓕᕆᐊᖃᕐᓂᖏᑕ 
ᐊᖑᑎᐅᓂᖏᓐᓄᑦ-ᐊᕐᓇᐅᓂᖏᓐᓄᓪᓘᓐᓃᑦ ᐋᓐᓂᖅᑎᕆᓂᐅᕙᒃᑐᓂᒃ  
ᐊᒻᒪᓗ ᐃᓅᓯᖃᖅᑎᑦᓯᓯᒪᔭᕆᐊᒥᒃ ᐋᓐᓂᖅᑎᒐᐅᕙᖖᒋᓪᓗᑎᒃ. ᑕᒪᒃᑯᐊ 
ᐱᓕᕆᐊᖑᓯᒪᓕᕐᓂᐊᖅᐳᑦ ᓄᓇᖅᑲᑎᒌᒃᑐᓂᒃ, ᐃᖅᑲᓇᐃᔭᖅᑎᒻᒪᕆᒋᔭᐅᔪᓂᒃ, 
ᑎᒍᒥᐊᖅᑎᒋᔭᐅᔪᓂᒃ ᐊᒻᒪᓗ ᐱᓕᕆᐊᖃᖃᑎᒋᔭᐅᔪᓂᒃ ᐱᓕᕆᐊᒧᑦ 
ᐃᓚᒋᔭᐅᑎᑦᓯᓯᒪᓕᕆᐊᕐᓂᖅᑎᒍᑦ. 

ᐅᒃᐱᕈᓱᖕᓂᖅ-ᐊᐱᖅᓱᕈᑎᖃᕐᓂᖅ-ᐊᑦᑕᑕᖅᓯᒪᓕᖅᑎᑦᓯᓂᖅ (IV) – 
ᑮᓇᐅᔭᖁᑎᖃᖅᑎᑕᐅᓯᒪᑉᓗᑎᒃ ᓄᓇᖃᖅᑳᕐᑐᓕᕆᔨᒃᑯᑦ ᐊᒻᒪᓗ 
ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᖏᓐᓂᑦ ᑲᓇᑕᒥ 
ᐸᐅᒃᑑᑎᒃᑯᑦ ᑲᔪᓯᑎᑦᓯᓯᒪᕗᑦ ᐱᕈᖅᑎᑦᓯᓯᒪᓕᕆᐊᒥᒃ ᐃᖏᕐᕋᑦᓯᐊᕐᓂᖃᖅᖢᑎᒃ 
ᐱᓕᕆᐊᖑᑲᐃᓐᓇᖅᑐᓄᑦ ᑕᐃᔭᐅᑉᓗᑎᒃ ᐅᒃᐱᕈᓱᖕᓂᖅ-ᐊᐱᖅᓱᕈᑎᖃᕐᓂᖅ-
ᐊᑦᑕᑕᖅᓯᒪᓕᖅᑎᑦᓯᓂᖅ ᐊᒻᒪᓗ ᖁᕕᐊᓱᒃᐳᖓ ᖃᓄᐃᖖᒋᑦᓯᐊᕐᓇᖅᑐᒦᓐᓇᒪ. 
ᑖᑉᑯᐊ ᐱᓕᕆᐊᖑᓕᖅᓯᒪᔪᑦ ᓴᖅᑮᓯᒪᓕᕈᑎᐅᕗᑦ ᐊᒥᓱᑲᓪᓚᐅᑉᓗᑎᒃ 
ᓴᓇᕐᕈᑎᒃᓴᓂᒃ, ᐃᑲᔪᖅᑕᐅᔾᔪᑎᒃᓴᓂᒃ ᐊᒻᒪᓗ ᐊᑐᕐᓂᖃᖅᑑᑉᓗᑎᒃ 
ᑐᓴᒐᒃᓴᖁᑎᓂᒃ ᐃᑲᔪᕈᑎᐅᓕᖅᓯᒪᑉᓗᑎᒃᓗ ᑭᓇᑐᐃᓐᓇᐅᑉ 
ᓴᐳᔾᔨᒋᐊᖅᑎᐅᕙᒍᖕᓇᕐᓂᖓᑕ ᐊᒻᒪᓗ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖏᑎᒍᑦ 
ᖃᓄᐃᖖᒋᑦᓯᐊᕐᑎᑕᐅᔾᔪᑎᒃᓴᖏᓐᓄᑦ ᐃᓄᐃᑦ ᓱᕈᓰᑦ ᐊᒻᒪᓗ ᒪᒃᑯᒃᑐᐃᑦ. 
ᐊᒻᒪᓗᒃᑲᓐᓂᖅ, ᐱᓕᕆᐊᖑᑲᐃᓐᓇᖅᑐᑦ ᑖᑉᑯᐊ ᓱᓕ ᐱᔾᔪᑎᖃᖅᑐᓄᑦ 
ᐅᔾᔨᕈᓱᓕᖅᑎᑦᓯᒋᐊᒃᑲᓐᓂᕈᑎᐅᕗᑦ ᐃᓚᒌᖑᔪᑦ ᐋᓐᓂᖅᑎᕆᑐᕋᐅᑉᐸᖕᓂᖏᑕ 
ᐊᒻᒪᓗ ᓱᕈᓰᑦ ᖁᓄᔪᖕᓂᐊᖅᑕᐅᕙᖕᓂᖏᑕ ᐃᓄᐃᑦ ᓄᓇᓕᒋᔭᖏᓐᓂ 
ᐱᔾᔪᑎᖃᖅᑐᓄᑦ.

ᐱᓕᕆᐊᖑᑲᐃᓐᓇᖅᑐᑦ ᐃᓚᖃᖅᐳᖅ ᑲᓇᑕᓕᒫᒥ ᐃᓅᓯᓕᕆᓂᕐᒧᑦ 
ᑐᓴᒐᔅᓴᓕᕆᔨᑎᒍᑦ ᑐᓴᐅᒪᓕᖅᑎᑦᓯᒋᐊᕐᓂᕐᒧᑦ ᓂᐱᖏᑎᒍᑦ ᐊᒻᒪᓗ 
ᐃᓱᒪᔾᔪᓯᕆᔭᖏᑎᒍᑦ ᓱᕈᓰᑦ ᐱᓕᕆᔾᔪᑎᖃᖅᖢᑎᒃ, ᓈᒻᒪᒃᑑᔭᕌᖓᑦ, ᐊᒻᒪᓗ 
ᑐᕌᕐᕕᓴᖃᖅᑎᑕᐅᓯᒪᑉᓗᑎᒃ ᐅᔾᔨᕈᓱᓕᖅᑎᑦᓯᓯᒪᒋᐊᒧᑦ ᓈᒻᒪᖖᒋᑦᑐᑎᒍᑦ 
ᐃᓕᖖᒐᒃᑎᑕᐅᓯᒪᓕᕈᖕᓇᕐᒪᑕ ᓱᕈᓰᑦ (ᓄᑕᖅᑲᑦ) ᐋᓐᓂᖅᑎᕆᕙᖕᓂᕐᓂᑦ 
ᑕᑯᖃᑦᑕᖅᓯᒪᓂᕐᒥᖕᓂᑦ. ᐸᐅᒃᑑᑎᒃᑯᑦ ᑲᑐᔾᔨᖃᑎᒋᑉᓗᒋᑦ ᑎᒥᒍᐊᖅᑎᒋᔭᐅᔪᑦ 
ᐱᓕᕆᐊᖃᖅᑎᒻᒪᕆᐅᑉᓗᑎᒃ ᐋᖅᑭᒃᓱᐃᓂᖃᓕᓚᐅᖅᐳᑦ ᑖᑉᑯᓂᖓ 
ᐊᑐᕐᓂᖃᖅᑐᒃᑯᑦ ᐃᓅᓯᓕᕆᓂᕐᒥ ᑐᓴᖅᓯᒪᓕᕈᑎᒃᓴᓕᐅᕐᓂᕐᒧᑦ  
ᐊᒻᒪᓗ ᑕᕐᕆᔭᒐᒃᓴᓕᐅᕐᓂᕐᒧᑦ ᑐᓴᐅᒪᓕᖅᑎᑦᓯᒋᐊᕈᑎᓂᒃ ᑖᑉᓱᒥᖓ 
ᑐᓴᖅᑕᐅᓯᒪᓕᕆᐊᖃᖅᑐᒥᒃ ᐃᓄᐃᑦ ᓄᓇᓕᓕᒫᖏᓐᓂ. ᐸᐅᒃᑑᑎᒃᑯᑦ 
ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᑦ ᐃᓗᓕᖃᕆᕗᖅ ᐃᓗᐃᒃᑲᐅᑉᓗᑎᒃ 

ᐃᑲᔪᕈᑎᒃᓴᓕᐊᖑᓯᒪᔪᓂᒃ ᑕᐃᑉᑯᐊ ᑕᑯᓐᓇᖅᑐᑦ ᑕᕐᕆᔭᒐᒃᓴᓕᐊᖑᓯᒪᔪᓂᒃ 
ᐃᑲᔪᖅᑐᒐᐅᓯᒪᓂᖏᖏᑕ ᐊᑐᐃᓐᓇᐅᓕᖅᑎᑦᓯᓯᒪᓕᖅᑎᑦᓯᖁᑉᓗᒋᑦ. 

ᑐᓴᐅᒪᓕᖅᑎᑦᓯᒋᐊᕐᓂᕐᒥᒃᑎᒍᑦ ᖁᓄᔪᖕᓂᐊᖅᑕᐅᕙᒃᑐᓄᑦ ᐱᔾᔪᑎᖃᖅᑐᓂᒃ 
ᐱᓕᕆᓂᖃᖅᖢᑎᒃ, ᐸᐅᒃᑑᑎᒃᑯᑦ ᐃᓄᖕᓂᑦ ᐅᒃᐱᕆᔭᐅᔪᑐᖃᕐᓂᒃ 
ᖃᓄᐃᓕᖓᓐᓂᐅᕙᒃᑐᓂᒃ ᐊᒻᒪᓗ ᐃᓕᖅᑯᓯᖃᕐᓂᐅᕙᒃᑐᓂᒃ 
ᐊᓯᔾᔩᓯᒪᓕᖅᑎᑦᓯᒋᐊᖅᐳᑦ. ᐃᓛᓗ ᑕᕐᕆᔭᒐᒃᓴᓕᐊᖑᓯᒪᔪᑦ 
ᑐᕌᖓᑎᑕᐅᓯᒪᒐᓗᐊᖅᑎᓪᓗᒋᑦ ᒪᒃᑯᒃᑐᓄᑦ, ᐃᓐᓇᕐᓄᑦ ᐊᓂᒍᐃᓯᒪᔪᑦ ᐊᒻᒪᓗ 
ᒪᓕᒐᒥᒃ ᓯᖁᒥᑦᓯᓯᒪᔪᑦ ᐃᑲᔪᖅᑐᒐᐅᓯᒪᒋᕗᑦ ᓂᑉᓕᐅᓯᕆᑦᑕᐃᓕᓯᒪᔭᒥᖕᓂᒃ 
ᓴᖅᑮᓯᒪᓕᖁᔭᐅᑉᓗᑎᒃ ᐊᒻᒪᓗ ᐃᑲᔪᖅᑕᐅᓯᒪᓕᕐᕕᒃᓴᒥᖕᓂᒃ 
ᐱᓯᒪᓕᕆᐊᖁᔭᐅᑉᓗᑎᒃ. ᑐᕌᕐᕕᒃᓴᖃᖅᑎᑕᐅᕗᑦ ᐅᔾᔨᕈᓱᓕᖅᑎᑦᓯᓯᒪᒋᐊᒧᑦ 
ᐊᒻᒪᓗ ᐅᖃᓪᓚᖃᑎᒌᒍᖕᓇᓕᕐᓗᑎᒃ ᐱᕕᒃᓴᖃᓕᖅᑎᑕᐅᖁᑉᓗᒋᑦ  
ᑭᖑᕚᕇᒃᑐᑦ ᐋᓐᓂᖅᑎᕆᑐᕋᐅᑉᐸᖕᓂᖏᑦ ᐃᓱᓕᓯᒪᓕᖅᑎᑕᐅᖁᑉᓗᒍ  
ᐊᒻᒪᓗ ᐱᐅᓯᒋᐊᖅᑎᑕᐅᓯᒪᓕᖁᑉᓗᒋᑦ ᓱᕈᓰᑦ ᐃᓚᒌᖑᔪᓪᓗ 
ᖃᓄᐃᓐᓇᖖᒋᑦᑐᒦᑎᑕᐅᕙᓐᓂᖏᑕ ᐊᒻᒪᓗ ᖃᓄᐃᖖᒋᑦᓯᐊᖅᑎᑕᐅᓂᖏᑕᓗ. 

ᐅᑭᐅᖓᓂ 2017-18, ᐸᐅᒃᑑᑎᒃᑯᑦ ᐱᓕᕆᓂᖃᖃᑎᖃᓚᐅᖅᐳᑦ 
ᐱᓕᕆᐊᖑᑲᐃᓐᓇᖅᑐᒧᑦ ᐅᖃᐅᔾᔪᐃᒋᐊᖅᑎᐅᑉᓗᑎᒃ ᑲᑎᒪᔨᕋᓛᖑᔪᓂᒃ 
(ᐃᓚᒋᔭᐅᖃᑕᐅᑉᓗᑎᒃ ᐊᕕᒃᑐᖅᓯᒪᓂᕐᓂᑦ ᐱᓕᕆᐊᖃᖃᑎᒋᔭᐅᔪᑦ, ᒪᒃᑯᒃᑐᐃᑦ 
ᐊᒻᒪᓗ ᐃᓄᐃᑦ ᐃᓚᒌᓂ ᐋᓐᓂᖅᑎᕆᕙᓐᓂᓕᕆᓂᕐᒧᑦ ᖃᐅᔨᒪᔨᒻᒪᕆᒋᔭᖏᓂᑦ) 
ᑐᑭᒧᐊᒃᑎᑦᓯᔨᐅᔪᓂᒃ ᐱᓕᕆᐊᖑᔪᒧᑦ ᐊᒻᒪᓗ ᖃᓄᐃᓕᖓᓕᕐᓂᐅᔪᓄᑦ. 
ᐊᓯᖏᑦ ᐱᓕᕆᐊᖃᖃᑕᐅᖕᒥᔪᑦ ᐃᓚᖃᓚᐅᖅᐳᑦ ᐃᓄᐃᑦ ᓴᓇᕝᕕᖏᓐᓂᑦ 
ᓲᕐᓗ ᐊᕕᒃᑐᖅᓯᒪᓂᕐᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑲᑎᒪᔨᒋᔭᐅᔪᑦ, ᓄᓇᓕᕆᓂᕐᒥ ᐊᖏᕈᑎᖃᖅᑐᓄᑦ 
ᐃᓚᒋᔭᐅᑉᓗᑎᒃ ᑲᑐᔾᔨᖃᑎᒌᖑᔪᑦ, ᓇᖕᒥᓂᖅ ᐊᐅᓚᑦᓯᓂᖃᖅᑑᑉᓗᑎᒃ 
ᐊᖏᔪᖅᑳᒻᒪᕆᒋᔭᐅᔪᑦ, ᐊᒻᒪᓗ ᐳᕌᕕᓐᓯᐅᔪᓂ/ᐊᕕᒃᑐᖅᓯᒪᓂᕐᓂ  
ᒐᕙᒪᒋᔭᐅᔪᑦ. ᐋᓐᓂᖅᑎᕆᖃᑦᑕᖁᔨᑭᒋᓐᓂᓕᕆᔨᑦ ᐊᒻᒪᓗ 
ᐃᓖᔭᖅᓱᐃᖃᑦᑕᖁᔨᖖᒋᓐᓂᓕᕆᓂᕐᒧᑦ ᐱᓕᕆᐊᖃᖅᑎᐅᔪᑦ 
ᐋᖅᑭᒃᓱᐃᓯᒪᓕᓚᐅᖅᐳᑦ ᐊᒻᒪᓗ ᐃᒃᓯᕙᐅᑕᕆᔭᐅᕙᒃᖢᑎᒃ ᐅᖄᓚᐅᑎᑎᒍᑦ 
ᑲᑎᒪᓂᖃᖅᑎᑦᓯᕙᖕᓂᕐᓄᑦ ᑲᑎᒪᖃᑎᒋᑉᓗᒋᑦ ᐅᖃᐅᔾᔪᐃᒋᐊᖅᑎᐅᑉᓗᑎᒃ 
ᑲᑎᒪᔨᕋᓛᕆᔭᐅᔪᑦ ᑕᕐᕆᔭᒐᒃᓴᐅᓂᐊᖅᑐᓂ ᑐᑭᒋᔭᐅᑎᑕᐅᔪᑦ ᐊᒻᒪᓗ 
ᑐᓴᖅᑎᑦᓯᓯᒪᓕᕈᑎᒃᓴᐅᓂᐊᖅᑐᑦ ᐱᐅᓯᑐᖃᒃᑯᑦ ᐊᑐᕐᓂᖃᖅᑎᑕᐅᖁᑉᓗᒋᑦ, 
ᓈᖕᒪᑦᑑᑎᑕᐅᖁᑉᓗᒋᑦ ᐊᒻᒪᓗ ᒥᒃᓯᖃᑦᓯᐊᖅᑎᑕᐅᖁᑉᓗᒋᑦ. 

ᐅᖃᐅᔾᔪᐃᒋᐊᖅᑎᐅᑉᓗᑎᒃ ᑲᑎᒪᔨᕋᓛᖑᔪᑦ ᓈᒻᒪᒃᓴᐃᓯᒪᓕᑐᐊᕐᒪᑕ 
ᑕᕐᕆᔭᒐᒃᓴᓕᐊᖑᓯᒪᔪᓄᑦ ᑐᑭᒋᔭᐅᑎᑕᐅᔪᓄᑦ ᐊᒻᒪᓗ 
ᑎᑎᕋᖅᑕᐅᓯᒪᓂᐊᕐᓂᖏᓐᓄᑦ, ᐱᓕᕆᐊᖃᖅᑎᐅᔪᑦ ᐃᖃᓗᖕᓄᐊᓕᓚᐅᖅᐳᑦ 
ᐱᖃᑎᒋᑉᓗᒋᑦ ‘NOW ᑎᒥᖁᑎᖏᓂᒃ’ ᑕᐃᔭᐅᔪᑦ, 
ᑐᓴᐅᒪᖃᑦᑕᐅᑎᓕᕆᔨᐅᑉᓗᑎᒃ ᐱᓕᕆᕝᕕᖃᖅᑎᑦ, ᐊᒻᒪᓗ 
ᑕᕐᕆᔭᐅᓯᓕᐅᓕᓚᐅᕐᖢᑎᒃ ᑐᓴᐅᒪᓕᖅᑎᑦᓯᒋᐊᕈᑎᓂᒃ ᖃᑉᓗᓈᑎᑑᖅᑐᓂᒃ 
ᐊᒻᒪᓗ ᐃᓄᒃᑎᑑᖅᑐᓂᒃ. ᐊᒻᒪᓗ ᑐᕌᕐᕕᒋᔭᐅᔪᓄᑦ ᖃᐅᔨᓴᕐᓂᐅᓚᐅᖅᑐᑦ 
ᐃᖏᕐᕋᑦᓯᐊᖅᓯᒪᓂᖏᑦ ᓇᓗᓇᐃᖅᑕᐅᓯᒪᓕᕐᒪᑕ, ᐸᐅᒃᑑᑎᒃᑯᑦ 
ᐱᒋᐊᖅᑎᑦᓯᓯᒪᓕᓚᐅᖅᖢᑎᒃ ᐃᓅᓯᓕᕆᓂᕐᒧᑦ ᑐᓴᒐᒃᓴᓕᕆᔨᑎᒍᑦ 
ᐱᓕᕆᐊᖑᔪᓂᒃ ᐅᐱᕐᖔᖑᓕᖅᑎᓪᓗᒍ, ᐱᓗᐊᖅᑐᒥᒃ ᐅᐊᔭᒨᖅᑐᓕᕆᔾᔪᑎᓂᒃ 
ᕖᔅᐳᒃᑎᒍᑦ (Facebook), YouTube-ᑎᒍᑦ (ᔫᑑᑉ) ᐊᒻᒪᓗ ᐸᐅᒃᑑᑎᒃᑯᑦ 
ᖃᕆᑕᐅᔭᑎᒍᑦ ᐱᑐᒃᓯᒪᕝᕕᐊᑎᒍᑦ. ‘’ᓴᑦᑑᓪᓗᓂ ᓯᑯᖃᕐᓂᖅ” 

ᐃᖃᓇᐃᔭᖃᑎᒋᓗᒋᑦ ᓯᕗᓕᕐᑎᐅᔪᑦ ᓄᓇᓕᒃᓂ,  
ᐃᓄᐃᑦ ᑲᑐᔾᔨᖃᑎᒋᖏᑦ ᐊᒻᒪᓗ ᒐᕙᒪᐅᔪᑦ, ᐃᑲᔪᕐᐸᕗᑦ 
ᐊᕐᓇᐃᑦ ᐃᓄᐃᑦ ᐱᔪᓐᓇᕐᓯᓗᑎᒃ ᐱᔪᓐᓇᕐᓂᓕᒫᖓᒍᑦ.

ᐱᔭᐅᓯᒪᓕᓚᐅᕐᐳᖅ ᐊᒻᒪᓗ ᑕᑯᒃᓴᐅᑎᑕᐅᑉᓗᓂ ᑕᓚᕕᓴᑎᒍᑦ ᓰᐲᓰ 
ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪᓗ ᓄᓇᖃᖅᑳᕐᓯᒪᔪᐃᑦ 
ᑕᓚᕕᓴᓕᕆᔨᖏᓐᓂᑦ. ᑐᓂᕐᕈᓯᐊᖅᑖᖅᑎᑕᐅᓚᐅᕐᒥᔪᑦ ᖁᑦᑎᖕᓂᖅᐸᐅᓪᓗᓂ 
‘AAPC Pollie Award’-ᒥᒃ ᑕᐃᔭᐅᔪᒥᒃ ᐃᓕᑕᕆᔭᐅᔾᔪᑎᒥᒃ (ᑲᓐᓄᔭᐅᔭᖅ) 
ᐱᐅᓂᖅᐸᐅᓪᓗᓂ ᑕᓚᕕᓴᑎᒍᑦ ᑐᓴᐅᒪᓕᖅᑎᑦᓯᒋᐊᕈᑎᓂᒃ 
ᑕᕐᕆᔭᒐᒃᓴᓕᐅᖅᓯᒪᓂᖏᓐᓄᑦ. ᐊᖏᔪᒻᒪᕆᒃᒥᒃ ᓈᒻᒪᒋᔭᐅᑦᓯᐊᕐᓂᖓᓄᑦ 
ᐅᖃᕐᕕᐅᖃᑦᑕᖅᓯᒪᓕᖅᐳᒍᑦ ᐊᒻᒪᓗ ᐃᑲᔪᖅᑐᒐᐅᓯᒪᓂᑉᑎᖕᓂᑦ 
ᑐᓴᖅᑎᑕᐅᓯᒪᓕᕈᑎᒋᑉᓗᑎᒍ ᐊᒻᒪᓗ ᓂᕆᐅᖕᓂᖃᑦᓯᐊᖅᐳᒍᑦ 
ᖁᕝᕙᖅᑎᑦᓯᒋᐊᕈᑎᓂᒃ ᑲᔪᓯᑎᑦᓯᓯᒪᓂᐊᕐᓂᑉᑎᖕᓂᒃ. 

ᐊᕐᓇᐃᑦ ᐋᓐᓂᖅᑎᖅᑕᐅᕙᖕᓂᖏᑦ ᐊᒻᒪᓗ ᕿᒫᕝᕕᖕᓂᒃ 
ᐱᑕᖃᓕᕆᐊᖃᕐᓂᐅᔪᑦ ᐃᓄᐃᑦ ᓄᓇᓕᓕᒫᖏᓐᓂ, ᕿᒫᕝᕕᖕᓂᒃ 
ᐱᑕᖃᓕᕆᐊᖃᕐᓂᐅᔪᑦ ᖃᐅᔨᒋᐊᖅᑕᐅᓂᖏᑦ, ᐱᓕᕆᐊᖑᔪᑦ  
2-ᖓ – ᑮᓇᐅᔭᖃᖅᑎᑕᐅᓯᒪᑉᓗᑎᒃ ᓄᓇᖃᖅᑳᕐᑐᓕᕆᔨᒃᑯᑦ  
ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᖏᓐᓂᑦ ᑲᓇᑕᒥ 
ᐸᐅᒃᑑᑎᒃᑯᑦ ᓇᓗᓇᐃᖅᓯᓯᒪᓕᓚᐅᕐᒪᑕ ᖃᐅᔨᓴᖅᑕᐅᓯᒪᓕᕆᐊᖃᕐᓂᖏᑕ 
ᐊᕐᓇᐃᑦ ᐃᓄᐃᑦ ᐋᓐᓂᖅᑎᒐᐅᕙᖕᓂᖏᓐᓄᑦ ᐊᒻᒪᓗ 
ᕿᒫᕝᕕᒃᑕᖃᓕᕆᐊᖃᕐᓂᕐᒧᑦ ᐃᑲᔪᖅᑕᐅᓯᒪᓕᕈᑎᒃᓴᐃᑦ. ᑖᑉᑯᑎᒎᓇᖅ 
ᐱᓕᕆᐊᖑᑲᐃᓐᓇᖅᑐᑎᒍᑦ ᓱᓇᓂᒃ ᐱᓯᒪᓕᕆᐊᖃᕐᓂᐅᔪᓂᒃ 
ᖃᐅᔨᒋᐊᖅᓯᒪᓕᕐᓂᐊᖅᐳᑦ, ᓲᕐᓗ ᓇᓗᓇᐃᖅᑕᐅᓯᒪᒻᒪᑕ ᐊᕐᓇᓂᑦ 
ᓄᓇᓕᒋᔭᐅᔪᓂᑦ ᕿᒫᕝᕕᖃᖅᑎᑕᐅᖖᒋᑦᑐᓂᒃ. ᖃᐅᔨᓴᐃᓂᐅᔪᒥ 
ᓇᓗᓇᐃᔭᐃᓯᒪᓕᕐᓂᐊᖅᐳᑦ ᐃᓄᖕᓄᑦ ᑐᕌᖓᑉᓗᑎᒃ ᖃᓄᐃᓕᖓᓐᓂᐅᓂᖏᑕ 
ᐋᓐᓂᖅᑎᕆᖃᑦᑕᕐᓂᐅᔪᑦ ᐊᒻᒪᓗ ᐱᓕᕆᐊᕆᔭᐅᓕᕐᓗᑎᒃ ᐊᒥᓱᕐᓚᐅᔪᑦ 
ᑐᓗᖅᑕᕐᕕᐅᓕᖅᓯᒪᔪᑦ ᐊᑐᕐᓂᖃᖅᑐᑎᒍᑦ ᑕᒪᓐᓇ ᐱᕙᓪᓕᐊᔪᓕᕆᓂᐅᔪᖅ 
ᐱᓕᕆᐊᖑᓕᖁᑉᓗᒍ. ᐊᒻᒪᓗᒃᑲᓐᓂᖅ, ᖃᐅᔨᓴᐃᓂᖃᖅᑎᓪᓗᒋᑦ 
ᓇᓗᓇᐃᔭᐃᕙᓪᓕᐊᓕᕐᓂᐊᖅᐳᑦ ᖃᓄᓪᓚᑦᑖᖅ ᑮᓇᐅᔭᑎᒍᑦ 
ᐊᑭᑐᓂᐅᓇᔭᖅᑐᓂᒃ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒥ ᐱᓕᕆᔾᔪᑎᐅᕙᒃᑐᓄᑦ 
(ᓲᕐᓗ ᖃᖓᑕᓲᑎᒍᑦ ᐋᓐᓂᐊᕐᕕᖕᒧᑦ ᐊᒃᔭᖅᑐᐃᕙᒍᑎᓂᒃ ᐊᒻᒪᓗ 
ᐊᑐᖅᐸᖕᓂᕐᓄᑦ ᐊᕕᒃᑐᖅᓯᒪᓂᕐᒥ ᐋᓐᓂᐊᕐᕕᐅᔪᓂᒃ) ᐊᒻᒪᓗ 
ᓇᓗᓇᐃᔭᐃᓯᒪᓕᕐᓗᑎᒃ ᑐᑭᓯᒋᐊᕐᕕᒃᓴᖁᑎᓂ ᐃᓚᑰᓂᖃᕐᕕᐅᔪᓂᒃ  
ᐊᒻᒪᓗ ᐱᓯᒪᓕᖅᑕᐅᔭᕆᐊᓕᖁᑎᓂᒃ. 

2017-18 ᐅᑭᐅᖓᓂ, ᐱᓕᕆᐊᖑᑲᐃᓐᓇᖅᑐᒧᑦ ᐃᖅᑲᓇᐃᔭᖅᑎᐅᔪᑦ 
ᐱᖃᑎᖃᖅᖢᑎᒃ ᒪᕐᕉᖕᓂᒃ ᑯᐃᓐᑎᓴᓐᓱᓪ ᖃᐅᔨᓴᐃᔨᑦ ᑎᒥᖁᑎᖓᓐᓂᑦ 
ᐅᐊᔭᕐᓂᖃᓚᐅᖅᐳᑦ ᓄᓇᓕᖏᓐᓄᑦ ᔭᓗᓇᐃ, ᐃᓅᕕᒃ, ᕼᐋᐱ ᕚᓕ-ᒎᔅ ᐸᐃ, 
ᓇᐃᓂ, ᒪᓐᑐᕆᐋᓪ, ᑰᔾᔪᐊᖅ ᐊᒻᒪᓗ ᐋᑐᕙᒧᑦ ᐱᓕᕆᓂᖃᕆᐊᖅᓯᒪᑉᓗᑎᒃ: 
ᐃᓅᖃᑎᒋᓗᒋᑦ ᐊᐱᖅᓱᐃᓂᖃᕆᐊᖅᓯᒪᑉᓗᑎᒃ ᐋᓐᓂᖅᑎᒐᐅᕙᓐᓂᕐᒥᓐᓂᑦ 
ᐊᓂᒍᐃᓯᒪᓂᖃᖅᑐᓂᒃ; ᖃᐅᔨᒋᐊᕐᓂᖃᖅᖢᑎᒃ, ᐊᒻᒪᓗ 
ᐱᓕᕆᐊᖃᖅᑎᒻᒪᕆᒋᔭᐅᔪᓂᒃ ᐅᖃᓪᓚᖃᑎᖃᕆᐊᖅᓯᒪᑉᓗᑎᒃ ᐊᒻᒪᓗ 
ᐱᔨᑦᓯᕋᕈᑎᓂᒃ ᐱᑕᖃᖅᑎᑦᓯᔨᐅᕙᒃᑐᓂᒃ. ᖃᐅᔨᓴᖅᑎᐅᔪᑦ ᐅᖄᓚᐅᑎᑎᒍᑦ 
ᐊᐱᖅᓱᐃᓂᖃᓚᐅᕆᕗᑦ ᖃᐅᔨᒋᐊᕐᕕᒋᑉᓗᒋᑦ ᕿᒫᕝᕖᑦ, ᐱᔨᑦᓯᕋᕈᑎᒃᓴᓂᒃ 
ᐱᑕᖃᖅᑎᑦᓯᔨᒋᔭᐅᔪᑦ ᐊᒻᒪᓗ ᐊᓂᒍᐃᓯᒪᔪᓂᒃ ᐋᓐᓂᖅᑎᒐᐅᕙᓐᓂᕐᒥᓐᓂᑦ 
ᐃᓄᐃᑦ ᓄᓇᓕᓕᒫᖏᓐᓂ ᐊᒻᒪᓗ ᐃᓄᒋᐊᒃᑯᓂᕐᒥᐅᑦ ᐃᖅᑲᓇᐃᔭᕐᕕᖏᓐᓂᑦ 
ᐃᓄᖕᓂᒃ ᐊᒥᓲᑉᓗᑎᒃ ᐃᓄᒃᑕᖃᐅᖅᑐᓂᒃ.

2018-19 ᐅᑭᐅᖓ ᑲᑐᓕᖅᐸᑦ, ᐱᓕᕆᐊᖑᑲᐃᓐᓇᖅᑐᓄᑦ ᐱᓕᕆᐊᖃᖅᑎᐅᔪᑦ 
ᐃᖃᓗᖕᓂ ᐊᒻᒪᓗ ᒪᕐᕈᒃᑲᓐᓃᖕᓄᑦ ᓄᓇᕗᒻᒥ ᓄᓇᓕᐅᔪᓂ 
ᑲᑎᒪᓂᖃᖅᑎᑦᓯᔭᖅᑐᕐᓂᐊᖅᐳᑦ ᐱᓕᕆᐊᖃᖅᑎᒻᒪᕆᐅᔪᑦ ᑎᒥᖁᑎᒋᔭᖏᓐᓂᒃ, 
ᐊᐱᖅᓱᐃᔭᖅᑐᕐᓯᒪᓗᑎᒃ ᐊᒻᒪᓗ ᖃᐅᔨᓴᐃᔭᖅᑐᕐᓯᒪᓗᑎᒃ. ᑖᒃᑯᐊ 
ᑭᖑᓪᓕᖅᐹᕆᓗᒍ ᓄᓇᓕᐅᔪᓄᑦ ᑎᑭᓯᒪᓐᓂᕆᓂᐊᖅᑕᖏᑦ 
ᐃᓚᖃᖅᑎᑕᐅᓂᐊᖅᐳᑦ ᐃᑎᓂᖅᓴᐅᔪᒥᒃ ᕿᒥᕐᕈᐃᔭᖅᑐᕐᓯᒪᓗᑎᒃ 
ᓄᓇᖅᑲᑎᒌᓂᒃ ᓯᕗᓕᖅᑎᖃᖅᑑᑉᓗᑎᒃ ᐱᔨᑦᓯᕋᕈᑎᐅᔪᓂᒃ ᐊᒻᒪᓗ 
ᐃᑲᔪᕈᑎᒃᓴᖃᖅᑎᑦᓯᓂᐅᔪᓂᒃ ᓈᒻᒪᒃᑐᑎᒍᑦ ᐱᓕᕆᓂᖃᕐᓯᒪᔪᓄᑦ 
ᓇᓗᓇᐃᔭᐃᑎᓪᓗᒋᑦ ᖃᓄᐃᑦᑐᓂᒃ ᐃᓄᖕᓄᑦ ᑐᕌᖓᑎᑕᐅᓯᒪᑉᓗᑎᒃ ᐊᒻᒪᓗ 
ᐃᓄᖕᓂᑦ ᓯᕗᓕᖅᑎᖃᖅᑐᑎᒃ ᐋᓐᓂᖅᑎᕆᖃᑦᑕᖁᔨᖖᒋᓐᓂᓕᕆᔾᔪᑎᒥᓐᓄᑦ 
ᐊᒻᒪᓗ ᓴᐳᔾᔨᒋᐊᖅᑎᐅᕙᓐᓂᕐᒧᑦ ᐱᓕᕆᓂᖃᕐᕕᖏᑦ ᐋᖅᑭᒃᓱᖅᑕᐅᓯᒪᖕᒪᖔᑕ 
ᐊᒻᒪᓗ ᓱᓇᓄᑦ ᑎᑭᓯᒪᓕᕐᕕᖃᕈᓐᓇᕐᒪᖔᑕ ᐱᓕᕆᓂᖃᕐᕕᒋᔭᒥᖕᓂ. 
ᑐᕌᕐᕕᒃᓴᖃᖅᐳᑦ ᐃᓱᒪᓕᐅᕈᑎᖃᖅᓯᒪᓕᕆᐊᒧᑦ ᐊᖅᑯᑎᓕᐅᖁᔨᓗᑎᒃ 
ᓄᑖᑎᒍᑦ ᐋᓐᓂᖅᑎᕆᖃᑦᑕᖁᔨᖖᖏᓐᓂᓕᕆᓂᕐᒧᑦ ᐊᒻᒪᓗ 
ᐃᑲᔪᕈᑎᐅᓕᕋᔭᖅᑐᓄᑦ ᐸᕐᓇᐅᑎᓕᐅᖅᓯᒪᓕᖁᔨᓗᑎᒃ, ᐊᒻᒪᓗ 
ᐃᑲᔪᖅᑐᐃᓯᒪᓕᕐᓗᑎᒃ ᐊᓯᖏᑦᑕᐅᖅ ᓄᓇᓕᒋᔭᐅᔪᑦ ᓇᖕᒥᓂᖅ 
ᐱᓕᕆᓂᖃᕐᕕᒋᓕᕈᒪᔭᒥᖕᓂᒃ ᐱᒋᐊᖅᑎᑦᓯᓯᒪᓕᖁᓗᒋᑦ. 

ᖃᐅᔨᔭᐅᓯᒪᓕᖅᑐᑦ ᐊᑐᖅᑕᐅᓕᕐᓂᐊᖅᐳᑦ ᓇᓗᓇᐃᖅᓯᓯᒪᓕᕆᐊᒥᒃ 
ᐃᑲᔪᕈᑎᒃᓴᓂᒃ ᐱᕝᕕᐅᖃᑦᑕᕈᖕᓇᖅᑐᓂᒃ ᐊᒻᒪᓗ ᐃᑲᔪᕈᑎᒃᓴᐅᓕᕐᓗᑎᒃ 
ᐊᖏᕐᕋᕆᔭᒥ ᐋᓐᓂᖅᑎᕆᔭᐅᕙᓐᓂᕐᒥᓂᑦ ᐊᓂᒍᐃᓯᒪᔪᑉ 
ᐱᓯᒪᓕᕆᐊᖃᖅᑕᖏᓄᑦ, ᑐᓴᐅᒪᓕᖅᑎᑦᓯᔾᔪᑎᐅᓗᑎᒃ ᓄᓇᓕᒋᔭᐅᔪᓄᑦ, 
ᐃᑲᔪᕈᑎᒃᓴᐅᓗᑎᒃ ᑲᑐᔾᔨᖃᑎᒌᒋᔭᐅᔪᓄᑦ ᐊᒻᒪᓗ ᒪᓕᒐᓕᐅᖅᑎᐅᕙᒃᑐᓄᑦ 
ᓂᕆᐅᖕᓂᖃᕐᕕᒋᓗᒋᑦ ᐊᖏᓂᖅᓴᐅᔪᒥᒃ ᑮᓇᐅᔭᖁᑎᓂᒃ 
ᕿᑐᕐᖏᐅᖅᑎᑦᓯᓯᒪᓕᕋᔭᕐᓂᕐᒧᑦ ᐋᓐᓂᖅᑎᕆᖃᑦᑕᖁᔨᖖᒋᓐᓂᕐᒧᑦ 
ᐱᓕᕆᓂᐅᔪᓂᑦ, ᐊᑐᐃᓐᓇᐅᓕᖅᑎᑦᓯᒋᐊᒧᑦ 
ᖃᓄᐃᓐᓇᖖᒋᑦᑐᒦᓕᖅᑎᑕᐅᖁᑉᓗᒋᑦ ᐊᒻᒪᓗ ᐃᑲᔪᖅᑕᐅᓯᒪᓕᖁᑉᓗᒋᑦ 
ᐊᕐᓇᐃᑦ, ᐃᓚᒌᖑᔪᑦ, ᐊᒻᒪᓗ ᓄᓇᓕᒋᔭᐅᔪᑦ. 

ᐋᓐᓂᐊᖃᕐᓇᖖᒋᑦᑐᓕᕆᓂᖅ
ᐊᑕᐅᓯᖅ ᐱᒻᒪᕆᐅᓗᐊᖃᑕᐅᑉᓗᓂ ᐱᓕᕆᐊᒃᓴᐅᓕᖅᓯᒪᔪᓄᑦ 
ᐃᓚᒋᔭᐅᖃᑕᐅᖕᒪᑦ ᐃᓄᐃᑦ ᐊᑐᐃᓐᓇᐅᓕᕐᕕᐅᓯᒪᔭᕆᐊᖃᕐᓂᖏᑦ 
ᐱᐅᑦᓯᐊᖅᑐᓂᒃ ᐊᒻᒪᓗ ᓈᒻᒪᒃᑐᓂᒃ ᐋᓐᓂᐊᖅᓯᐅᑎᓕᕆᔾᔪᑎᓄᑦ 
ᐱᔾᔪᑎᖃᖅᑐᑦ. ᐊᕐᓇᐃᑦ ᐃᓄᐃᑦ ᐊᒻᒪᓗ ᐃᓚᒋᔭᖏᑦ ᓱᓕ  
ᐊᔪᓕᖅᓯᒪᕙᖕᒪᑕ ᕿᓚᒥᐅᓂᖅᓴᒥᒃ ᐊᒻᒪᓗ ᐊᑐᕐᓂᖃᖅᑐᑎᒍᑦ 
ᐊᑐᐃᓐᓇᐅᕝᕕᐅᓕᕆᐊᒃᓴᒥᖕᓄᑦ ᐊᒥᓱᓄᑦ ᐃᖢᐊᖅᓴᒐᐅᓕᕈᑎᒃᓴᓄᑦ ᐊᒻᒪᓗ 
ᖃᐅᔨᓴᒐᐅᔭᕆᐊᖃᖅᑐᓄᑦ ᐱᔨᑦᓯᕋᕈᑎᐅᕙᒃᑐᓂᒃ ᐊᓯᖏᑕ ᑲᓇᑕᒥᐅᑦ 
ᖃᓪᓗᓈᑦ ᓄᓇᖓᓐᓂᕐᒥᐅᖑᑉᓗᑎᒃ ᐊᑐᐃᓐᓇᐅᕝᕕᐅᑦᓯᐊᖅᑎᓪᓗᒋᑦ. 
ᐸᐅᒃᑑᑎᒃᑯᑦ ᓯᕗᓪᓕᐅᑉᓗᑎᒃ ᖁᕝᕙᖅᑎᑦᓯᒋᐊᖅᑎᐅᓯᒪᓕᖅᐳᑦ  
ᐱᐅᓂᖅᓴᓂᒃ ᐋᓐᓂᐊᖃᓕᖅᑕᐃᓕᒪᔾᔪᑎᓄᑦ ᐊᑐᐃᓐᓇᐅᓕᖅᑎᑕᐅᖁᑉᓗᒋᑦ 
ᐊᕐᓇᐃᑦ ᐃᓄᐃᑦ. ᑕᒪᒃᑯᓂᖓ ᐱᓕᕆᓂᖃᖅᐸᒃᑐᑦ ᐃᓚᖓᒍᑦ 
ᐋᖅᑭᒃᓱᐃᓯᒪᓕᖅᐸᒃᖢᑎᒃ ᑕᐃᒪᐅᔭᕆᐊᖃᓪᓚᕆᒃᑐᓂᒃ ᐃᑲᔪᕈᑎᒃᓴᓂᒃ 
ᑐᑭᓯᐅᒪᓕᒃᑲᓐᓂᕆᐊᕈᑎᐅᓂᐊᕐᓗᑎᒃ ᐊᒥᓱᐃᓕᖓᑉᓗᑎᒃ 
ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᐱᓕᕆᓂᐅᕙᒃᑐᓂᒃ ᐊᒻᒪᓗ  

ᐸᐅᒃᑑᑎᒃᑯᑦ ᓯᕗᓪᓕᐅᑉᓗᑎᒃ ᖁᕝᕙᖅᑎᑦᓯᒋᐊᖅᑎᐅᓯᒪᓕᖅᐳᑦ  
ᐱᐅᓂᖅᓴᓂᒃ ᐋᓐᓂᐊᖃᓕᖅᑕᐃᓕᒪᔾᔪᑎᓄᑦ 
ᐊᑐᐃᓐᓇᐅᓕᖅᑎᑕᐅᖁᑉᓗᒋᑦ ᐊᕐᓇᐃᑦ ᐃᓄᐃᑦ. 

ᑐᑭᓯᒋᔭᖏᓂᒃ ᐅᖃᕈᓯᕐᓄᑦ ᐊᒻᒪᓗ ᐱᓕᕆᖃᑎᖃᖅᐸᖕᓂᖅᑎᒍᑦ 
ᐋᓐᓂᐊᖅᓯᐅᕐᑎᒃᑯᓐᓂ ᐱᓕᕆᐊᖃᖃᑎᒋᔭᒥᖕᓂᒃ ᑕᒪᕐᒥᒃ 
ᐱᓕᕆᐊᖃᖅᑎᓪᓚᕆᒋᔭᐅᔪᑦ ᑎᒍᒥᐊᖅᑎᐅᑉᓗᑎᒃ 
ᐅᔾᔨᕈᓱᓕᖅᑎᑕᐅᓯᒪᖁᑉᓗᒋᑦ ᐱᓕᕆᐊᒃᓴᑲᓪᓚᐅᕙᒃᑐᓂᒃ ᐊᒻᒪᓗ 
ᓇᓗᓇᐃᔭᖅᑕᐅᓯᒪᑉᓗᑎᒃ ᐱᓯᒪᓕᖅᑕᐅᔭᕆᐊᓕᖕᓂᒃ ᐊᕐᓇᖏᓐᓂᑦ ᐃᓄᐃᑦ. 

ᐃᓄᖕᓄᑦ ᑐᕌᖓᓪᓗᓂ ᑲᒡᒍᑎᒥᒃ (ᑳᓐᓱᕐᒥᒃ) ᐋᓐᓂᐊᕐᓇᓕᕆᓂᕐᒧᑦ 
ᐱᓕᕆᐊᖑᑲᐃᓐᓇᖅᑐᖅ – ᑮᓇᐅᔭᖃᖅᑎᑕᐅᑉᓗᑎᒃ ᑲᓇᑕᒥ  
ᑲᒡᒍᑎᒥᒃ ᐋᓐᓂᐊᖃᓕᖅᐸᖕᓂᓕᕆᔨᑦ ᑎᒥᖁᑎᖓᓐᓂᑦ ᐊᒻᒪᓗ  
Jaguar-Land Rover-ᑯᓐᓂᑦ ᑲᓇᑕᒥ 
ᑖᑉᑯᓇᓂ ᐱᓕᕆᐊᓂ ᑐᕌᕐᕕᒃᓴᖃᖅᑎᑕᐅᖕᒪᑕ, ᐃᓅᓯᓐᓂ  
ᐊᖅᑯᓵᖅᑕᕋ-ᓂ, ᒪᑯᓂᖓ: 

 • ᖃᐅᔨᒪᓂᕆᔭᐅᔪᑦ ᐃᓄᖕᓂ ᑲᒡᒍᑎᒥᒃ (ᑳᓐᓱᕐᒥᒃ) 
ᐋᓐᓂᐊᕐᓇᖃᓕᖅᐸᖕᓂᕐᓄᑦ ᐊᖏᒡᓕᒋᐊᖅᑎᓯᒪᓕᕐᓗᒋᑦ; 
 • ᐱᐅᓯᒋᐊᖅᑎᓯᒪᓕᕐᓗᒋᑦ ᑐᓴᐅᒪᖃᑦᑕᐅᑎᓂᐅᕙᒃᑐᑦ ᐃᓄᖕᓂᑦ ᑲᒡᒍᑎᒥᒃ 
ᐋᓐᓂᐊᕐᓂᖃᓕᖅᓯᒪᔪᑦ ᐊᒻᒪᓗ ᖃᓪᓗᓈᑦ ᐋᓐᓂᐊᕐᓯᐅᕐᑎᓕᕆᔨᐅᓪᓗᑎᒃ 
ᐱᓕᕆᔨᒋᔭᐅᔪᑦ, ᐃᓚᒋᓪᓗᒋᑦ ᓘᑦᑖᖑᔪᑦ (ᐃᖢᐊᖅᓴᐃᔩᑦ); ᐊᒻᒪᓗ 
 • ᐱᐅᓯᒋᐊᖅᑎᑕᐅᓗᑎᒃ ᐃᑲᔪᖅᑐᐃᔨᐅᑉᓗᑎᒃ ᐱᔨᑦᓯᕋᕈᑎᐅᔪᑦ 
ᐊᒻᒪᓗ ᖁᒡᕙᖅᑎᑕᐅᒋᐊᖅᓯᒪᓕᕐᓗᑎᒃ ᐃᓱᒪᒃᑯᑦ 
ᖃᓄᐃᖖᒋᑦᑎᐊᖅᑎᑕᐅᕙᒋᐊᖃᕐᓂᖏᑕ ᐃᓄᐃᑦ ᑲᒡᒍᑎᒥᒃ 
ᐋᓐᓂᐊᕐᓂᖃᓕᖅᓯᒪᓂᖏᑕ ᓇᓗᓇᐃᖅᑕᐅᓯᒪᓕᖅᑐᑦ. 

ᐱᓕᕆᐊᖑᔪᑦ ᑖᑉᑯᓂᖓ ᐃᓚᖃᖅᐳᑦ ᐃᑲᔪᕈᑎᒃᓴᓂᒃ ᓴᖅᑮᖃᑦᑕᕐᓂᕐᓂᑦ, 
ᑲᓇᑕᒥ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐃᑲᔪᓕᕈᑎᒃᓴᓂᒃ ᓴᖅᑮᖃᑦᑕᕐᓂᖅᑎᒍᑦ 
ᐊᒻᒪᓗ ᓯᐊᒻᒪᒃᑎᒐᐅᕙᖕᓂᖏᑕ ᐃᑲᔪᕈᑎᒃᓴᓕᐊᖑᓯᒪᔪᑦ. ᐃᓄᒋᐊᒃᑐᓂᕐᒥᐅᓂ 
ᐱᒋᐊᖅᑎᑕᐅᕙᓪᓕᐊᔪᑦ ᐱᔭᕇᖅᓯᒪᓕᕐᒪᑕ, ᑐᕌᕐᕕᒃᓴᖃᓕᕐᓂᐊᖅᐳᑦ 
ᐸᕐᓇᐅᑎᓕᐅᖅᓯᒪᓕᕆᐊᒧᑦ ᐊᕕᒃᑐᖅᓯᒪᓂᐅᔪᓂ ᐃᑲᔪᕈᑎᒃᓴᓂᒃ 
ᓴᖅᑮᖃᑦᑕᓕᕐᓂᐊᕐᓂᕐᒥᖕᓂᒃ. 

ᐱᓕᕆᐊᖑᔪᒧᑦ ᐱᓕᕆᔨᐅᔪᑦ ᑭᖑᓪᓕᕐᒥᒃ ᐸᕐᓇᐅᑎᓂᒃ 
ᐋᖅᑭᒃᓱᐃᕌᓂᒃᓯᒪᓕᓚᐅᖅᐳᑦ ᐃᓅᖃᑎᒋᓗᒋᑦ ᑲᑎᒪᖃᑎᖃᕐᓂᐊᕐᓂᕐᒥᖕᓄᑦ 
ᐅᖃᐅᔾᔪᐃᒋᐊᖅᑎᐅᑉᓗᑎᒃ ᑲᑎᒪᔨᕋᓛᖑᔪᓂᒃ ᐃᖃᓗᖕᓂ. ᑲᑎᒪᔾᔪᑎᒃᓴᐃᑦ 
ᐃᓚᖃᖅᑎᑕᐅᓂᐊᖅᐳᑦ ᐸᕐᓇᐅᑎᓕᐅᕐᓂᕐᒧᑦ ᑭᖑᓪᓕᖅᐸᐅᑉᓗᑎᒃ ᐅᑭᐅᒃ 
ᒪᕐᕉᖕᓄᑦ ᐱᓕᕆᐊᖑᓕᕐᓂᐊᖅᑐᓄᑦ. 

ᓄᓇᓕᖕᓂ ᐊᑐᐃᓐᓇᐅᓕᖅᑎᑕᐅᓯᒪᓂᖏᑦ ᐱᓕᕆᐊᖃᕈᑎᒃᓴᑦ 
ᐊᓴᐱᒃᓴᒥᒃ/ᐊᓴᐱᒥᒃ ᐋᓐᓂᐊᖃᓕᖁᔨᖖᒋᓐᓂᓕᕆᓂᕐᒧᑦ, 
ᐃᓕᓐᓂᐊᖅᑎᑦᓯᕙᖕᓂᕐᒧᑦ ᐊᒻᒪᓗ ᖃᐅᔨᓴᐃᓂᕐᒧᑦ ᐃᓄᐃᑦ ᓄᓇᓕᖏᓐᓂ –  
ᐱᓕᕆᖃᑎᒋᑉᓗᒋᑦ ᑲᓇᑕᒥ ᐋᓐᓂᐊᖅᓯᐅᕐᑎᓕᕆᔨᒃᑯᑦ ᖃᐅᔨᓴᖅᑎᖏᑦ 
ᐸᐅᒃᑑᑎᒃᑯᑦ ᐱᓕᕆᖃᑎᖃᓚᐅᖅᐳᑦ ᑎᐊᓪᕼᐆᓯ ᓯᓚᑦᑐᖅᓴᖅᕕᖓᓂᒃ 
ᓄᓇᓕᐅᔪᓂ ᖃᐅᔨᓴᐃᓂᖃᖃᑦᑕᕐᓂᕐᒧᑦ ᐱᓕᕆᐊᖑᔪᒥᒃ 
ᐋᖅᑭᒃᓱᐃᕙᓪᓕᐊᓪᓗᑎᒃ ᐃᓄᖕᓄᑦ ᑐᕌᖓᓕᖅᑎᑕᐅᓯᒪᑉᓗᑎᒃ ᓄᓇᓕᖕᓂ 
ᐊᑐᐃᓐᓇᐅᓕᖅᑎᑦᑎᒋᐊᒧᑦ ᐱᓕᕆᐊᖃᕈᑎᒃᓴᓂᒃ (CRM). ᑖᑉᑯᐊ 
ᐋᖅᑭᒋᐊᖅᑕᐅᓯᒪᔪᑦ CRM-ᓂᒃ ᑕᐃᔭᐅᔪᑦ, ᐊᐱᖅᑯᑎᒃᓴᐃᑦ 
ᐃᓄᒃᑎᑑᖓᓕᖅᑎᑕᐅᓯᒪᑉᓗᑎᒃ, ᐃᑲᔪᕈᑎᐅᓕᕐᓂᐊᕐᒪᑕ ᐱᖓᓱᓄᑦ  

ᐃᓄᐃᑦ ᓄᓇᓕᒋᔭᖏᑦ (ᑲᖏᖅᑐᒑᐱᒃ, ᐊᕐᕕᐊᑦ ᐊᒻᒪᓗ ᖁᕐᓗᖅᑑᖅ) 
ᓇᓗᓇᐃᔭᐃᕙᓪᓕᐊᓂᖏᓐᓂ ᖃᓄᑎᒋ ᐸᕐᓇᐅᑎᓕᐅᖅᓯᒪᓂᕐᒥᖕᓄᑦ 
ᐱᓕᕆᓂᖃᓕᕆᐊᒃᓴᒧᑦ ᐊᓴᐱᒃᓴᒥᒃ ᐋᓐᓂᐊᖃᓕᖅᓯᒪᔪᓄᑦ ᐊᒻᒪᓗ  
ᑕᐃᒪᓗ ᐊᑐᐃᓐᓇᐅᓕᖅᑎᑦᓯᒋᐊᕐᓂᐊᕐᓗᑎᒃ ᖃᐅᔨᒋᐊᕈᑎᐅᓕᕋᔭᖅᑐᓂᒃ 
ᐸᕐᓇᒃᓯᒪᓂᖃᕐᓂᐅᔪᓄᑦ ᑕᒪᐃᓐᓂ ᓯᑕᒪᐅᑉᓗᑎᒃ ᐃᓄᐃᑦ 
ᐊᕕᒃᑐᖅᓯᒪᓂᕆᔭᖏᓐᓂ. ᐋᖅᑭᒋᐊᖅᑕᐅᓯᒪᔪᑦ ᐃᓄᖕᓄᑦ 
ᑐᕌᖓᓕᖅᑎᑕᐅᑉᓗᑎᒃ CRM-ᖁᑏᑦ ᓇᓗᓇᐃᖅᑕᐅᓯᒪᓕᕐᒪᑕ ᐊᒻᒪᓗ 
ᖃᐅᔨᒋᐊᖅᑕᐅᓯᒪᓕᓚᐅᕐᖢᑎᒃ ᐊᑐᖅᑕᐅᖃᑦᑕᕈᖕᓇᕐᒪᖔᑕ ᐃᓅᖃᑎᒋᑉᓗᒋᑦ 
ᐊᐱᖅᓱᐃᓂᖃᖃᑦᑕᕐᓂᕐᓂᑦ ᐱᖓᓲᔪᓂ ᐃᓄᐃᑦ ᓄᓇᓕᒋᔭᖏᓐᓂ. 
ᖃᐅᔨᓴᖅᑎᐅᔪᖅ ᖃᐅᔨᒋᐊᒃᑲᓐᓂᖅᑎᐅᓂᐊᖅᐳᖅ ᐅᖃᓘᑎᑎᒍᑦ 
ᐅᖄᓚᖃᑦᑕᕐᓗᓂ ᓄᓇᓕᐅᔪᓄᑦ ᑕᖅᑭᑦ 3, 6 ᐊᒻᒪᓗ 12 
ᐊᑐᐊᓂᒃᓯᒪᓕᑐᐊᕌᖓᑕ ᑐᓴᕐᕕᒋᒋᐊᖅᐸᒡᓗᒋᑦ ᖃᓄᖅ ᓄᓇᓕᒋᔭᐅᔪᑦ 
ᖃᐅᔨᓯᒪᓕᖅᑕᒥᖕᓂ ᐊᑐᓕᖅᓯᒪᖕᒪᖔᑕ. 

ᐃᓛᒃᑰᖓᔪᑎᒍᑦ ᑮᓇᐅᔭᓂᒃ ᐊᐃᑦᑐᐃᔭᐅᓯᒪᓂᖅ ᐱᓕᕆᐊᖃᕈᑎᒃᓴᓂᒃ 
ᐃᒡᓕᐊᑉ ᐹᖓᒍᑦ ᑲᒡᒍᑎᒥᒃ ᐋᓐᓂᐊᕐᓂᖃᓕᖅᐸᓐᓂᕐᒧᑦ –
ᐱᓕᕆᖃᑎᒋᑉᓗᒋᑦ ᑲᓇᑕᒥ ᐋᓐᓂᐊᖅᓯᐅᕐᑎᓕᕆᔨᒃᑯᑦ ᖃᐅᔨᓴᖅᑎᖏᑦ
ᑖᑉᑯᐊ ᐱᓕᕆᐊᖑᑲᐃᓐᓇᖅᑐᑦ ᐃᖏᕐᕋᑦᓯᐊᖅᓯᒪᒋᕗᑦ 
ᐱᓕᕆᐊᖃᖃᑎᖃᕐᓂᕐᓄᑦ ᑎᐊᓪᕼᐆᓯ ᓯᓚᑦᑐᖅᓴᕐᕕᖓᓂᒃ. 
ᖃᐅᔨᓴᐃᔾᔪᑎᐅᑉᓗᑎᒃ ᓈᒻᒪᖕᒪᖔᑕ ᐱᓕᕆᓂᖃᓕᕈᒪᓂᐅᔪᑦ 
ᐋᖅᑭᒃᓱᐃᓯᒪᓕᕋᔭᕐᓂᕐᒧᑦ ᐃᓱᒪᓕᐅᕈᑎᓂᒃ ᑲᑎᖅᓱᐃᓯᒪᓕᕈᒪᑉᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᑦᑎᒍᑦ (IQ) ᑐᖖᒐᕝᕕᖃᖅᑎᑕᐅᓂᐊᕐᓗᑎᒃ 
ᑐᑭᓯᐅᒪᓕᖅᐹᓪᓕᕈᑎᒃᓴᓂᒃ ᐃᓄᐃᑦ ᐋᓐᓂᐊᖃᓕᖅᑕᐃᓕᒪᕙᓐᓂᖏᓐᓄᑦ 
ᐱᓗᐊᖅᑐᒥᒃ ᑐᕌᖓᑎᓪᓗᒋᑦ ᐃᒡᓕᐊᑉ ᐹᖓᒍᑦ ᑲᒡᒍᑎᒥᒃ 
ᐋᓐᓂᐊᖃᓕᖅᑕᐃᓕᒪᕙᓐᓂᕐᓄᑦ ᐊᒻᒪᓗ ᐃᖢᐊᖅᓴᐃᔾᔪᑎᐅᕙᒃᑐᓄᑦ. 
ᐱᓕᕆᐊᖑᔪᒥᑉᑕᐅᖅ ᖃᐅᔨᒋᐊᕐᓂᐊᕆᕗᑦ ᐋᖅᑭᐅᒪᓕᕆᐊᕈᑎᒋᓯᒪᓇᒋᑦ 
ᖁᓄᔪᕐᓂᐊᖅᑕᐅᕙᒃᓯᒪᓂᕐᒥᑦ ᐊᒻᒪᓗ ᐊᒃᓱᕈᕐᓇᖅᑐᒃᑰᓗᐊᖅᓯᒪᓂᕐᒥᓐᓄᑦ 
ᑐᓗᖅᑕᕐᕕᖃᓕᖅᐸᖕᒪᖔᑕ ᐊᕐᓇᐃᑦ ᐃᓄᐃᑦ ᐃᑲᔪᖅᑕᐅᓯᒪᓕᕐᕕᒃᓴᒥᖕᓂᑦ 
ᕿᓂᓕᖃᑦᑕᕈᖕᓇᕐᓂᕐᒥᖕᓄᑦ ᐃᒡᓕᐊᒥᖕᓂ 
ᐋᓐᓂᐊᖃᓕᖅᑕᐃᓕᒪᔾᔪᑎᐅᔪᖕᓇᖅᑐᓂᒃ. ᐱᓕᕆᐊᖃᖅᑎᐅᔪᑦ 
ᑭᖑᓪᓕᖅᐹᖏᓂᒃ ᐸᕐᓇᐅᑎᓕᐅᖅᐸᓪᓕᐊᓕᖅᐳᑦ ᑲᑎᒪᓯᓐᓈᑦ 
ᐱᓕᒻᒪᒃᓴᐃᓂᖃᕈᑎᒃᓴᓂᒃ ᓄᓇᖃᖅᑳᕐᓯᒪᔪᑦ ᐋᓐᓂᐊᖃᓕᖅᑕᐃᓕᒪᓂᕐᒧᑦ 
ᖃᐅᔨᓴᖅᑎᖏᓐᓂᒃ ᐊᒻᒪᓗ ᖃᐅᔨᒪᓂᐅᔪᓂᒃ ᐊᑐᖅᐸᒃᑐᓂᒃ 
ᓇᓗᓇᐃᔭᖅᓯᒪᓕᕆᐊᕐᓂᐊᕐᓗᒋᑦ ᖃᐅᔨᓴᐃᓂᕐᒥ ᓱᓇᑦ 
ᓯᕗᓪᓕᖅᐸᐅᑎᑕᐅᔭᕆᐊᖃᕐᒪᖔᑕ ᐱᑕᖃᓕᕈᑎᐅᓂᐊᕐᓗᑎᒃ ᐃᓕᖅᑯᓯᑐᖃᒃᑯᑦ 
ᐊᔪᖖᒋᑦᓯᐊᕐᓗᑎᒃ/ᖃᓄᐃᓐᓇᖖᒋᑦᑐᒦᑎᑕᐅᓗᑎᒃ ᐃᒡᓕᐊᑉ ᐹᖓᒍᑦ ᑲᒡᒍᑎᒥᒃ 
ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐱᑕᖃᕈᑎᐅᓕᕋᔭᖅᑐᓂᒃ ᐊᒻᒪᓗ 
ᐃᖢᐊᖅᓴᐃᕙᖕᓂᕐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑐᖖᒐᕝᕕᖃᖅᑎᑕᐅᓯᒪᓗᑎᒃ. 

ᖃᐅᔨᒋᐊᕈᑎᐅᑉᓗᑎᒃ ᐱᓕᕆᐊᖑᑲᐃᓐᓇᖅᑐᑦ – ᐱᓕᕆᖃᑎᒋᑉᓗᒋᑦ 
ᑲᓇᑕᒥ ᐋᓐᓂᐊᖅᓯᐅᕐᑎᓕᕆᔨᒃᑯᑦ ᖃᐅᔨᓴᖅᑎᖏᑦ
ᐊᓯᒃᑲᓐᓂᖏᓂᒃ ᑲᑐᔾᔨᓂᖃᖃᑎᖃᕐᖢᑎᒃ ᐸᐅᒃᑑᑎᒃᑯᑦ 
ᐱᓕᕆᓂᖃᖃᑎᖃᓕᓚᐅᖅᐳᑦ ᓴᔅᑳᑦᓱᕙᓐᒥ ᓯᓚᑦᑐᖅᓴᖅᕕᖓᓂᒃ. 
ᖃᐅᔨᒋᐊᖅᓯᒪᓕᕐᓂᐊᕐᓗᒋᑦ ᐊᒻᒪᓗ ᐱᐅᓯᒋᐊᖅᑎᓯᒪᓕᕐᓂᐊᕐᓗᒋᑦ 

ᖃᐅᔨᒋᐊᕈᑎᐅᑉᓗᑎᒃ ᐱᓕᕆᐊᖑᑲᐃᓐᓇᖅᑐᒥᒃ - ᑐᓴᐅᒪᖃᑦᑕᐅᑎᓕᕆᓂᕐᒥ 
ᐱᓕᕆᓂᐅᔪᒥᒃ ᐱᒋᐊᖅᑎᑕᐅᓯᒪᓕᓚᐅᖅᑐᓂᒃ ᓄᓇᕕᖕᒥ 
ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐊᒻᒪᓗ ᐃᓅᓯᓕᕆᔨᒃᑯᓐᓄᑦ ᑲᑎᒪᔨᖏᓐᓂᑦ 
ᐊᑐᖅᐸᒃᖢᑎᒃ ᐃᓅᓯᓕᕆᓂᕐᒥ ᓂᐅᕝᕈᑎᖃᖃᑦᑕᕐᓂᓕᕆᓂᕐᒧᑦ 
ᐱᓕᕆᐊᖑᔪᓂᒃ ᐊᒻᒪᓗ ᐃᓅᓯᓕᕆᓂᕐᒥ ᑐᓴᒐᒃᓴᓕᕆᔨᐅᔪᓄᑦ ᐱᓕᕆᐊᓄᑦ 
ᐊᓯᔾᔩᓯᒪᓕᖅᑎᑦᓯᒋᐊᕐᓂᕐᒥᖕᓂ ᒪᒃᑯᒃᑐᐃᑦ ᐃᓱᒪᔾᔪᓯᕆᕙᒃᑕᖏᓂᒃ 
ᖃᐅᔨᓴᖅᑕᐅᕙᓐᓂᕐᒧᑦ ᑯᔭᖕᓂᒃᑯᑦ ᖁᐱᕐᕆᖃᑦᑕᕐᓂᓕᕆᓂᖅ ᐱᔾᔪᑎᒋᑉᓗᒍ. 
ᑐᕌᕐᕕᒃᓴᖃᖅᑎᑕᐅᓯᒪᕗᑦ ᐅᖓᑎᒃᑲᓐᓂᐊᓄᑦ ᑐᓴᐅᒪᔭᐅᓕᖅᑎᑕᐅᖁᑉᓗᒋᑦ 
ᐱᓕᕆᐊᖑᔪᑉ ᐃᖏᕐᕋᑦᓯᐊᕐᓂᖃᖅᓯᒪᓂᖏᓂᒃ ᐱᓕᕆᓂᖃᓕᕈᑎᐅᓗᑎᒃ 
ᐊᓯᖏᓂ ᐃᓄᐃᑦ ᐊᕕᒃᑐᖅᓯᒪᓂᖏᓐᓄᑦ, ᐊᒻᒪᓗ ᑕᐃᒪᓕ, 
ᒥᑭᒡᓕᒋᐊᖅᑎᑕᐅᓯᒪᓕᖅᑎᓪᓗᒋᑦ ᑯᔭᖕᓂᒃᑯᑦ ᖁᐱᕐᕆᓯᒪᓕᖃᑦᑕᕐᓂᕐᓂᒃ 
ᐊᐃᑦᑐᕐᓗᐃᓂᐅᕙᒃᑐᓂᒃ ᐊᒻᒪᓗ ᐊᐅᒃᑯᑦ ᐊᐃᑦᑐᕐᓗᐃᓯᒪᓕᕐᓂᐅᕙᒃᑐᓂᒃ 
(STBBIs) ᐃᓄᐃᑦ ᓄᓇᓕᓕᒫᖏᓐᓂ. ᐊᑏ ᖃᐅᔨᒋᐊᕐᕕᒋᓗᒋᑦ 
ᐅᓂᑉᑳᖅᑕᐅᓯᒪᓂᖏᑦ ᐅᕙᓂ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᓐᓂ  
www.facebook.com/CheckUp Project.

ᐋᖅᑮᓯᒪᓕᕐᓂᖅ ᐃᓄᐃᑦ ᓄᓕᐊᕐᓂᒃᑯᑦ ᐋᓐᓂᐊᕐᓂᖃᓕᖅᑕᐃᓕᓂᕐᒧᑦ 
ᐱᓕᕆᐊᖃᖃᑎᒌᓂᒃ – ᑮᓇᐅᔭᖃᖅᑎᑕᐅᓯᒪᑉᓗᑎᒃ ᑲᓇᑕᒥ 
ᐋᓐᓂᐊᖃᕐᓇᖖᒋᑦᑐᓕᕆᔨᑦ, ᐃᖅᑭᓖᑦ ᐊᒻᒪᓗ ᐃᓄᐃᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᖏᓐᓂᑦ 
ᐸᐅᒃᑑᑎᒃᑯᑦ ᐊᑯᓂ ᖁᕝᕙᖅᑎᑦᓯᒋᐊᖅᑎᐅᕙᒃᑐᑎᒃ ᐃᓄᐃᑦ ᓄᓕᐊᕐᓂᒃᑯᑦ 
ᐋᓐᓂᐊᕐᓂᖃᓕᖅᑕᐃᓕᓂᕐᒥᒃ ᐱᓕᕆᐊᖃᖅᓯᒪᓕᕐᒪᑕ. ᑖᒃᑯᑎᒎᓇᖅ 
ᐱᓕᕆᐊᖑᔪᑎᒍᑦ ᐱᒋᐊᖅᑎᑦᓯᓯᒪᓕᖅᐳᑦ ᐃᓄᐃᑦ ᓄᓕᐊᕐᓂᒃᑯᑦ 
ᐋᓐᓂᐊᕐᓂᖃᓕᖅᑕᐃᓕᓂᕐᒧᑦ ᐱᓕᕆᐊᖃᖃᑎᒌᓂᒃ ᐱᓕᕆᐊᖃᖅᑎᓄᑦ 
ᐃᓚᒋᔭᐅᔪᖃᖅᑐᑎᒃ ᖃᐅᔨᒪᔨᒻᒪᕆᐅᔪᓂᒃ ᐱᓕᕆᐊᒃᓴᖃᖅᑎᑕᐅᓯᒪᑉᓗᑎᒃ 
ᖁᑦᓯᓗᐊᒻᒪᕆᖕᓂᖏᑕ ᓂᓕᐊᕐᓂᒃᑯᑦ ᐋᓐᓂᐊᕐᓂᖅᑖᖑᔪᖕᓇᖅᑐᓂᒃ 
ᐊᐃᑦᑐᕐᓘᑕᐅᔪᖕᓇᖅᑐᓄᑦ (STBBIs) ᐊᒻᒪᓗ ᐅᖓᑎᓗᐊᒻᒪᕆᐊᓄᑦ  
ᐊᓴᐱᒃᓴᒥᒃ ᐊᒻᒪᓗ ᑎᖑᓪᓗᓕᕐᓯᒪᓂᕐᒥᑦ C-ᖑᓂᕋᖅᑕᐅᔪᒥᒃ (HCV) 
ᐋᓐᓂᐊᕐᓂᖃᓕᖁᔨᖖᒋᓐᓂᕐᒧᑦ ᐃᓄᐃᑦ ᓄᓇᓕᓕᒫᖏᓐᓂ. 

ᓄᕕᐱᕆ ᑕᖅᑭᖓᓂ, ᐸᐅᒃᑑᑎᒃᑯᑦ ᑐᑭᒧᐊᒃᑎᑦᓯᔨᐅᓚᐅᖅᐳᑦ 
ᐃᖏᕐᕋᑦᓯᐊᖅᑎᑕᐅᑉᓗᓂ ᐅᑉᓗᖕᓄᑦ ᒪᕐᕉᖕᓄᑦ ᑲᑎᒪᓂᖃᖅᑎᑦᓯᓂᐅᔪᒧᑦ 
ᑐᕌᓐᑐ, ᐋᓐᑎᐊᕆᐅᒥ ᐅᐸᒍᑎᓯᒪᑎᑕᐅᑉᓗᑎᒃ ᐱᓕᕆᐊᖃᖃᑎᒌᖑᔪᓄᑦ 
ᐃᓚᒋᔭᐅᔪᓂᑦ ᐊᒻᒪᓗ ᐃᓚᖃᕆᑉᓗᑎᒃ ᐱᔾᔪᑎᖃᖅᑎᒋᔭᐅᔪᓂᒃ  
ᐃᓄᐃᑦ ᓄᓇᓕᓕᒫᖏᓐᓂᑦ. ᐃᓚᒋᔭᐅᖃᑕᐅᔪᑦ ᓇᓗᓇᐃᔭᐃᓚᐅᖅᐳᑦ 
ᓯᕗᓪᓕᖅᐸᐅᑎᑕᐅᓗᑎᒃ ᐱᓕᕆᐊᖑᔭᕆᐊᓖᑦ ᐱᓕᕆᐊᖑᔪᓂᒃ ᐊᒻᒪᓗ 
ᓂᕆᐅᒋᔭᐅᔪᓂᒃ ᐱᓕᕆᐊᖃᖃᑎᒌᓂᑦ ᐊᒻᒪᓗ ᐋᖅᑭᒃᓱᐃᕙᓪᓕᐊᓕᓚᐅᖅᑐᑎᒃ 
ᑐᖖᒐᕝᕕᖁᑎᒋᔭᐅᓂᐊᖅᑐᓂᒃ ᐃᓄᖕᓄᑦ ᑐᕌᖓᑎᑕᐅᑉᓗᑎᒃ ᓄᓕᐊᕐᓂᒃᑯᑦ 
ᐋᓐᓂᐊᖅᑖᕆᔭᐅᔪᖕᓇᖅᑐᓂᒃ ᐊᐃᑦᑐᕐᓘᑕᐅᔪᖕᓇᖅᑐᓄᑦ (STBBIs) 
ᐃᖢᐊᖅᓴᐃᔾᔪᑎᐅᕙᓕᕐᓂᐊᕐᓗᑎᒃ ᐱᓕᕆᔾᔪᑎᒋᔭᐅᕙᖕᓂᐊᖅᑐᓂᒃ 
(ᐃᖢᐊᖅᓴᖅᑕᐅᕙᓪᓕᐊᕙᓐᓂᖏᑦ ᐊᒻᒪᓗ 
ᐃᑲᔪᖅᑕᐅᔾᔪᑎᒃᓴᖃᓕᖅᑎᑕᐅᕙᖕᓂᖏᑦ ᐃᓄᐃᑦ ᐋᓐᓂᐊᖃᓕᕐᓂᖏᑦ 

ᓇᓗᓇᐃᖅᑕᐅᓯᒪᓕᖅᑳᕐᓂᖏᓐᓂᑦ, ᐃᖢᐊᖅᓴᖅᑕᐅᕙᓪᓕᐊᓂᖏᓐᓂᑦ,  
ᐊᒻᒪᓗ ᑲᒪᒋᔭᐅᑦᓯᐊᕆᐊᖅᐸᖕᓂᖏᓂ ᐃᖢᐊᖅᓴᖅᑕᐅᓯᒪᓕᖅᑎᓪᓗᒋᑦ). 
ᑲᑎᒪᖃᑎᒌᕌᓂᑐᐊᕐᒪᑦ, ᐱᓕᕆᐊᖃᖃᑎᒌᒃᑎᐅᔪᑦ ᐊᒻᒪᓗ ᐸᐅᒃᑑᑎᒃᑯᑦ 
ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ ᑲᑎᒪᖃᑕᐅᔭᖅᑐᓚᐅᕐᒥᔪᑦ 
ᑲᓇᑕᒥ ᐊᓴᐱᒥᒃ ᐋᓐᓂᐊᕐᓇᖃᖅᑐᓕᕆᔨᒃᑯᑦ ᑐᓴᕐᕕᒋᑐᕋᐅᑎᑦᑎᓂᕐᒧᑦ 
ᑲᑎᒪᕕᒡᔪᐊᖅᑎᓪᓗᒋᑦ ᐱᑕᖃᓕᕈᑎᐅᑉᓗᑎᒃ ᐃᖅᑲᓇᐃᔭᖅᑎᐅᔪᑦ 
ᐱᕙᓪᓕᐊᓯᒪᓕᕈᑎᒃᓴᖏᓂᒃ, ᖃᐅᔨᒪᓂᕆᔭᐅᔪᓂᒃ ᐊᒻᒪᓗ 
ᐃᖅᑲᓇᐃᔭᖃᑎᒥᖕᓂᒃ ᐃᑲᔪᖅᑐᐃᕝᕕᒋᑐᕋᐅᓐᓂᖃᖅᑎᑦᓯᓂᕐᓄᑦ. ᑕᐃᒪᓗ 
ᐃᑲᔪᕈᑎᒃᓴᐃᑦ, ᐃᑲᔪᕐᓂᖅ: ᐃᓄᐃᑦ ᐃᖢᐊᖅᓴᐃᔾᔪᑎᐅᕙᓕᕐᓂᐊᕐᓗᑎᒃ 
ᐱᓕᕆᔾᔪᑎᒋᔭᐅᕙᖕᓂᐊᖅᑐᓄᑦ ᑐᖖᒐᕝᕕᖁᑎᒋᔭᐅᔪᑦ ᓄᓕᐊᕐᓂᒃᑯᑦ 
ᐊᐃᑦᑐᕐᓗᐃᔪᖕᓇᕐᓂᕐᒧᑦ ᐊᒻᒪᓗ ᐊᐅᒃᑯᑦ ᖁᐱᕐᕆᑎᑦᓯᔪᖕᓇᕐᓂᕐᓄᑦ, 
ᐅᖃᓕᒫᒐᖖᒍᖅᑎᑕᐅᓚᐅᖅᐳᑦ ᒫᔾ 2018-ᒥ ᐊᒻᒪᓗ ᐊᑐᐃᓐᓇᐅᓕᖅᖢᑎᒃ 
ᖃᕆᑕᐅᔭᑎᒍᑦ ᐱᑐᒃᓯᒪᕝᕕᑉᑎᖕᓂ.  

ᑐᑭᓯᕖᑦ - ᐅᖃᐅᓯᖃᓚᐅᖅᑕ ᓄᓕᐊᕐᓂᒃᑯᑦ ᐋᓐᓂᐊᖅᑖᖅᑕᐃᓕᓂᕐᒧᑦ 
ᐊᒻᒪᓗ ᑎᖑᒡᓗᓕᖅᓯᒪᓂᕐᒧᑦ C-ᒥᒃ – ᑮᓇᐅᔭᖃᖅᑎᑕᐅᓯᒪᑉᓗᑎᒃ  
ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᐃᖅᑲᓇᐃᔭᕐᕕᖓᓐᓂᑦ 
ᑐᕌᕐᕕᒃᓴᖃᖅᑎᑕᐅᑉᓗᑎᒃ ᓇᓗᓇᐃᑦᑐᒥᒃ ᒥᑭᒡᓕᓯᒪᓕᖅᑎᑕᐅᖁᑉᓗᒋᑦ 
ᐊᑦᑕᓇᖅᑐᒦᓕᕈᖕᓇᖅᖢᑎᒃ ᐃᓕᖅᑯᓯᕆᔭᐅᕙᒃᑐᓂᒃ 
ᐊᒥᓱᕈᖅᐸᓪᓕᐊᑎᑦᓯᓂᐅᕙᒃᑐᓄᑦ ᐊᐃᑦᑐᕐᓗᐃᓯᒪᔪᖕᓇᕐᓂᕐᓄᑦ ᓄᓕᐊᕐᓂᒃᑯᑦ 
(STBBIs) ᐃᓄᐃᑦ ᓄᓇᓕᓕᒫᖏᓐᓂ, ᑖᒃᑯᐊ ᐱᓕᕆᐊᖑᔪᑦ ᑐᕌᕐᕕᒃᓴᖃᖅᐳᑦ 
ᐃᓐᓇᐃᑦ ᐱᓕᕆᓂᖃᓕᕐᓂᖏᑦ ᐊᒥᓱᕈᖅᓯᒪᓕᖅᑎᑕᐅᖁᑉᓗᒋᑦ 
ᐃᑲᔪᖅᑐᐃᓯᒪᓕᕐᓂᕐᒧᑦ ᐊᒻᒪᓗ ᑐᓴᐅᒪᓕᖅᑎᑦᓯᒋᐊᕐᓂᕐᒧᑦ ᒪᒃᑯᒃᑐᖏᓂᒃ 
ᐃᓄᐃᑦ ᓄᓕᐊᕐᓂᒃᑯᑦ ᐋᓐᓂᐊᖃᓕᖅᑕᐃᓕᒪᔭᕆᐊᖃᕐᓂᖏᓐᓄᑦ ᐱᓕᕆᐊᓄᑦ. 
ᑭᖑᓪᓕᖅᐸᐅᓪᓗᑎᒃ ᐱᓕᕆᐊᒃᓴᕆᔭᐅᔪᑦ 2017-18 ᐅᑭᐅᖓᓂ 
ᑐᕌᖓᓂᖃᓚᐅᕐᒪᑕ ᐋᖅᑮᓯᒪᓕᕋᔭᕐᓂᕐᒧᑦ ᐃᑲᔪᕈᑎᒃᓴᓂᒃ ᐃᓐᓇᐃᑦ ᐊᒻᒪᓗ 
ᑲᒪᔨᒋᔭᐅᕙᒃᑐᑦ ᐅᖃᓪᓚᖃᑎᖃᖃᑦᑕᕈᖕᓇᕐᓂᖏᓐᓄᑦ ᒪᒃᑯᒃᑐᖏᓄᑦ  
ᐃᓄᐃᑦ ᓄᓕᐊᕐᓂᒃᑯᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᕐᒧᑦ ᐊᒻᒪᓗ 
ᐱᔭᕇᖅᑕᐅᓯᒪᓕᖁᑉᓗᒋᑦ ᓄᓇᓕᐅᔪᑦ ᖁᑦᓯᖕᓂᖓᑎᒍᑦ ᖃᐅᔨᒋᐊᕐᓂᐅᔪᓂᒃ 
ᓈᒻᒪᒃᑐᑎᒍᑦ ᐃᓕᖅᑯᓯᖃᓕᖅᓯᒪᓕᕆᐊᕐᓂᕐᒧᑦ ᐊᓯᔾᔩᓯᒪᓕᕐᓂᖏᑕ ᒪᒃᑯᒃᑐᐃᑦ 
ᐃᓄᐃᑦ ᐃᓅᓯᕐᒥᖕᓂ. 

ᐸᐅᒃᑑᑎᒃᑯᑦ ᐱᓕᕆᖃᑎᖃᓚᐅᖅᐳᑦ ᐊᓯᔾᔩᓯᒪᓕᖅᑎᑦᓯᔨᓂᒃ 
(ᖃᐅᔨᒪᔨᒻᒪᕆᒋᔭᐅᔪᑦ ᐃᑲᔪᖅᑐᐃᔨᐅᕙᒃᖢᑎᒃ ᐃᓅᓯᓕᕆᓂᕐᓄᑦ 
ᐱᓕᕆᐊᖑᔪᓂᒃ ᓄᑕᐅᓕᖅᑎᑦᑎᒋᐊᕈᖕᓇᕐᓂᕐᒧᑦ ᐊᒻᒪᓗ ᓈᒻᒪᒃᑐᑎᒍᑦ 
ᐊᓯᔾᔩᓯᒪᓕᖅᑎᑦᓯᒋᐊᕐᓃᑦ ᓱᒃᑲᓕᒋᐊᖅᑎᑕᐅᖁᑉᓗᒋᑦ) ᖃᐅᔨᒋᐊᕐᓂᕐᒧᑦ 
ᐃᓄᐃᑦ ᐃᓐᓇᖏᓂᑦ ᐊᒻᒪᓗ ᒪᒃᑯᒃᑐᖏᑦ ᐃᓄᐃᑦ ᓄᓇᓕᖏᓐᓂ ᓄᓕᐊᕐᓂᒃᑯᑦ 
ᐊᐃᑦᑐᕐᓗᐃᕙᒍᖕᓇᕐᓂᕐᒧᑦ ᐊᒻᒪᓗ ᐊᐅᒃᑯᑦ ᖁᐱᕐᕆᑎᑦᓯᓯᒪᓕᕈᖕᓇᕐᓂᕐᒧᑦ 
ᐱᔾᔪᑎᖃᖅᑐᓂᒃ. ᐱᓕᕆᐊᑦ 1-ᖓ ᑖᑉᑯᓇᓂ ᐱᓕᕆᐊᓂ ᕿᒥᕐᕈᐃᓂᐅᓚᐅᕐᒪᑕ 
ᐃᓱᒪᔾᔪᓯᕆᔭᐅᕙᒃᑐᓂᒃ ᓄᓕᐊᕐᓂᒃᑯᑦ ᐊᐃᑦᑐᕐᓗᐃᓯᒪᓕᕈᖕᓇᕐᓂᕐᒧᑦ 
ᑐᕌᖓᔪᓄᑦ (STBBIs), ᖃᓄᖅ ᐊᑯᓚᐃᑎᒋᑉᓗᑎᒃ ᑕᒪᒃᑯᐊ ᐃᓱᒪᔾᔪᓯᐅᔪᑦ, 
ᑐᓗᖅᑕᕐᕕᐅᓕᕈᖕᓇᖅᑐᑦ ᐊᒻᒪᓗ ᐃᑲᔪᖅᑎᒌᓕᕈᖕᓇᕐᕕᐅᔪᑦ, ᐊᔾᔨᒌᒃᑐᒥᒃ 
ᐊᑐᕐᓂᖃᖅᑎᑕᐅᔪᑦ, ᐊᒻᒪᓗ ᑕᒪᒃᑯᓄᖓ ᐃᓚᒋᔭᐅᖃᑕᐅᔪᑦ 
ᐊᓯᔾᔩᓯᒪᓕᕈᑎᐅᔪᖕᓇᕐᒪᖔᑕ. ᖃᐅᔨᒋᐊᕐᓂᕐᒥ ᑭᐅᔾᔪᑎᐅᓯᒪᔪᑦ 
ᐊᑐᖅᑕᐅᓕᕐᓂᐊᖅᐳᑦ ᐋᖅᑭᒃᓱᐃᓯᒪᓕᕐᓂᕐᒥ ᑐᓴᐅᒪᓕᕈᑎᒃᓴᓂᒃ ᐊᒻᒪᓗ 
ᐃᑲᔪᕈᑎᒃᓴᐅᓂᐊᖅᑐᓂᒃ ᐋᖅᑭᒃᓱᐃᓯᒪᓕᕐᓂᕐᒧᑦ ᐱᓕᕆᐊᑦ 2-ᖓᓂᒃ 

ᐱᓕᕆᓂᖃᓕᕐᓂᐊᖅᑎᓪᓗᒋᑦ. ᑕᐃᔭᐅᑉᓗᑎᒃ ᑐᓴᖅᓯᒪᓕᕈᒪᓂᖃᕐᓂᖅ,  
ᑖᑉᑯᐊ ᐃᑲᔪᕈᒃᓴᓕᐊᖑᓯᒪᔪᑦ ᐊᖓᔪᖅᑳᕆᔭᐅᔪᓂᑦ, ᑲᒪᔨᒋᔭᐅᔪᓂᑦ, 
ᐱᓕᕆᐊᖃᖅᑎᒻᒪᕆᐅᔪᓂᑦ ᐊᒻᒪᓗ ᐊᓯᖏᓐᓂᑦ ᐊᖏᓂᖅᓴᐅᔪᒥᒃ 
ᐱᓕᕆᓂᖃᕈᑎᐅᓕᕐᓂᐊᕐᒪᑕ ᐊᒻᒪᓗ ᐅᖃᓪᓚᖃᑎᖃᕈᖕᓇᖅᓯᓗᑎᒃ ᒪᒃᑯᒃᑐᓄᑦ 
ᐱᔾᔪᑎᖃᖅᑐᓄᑦ ᓄᓕᐊᕐᓂᒃᑯᑦ ᐋᓐᓂᐊᕐᓂᖃᓕᖅᑕᐃᓕᔭᕆᐊᖃᕐᓂᕐᒧᑦ. 
ᐱᓗᐊᖅᑐᒥᒃ, ᐱᓕᕆᐊᖑᔪᒃᑯᑦ ᑐᓴᐅᒪᓕᖅᑎᑦᓯᓯᒪᓕᕆᐊᕐᓂᕐᒧᑦ 
ᐊᒥᓲᔪᖕᓃᖅᑎᑦᓯᓯᒪᓕᕆᐊᒧᑦ ᐊᑦᑕᓇᖅᑐᒦᓕᕈᑎᒋᔪᖕᓇᖅᖢᒋᑦ 
ᐃᓕᖅᑯᓯᖃᓕᖅᐸᖕᓂᐅᔪᓂᒃ ᓄᓕᐊᕐᓂᒃᑯᑦ ᐊᐃᑦᑐᕐᓗᐃᓯᒪᓕᖅᐸᖕᓂᐅᔪᓂᒃ 
(STBBIs) ᐃᓄᐃᑦ ᓄᓇᓕᖏᓐᓂ. ᖃᐅᔨᒋᐊᕐᓂᐅᔪᑦ ᐱᔭᕇᖅᑕᐅᓯᒪᓕᓚᐅᖅᐳᑦ 
ᑰᔾᔪᐊᕌᐱᐅᑉ ᐊᒻᒪᓗ ᑕᓯᐅᔭᐅᑉ ᓄᓇᓕᖏᓐᓂ ᓄᓇᕕᖕᒥ; ᐃᖃᓗᒃᑑᑦᑎᐊᑉ 
ᐊᒻᒪᓗ ᐊᕐᕕᐊᑦ ᓄᓇᓕᖏᓐᓂ ᓄᓇᕗᒻᒥ; ᐃᓅᕕᒃ ᐊᒻᒪᓗ ᑐᒃᑑᔭᖅᑑᑉ 
ᓄᓇᓕᖏᓐᓂ ᐃᓄᕕᐊᓗᖕᓂ. ᑐᓴᖅᓯᒪᓕᕈᒪᓂᖃᕐᓂᕐᒧᑦ ᐃᑲᔪᕈᑎᒃᓴᓂᒃ 
ᐱᓕᕆᓂᖃᓚᐅᖅᐳᑦ ᕆᒍᓕᐊᑦ ᐊᒻᒪᓗ ᓄᓇᓕᖏᓐᓂ ᓄᓇᑦᓯᐊᕗᒻᒥ. 

 ᐅᑭᐅᖅᑕᒫᑦ 
ᑲᑎᒪᕕᒡᔪᐊᕐᓂᐅᕙᒃᑐᑦ 

ᐸᐅᒃᑑᑎᒃᑯᑦ 34-ᒋᔭᖓᓂᒃ ᐅᑭᐅᑕᒫᑦ ᑲᑎᒪᕕᒡᔪᐊᕐᓂᖃᓚᐅᖅᐳᑦ  
(AGM) ᔮᓄᐊᕆ 19, 2018-ᖑᑎᓪᓗᒍ, ᐋᑐᕙᒥ. ᑲᑎᒪᔨᒋᔭᐅᔪᓄᑦ 
ᑲᑎᒪᔭᖅᑐᖅᓯᒪᑎᑕᐅᔪᐃᑦ ᑕᒪᐃᓐᓂᑦ ᐃᓄᐃᑦ ᓄᓇᖓᑦᑕ 
ᐊᕕᒃᑐᖅᓯᒪᓂᖏᓐᓂᑦ ᐅᐸᒍᑎᖃᑕᐅᓯᒪᓚᐅᖅᖢᑎᒃ, ᐅᐊᔭᕈᑎᒥᖕᓄᑦ 
ᐊᒻᒪᓗ ᓯᓚ ᐱᔾᔪᑎᒋᑉᓗᒍ ᓈᒻᒪᑦᓯᐊᕈᖕᓃᓚᐅᕋᓗᐊᖅᑎᓪᓗᒋᑦ, 
ᑕᕝᕙᑲᐅᑎᒋ ᐃᓚᒃᓯᑐᕋᐅᑦᑎᐊᓚᐅᖅᖢᑎᒃ ᐱᓕᕆᐊᒃᓴᕆᔭᐅᔪᓄᑦ 
ᑲᑎᒪᕕᒡᔪᐊᕐᓂᕐᒥ ᑲᑎᒪᔾᔪᑎᒃᓴᓂᒃ ᐱᓕᕆᓂᖃᓕᑲᐅᑎᒋᓚᐅᖅᐳᑦ.  

ᓄᓇᖃᖅᑳᕐᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ  
ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᒋᔭᐅᔪᖅ, ᑭᐊᕈᓕᓐ ᐱᐊᓐᓂᑦ 
ᑲᑎᒪᕕᒡᔪᐊᕐᓂᖅ ᒪᑐᐃᖅᑕᐅᓵᖅᑎᓪᓗᒍ, ᒥᓂᔅᑕᒋᔭᐅᔪᖅ 
ᓄᓇᖃᖅᑳᕐᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᓐᓄᑦ 
ᑭᐊᕈᓕᓐ ᐱᐊᓐᓂᑦ ᑲᑎᒪᕕᒡᔪᐊᖅᑐᓄᑦ ᐅᖃᐅᓯᒃᓴᒥᓂᒃ ᓴᖅᑮᓕᓚᐅᕐᐳᖅ. 
ᐸᐅᒃᑑᑎᒃᑯᓐᓂᒃ ᖁᔭᓂᓇᒦᕐᖢᓂ ᐅᐸᒍᑎᖃᑕᐅᖁᔭᐅᓚᐅᕐᓂᕐᒥᓂᒃ  
ᐊᒻᒪᓗ ᐊᒃᓱᕈᕈᑎᒋᓪᓗᒋᑦ ᐱᓕᕆᐊᖃᕐᓂᑦᑎᓐᓄᑦ ᐊᒥᓱᐃᖑᑉᓗᑎᒃ 
ᐱᕙᓪᓕᐊᔪᓕᕆᓂᐅᔪᓄᑦ ᐱᒻᒪᕆᐅᑎᒋᔭᐅᑉᓗᑎᒃ ᐊᕐᓇᖏᓄᑦ ᐃᓄᐃᑦ  
ᐊᒻᒪᓗ ᐃᓚᒌᖑᔪᓄᑦ. ᖁᕕᐊᒋᔭᐅᒻᒪᕆᒃᖢᓂ ᐸᒃᑕᒃᑐᒐᐅᑉᓗᓂ, ᒥᓂᔅᑕᐅᔪᖅ 
ᑐᓴᖅᑎᑦᓯᓕᓕᓚᐅᕐᐳᖅ ᑮᓇᐅᔭᖁᑎᒃᓴᒃᑲᓐᓃᑦ $1-ᒥᓕᐊᓐᑖᓚᐃᑦ 
ᐸᐅᒃᑑᑎᒃᑯᓐᓄᑦ ᐊᑐᐃᓐᓇᐅᓕᖅᑎᑕᐅᓂᐊᕐᒪᑕ ᑎᓕᔭᐅᓯᒪᔾᔪᑎᒋᑉᓗᒋᑦ 
ᐱᓕᕆᐊᒃᓴᖃᖅᑎᑕᐅᓂᕐᒥᖕᓂᒃ ᐱᓕᕆᔾᔪᑎᒃᓴᕆᓂᐊᖅᑕᖏᑦ ᐊᒻᒪᓗ 
ᐃᑲᔪᕈᑎᒋᓂᐊᕐᓗᒋᑦ ᒐᕙᒪᑐᖃᒃᑯᑦ ᐱᐅᓯᒋᐊᖅᑎᑦᓯᓯᒪᓕᕆᐊᕐᓂᕐᒥᖕᓂ 
ᐊᕐᓇᐃᑦ ᐃᓄᐃᑦ ᐃᓅᓯᕆᔭᖏᓐᓄᑦ ᐱᓕᕆᐊᖏᓐᓄᑦ. ᒥᓂᔅᑕ ᐱᐊᓐᓂᑦ 
ᓇᓗᓇᐃᔭᐃᓚᐅᕆᕗᖅ ᑐᑭᓯᐅᒪᑐᕋᐅᓐᓂᕐᒧᑦ ᑎᑎᖅᑲᓂᒃ ᐃᖅᑲᓇᐃᔭᕐᕕᐅᔪᑦ 

ᐊᑎᓕᐅᕆᕝᕕᒋᓚᐅᖅᑕᖓᓐᓄᑦ ᐊᑎᓕᐅᖃᑎᒋᑉᓗᒋᑦ ᐸᐅᒃᑑᑎᒃᑯᑦ, 
ᐅᔾᔨᕈᓱᓕᖅᑎᑦᓯᒋᐊᕐᖢᓂ ᓯᕗᒻᒧᒃᐸᓪᓕᐊᑎᑕᐅᓂᖏᑦ ᐱᓕᕆᐊᖑᔪᑦ 
ᓇᓗᓇᐃᓕᕙᓪᓕᐊᓕᐊᓂᖕᒪᑕ, ᐊᒻᒪᓗ ᐅᖃᒃᑲᓐᓂᕐᖢᓂ ᖁᓚᖖᒋᓐᓇᒥ 
ᐊᖏᔪᒥᒃ ᓯᕗᒻᒧᒋᐊᒃᑲᓐᓂᖅᑎᑦᓯᓂᐊᕐᒪᑕ ᐱᓕᕆᐊᖑᔪᓄᑦ. 
ᐅᖃᓪᓚᐅᓯᕆᓕᓚᐅᕆᕙᖏᑦ ᑲᓇᑕᒥ ᓄᓇᖃᖅᑳᕐᓯᒪᔪᓕᕆᔨᒃᑯᑦ  
ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ ᐃᖅᑲᓇᐃᔭᕐᕕᖓᑦᑕ 
ᒪᕐᕈᐃᓕᖓᓕᖅᑎᑕᐅᑉᓗᓂ ᐊᕕᒃᑕᐅᓯᒪᓕᓚᐅᕐᓂᖓᑕ ᓄᑖᖕᓄᑦ ᒪᕐᕉᖕᓄᑦ 
ᐃᖅᑲᓇᐃᔭᕐᕕᖃᖔᓕᖅᑎᑕᐅᑉᓗᑎᒃ - ᒐᕙᒪᑐᖃᒃᑯᓐᓂ 
ᓄᓇᖃᖅᑳᕐᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᖏᑦ 
ᑲᓇᑕᒥ ᐊᒻᒪᓗ ᑲᓇᑕᒥ ᓄᓇᖃᖅᑳᕐᓯᒪᔪᓕᕆᔨᒃᑯᑦ. ᐅᖃᐅᓯᕆᑉᓗᓂᒋᑦ ᖃᓄᖅ 
ᒪᕐᕈᐃᓕᖓᓕᖅᑐᑎᒃ ᐃᖅᑲᓇᐃᔭᕐᕕᐅᔫᒃ ᓄᑖᑎᒍᑦ ᐱᓕᕆᔨᐅᓕᕐᓂᖏᑦ 
ᓄᑖᑎᒍᑦ ᐱᓕᕆᓂᖃᓕᕐᕕᐅᔪᖕᓇᕐᓂᐊᕐᓂᖏᑕ ᓴᐃᒻᒪᖃᑎᒌᒃᓯᒪᓕᕐᓂᒃᓴᒧᑦ 
ᐊᒻᒪᓗ ᐱᓕᕆᐊᕆᓗᒋᑦ ᑐᐊᕕᐅᕐᓇᖅᓯᓯᒪᑉᓗᑎᒃ ᓄᓇᖃᖅᑳᕐᓯᒪᔪᑦ 
ᐱᓯᒪᓕᕆᐊᖃᖅᑕᖏᑦ. ᒥᓂᔅᑕ ᐱᐊᓐᓂᑦ ᐅᖃᓚᐅᕐᐳᖅ ᓂᕆᐅᖕᓂᖃᑦᓯᐊᕋᒥ 
ᐸᐅᒃᑑᑎᒃᑯᓐᓂᒃ ᓯᕗᓂᕐᒥ ᐱᓕᕆᖃᑎᖃᓕᒃᑲᓐᓂᕐᓂᐊᕐᓂᕐᒥᓂᒃ ᐊᒻᒪᓗ 
ᓴᕆᒪᒋᒐᒥᒋᑦ ᐱᐅᓪᓚᕆᒃᑐᑎᒍᑦ ᐱᓕᕆᓂᖃᕐᓂᖏᓂᒃ. 

ᐊᖏᔪᖅᑳᖑᔪᖅ ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ, ᓇᐃᑖᓐ ᐆᐱᑦ 
ᓇᐃᑖᓐ ᐆᐱᑦ, ᐊᖏᔪᖅᑳᕆᔭᐅᔪᖅ ᐃᓄᐃᑦ ᑕᐱᕇᒃᑯᓐᓄᑦ ᑲᓇᑕᒥ 
ᖁᔭᓐᓇᒦᓚᐅᕐᐳᖅ ᐸᐅᒃᑑᑎᒃᑯᓐᓂᒃ ᐱᓕᕆᐊᕆᔭᖏᓐᓄᑦ, ᐅᔾᔨᕆᓪᓗᓂᐅᒃ 
ᐊᖏᔪᖅᑳᑉ ᕆᐱᑲ ᑲᓪᓘᑉ ᐃᓚᒋᔭᐅᖃᑕᐅᓂᖓ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 
ᑲᑎᒪᔨᖏᓐᓄᑦ ᐊᑐᕐᓂᖃᒻᒪᕆᒃᑑᓂᖓᑕ ᐊᒻᒪᓗ ᐱᑕᖃᓕᕈᑎᐅᓯᒪᓂᖓᑕ 
ᐱᓕᕆᖃᑎᒌᑦᓯᐊᕈᖕᓇᕐᓂᖏᓐᓄᑦ ᒪᕐᕉᓪᓗᑎᒃ ᑲᑐᔾᔨᖃᑎᒌᖑᔪᓄᑦ. ᐅᖃᕐᖢᓂ 
ᐃᓄᐃᑦ ᐊᕐᓇᖏᑦ ᐱᔾᔪᑎᖃᕐᕕᐅᑦᓯᐊᕐᒪᑕ ᒐᕙᒪᓕᕆᓂᕐᓂ ᐃᓕᖓᓐᓂᐅᔪᓄᑦ 
ᐃᓄᐃᑦ ᓄᓇᓕᓕᒫᖏᓐᓂ ᐊᒻᒪᓗ ᓇᓗᓇᐃᔭᐃᑉᓗᓂ ᖃᓂᑐᕋᐅᑦᑐᑎᒃ 
ᐱᓕᕆᖃᑎᒌᖕᓂᖏᓂᒃ ᐱᑕᖃᕐᒪᑦ ᐃᓱᒪᑕᐅᑉᓗᑎᒃ ᐃᖅᑲᓇᐃᔭᖅᑎᒋᔭᐅᔪᖕᓂᑦ 
ᒪᕐᕈᐃᖑᑉᓗᑎᒃ ᑲᑐᔾᔨᖃᑎᒌᒋᔭᐅᔪᓂ. 

ᐊᖏᔪᖅᑳᖅ ᐆᐱᑦ ᐅᖃᓚᐅᕐᐳᖅ ᑕᒪᕐᒥᒃ ᐸᐅᒃᑑᑎᒃᑯᑦ ᐊᒻᒪᓗ ᐃᓄᐃᑦ 
ᑕᐱᕇᒃᑯᑦ ᑲᓇᑕᒥ ᐊᒃᓱᕈᖅᑐᑎᒃ ᐱᓕᕆᓂᖃᖃᑎᒌᓚᐅᕐᒪᑕ ᑲᓇᑕᒥ 
ᑭᒡᓕᓯᓂᐊᖅᑎᒃᑯᑦ ᑐᑭᓯᓂᐊᕈᑎᖃᕐᓂᖏᓐᓄᑦ ᐃᓄᐊᖅᑕᐅᓯᒪᔪᓄᑦ ᐊᒻᒪᓗ 
ᐊᓯᐅᔨᔭᐅᓯᒪᔪᓄᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ ᐱᓕᕆᐊᒥᒃ. 
ᐅᖃᒃᑲᓐᓂᕐᖢᓂ ᑐᒡᓕᕆᔭᖓᓂᒃ ᐅᑭᐅᒥᒃ ᐱᓕᕆᓂᕆᓯᒪᓕᕐᒪᒋᑦ ᐃᓄᐃᑦ 
ᑕᐱᕇᒃᑯᑦ ᑲᓇᑕᒥ ᑲᓇᑕᒥ ᐃᓄᐃᑦ ᐃᒻᒥᓃᖃᑦᑕᖁᔨᖖᒋᓐᓂᓕᕆᓂᕐᒧᑦ 
ᐸᕐᓇᐅᑎᓂᒃ, ᒫᓐᓇᐅᓕᖅᑐᒥᓗ ᐊᑐᓕᖅᑎᑕᐅᕙᓪᓕᐊᓕᕐᒪᑕ 
ᐱᓕᕆᐊᖑᕙᓪᓕᐊᓂᖏᓐᓂ. ᐃᓱᒪᒋᒐᓗᐊᕋᒥᐅᒃ ᓴᐳᒧᔾᔨᒋᐊᕐᓂᖅᑎᒍᑦ, 
ᒐᕙᒪᑐᖃᒃᑯᓐᓂᑦ ᑮᓇᐅᔭᖁᑎᖃᖅᑎᑕᐅᕙᖕᓂᖏᑦ ᐊᒥᓱᕈᖅ-
ᑎᑕᐅᓯᒪᓕᖁᑉᓗᒋᑦ ᐊᒻᒪᓗ ᐊᑐᖅᑕᐅᓇᔭᕐᓂᖏᑕ ᐊᕕᒃᑐᖅᓯᒪᓂᐅᔪᓂ 
ᐃᑲᔪᕈᑎᒃᓴᓂᒃ ᐱᑕᖃᓕᖅᑎᑦᓯᓂᕐᒧᑦ ᑕᐃᒪᐅᔭᕆᐊᖃᖅᑐᓂᒃ 
ᐊᑐᓕᖅᑎᑦᓯᓯᒪᓂᐊᕐᓂᕐᒥ ᐸᕐᓇᐅᑎᓂᒃ. ᐅᖃᐅᓯᕆᓚᐅᕐᒥᔭᖓ ᐃᓄᐃᑦ 
ᑕᐱᕇᒃᑯᑦ ᑲᓇᑕᒥ ᐱᓕᕆᖃᑎᖃᕐᓂᕐᒥᖕᓂᒃ ᐸᐅᒃᑑᑎᒃᑯᓐᓂᒃ 
ᐊᔾᔨᒌᖖᒋᐅᖅᑐᓄᑦ ᐱᕙᓪᓕᐊᔪᓕᕆᓂᐅᔪᓂᒃ ᑲᔪᓯᑎᑦᓯᓯᒪᓂᐊᕐᒪᑕ, 
ᐅᖃᒃᑲᓐᓂᕐᖢᓂ ᐱᓕᕆᖃᑎᒌᖕᓂᐅᔪᑎᒍᑦ ᑕᒪᕐᒥᒃ ᐃᓄᐃᑦ 
ᓴᖖᒋᓂᖃᓕᕈᑎᒋᕙᖕᒪᒋᑦ. ᐊᖏᔪᖅᑳᖅ ᑲᓪᓗᒃ ᐊᐱᕆᓕᓚᐅᕐᐳᖅ  
ᐊᖏᔪᖅᑳᖅ ᐆᐱᑦᒥᒃ ᐊᑎᓕᐅᕆᔪᓐᓇᕐᒪᖔᑦ ᑐᑭᓯᐊᑐᕋᐅᓐᓂᕐᒧᑦ  
ᑎᑎᖅᑲᓂᒃ ᐃᓱᒪᒋᒐᒥᒋᑦ ᐱᓕᕆᐊᖃᖃᑎᒌᖕᓂᖏᓐᓄᑦ ᒪᕐᕉᑉᓗᑎᒃ  

ᐃᓄᐃᑦ ᑲᑐᔾᔨᖃᑎᒌᖑᔪᑦ ᓴᖖᒋᓕᕆᐊᕈᑎᐅᓂᐊᕐᒪᑕ ᐊᒻᒪᓗ 
ᐅᐱᒋᑦᓯᐊᖅᑐᕋᐅᑎᓂᕐᒧᑦ ᐊᒻᒪᓗ ᐃᑲᔪᖅᑐᐃᖃᑎᒌᖕᓂᕐᓄᑦ  
ᑲᑐᔾᔨᖃᑎᒌᖑᔫᒃ ᑎᓕᔭᐅᓯᒪᔾᔪᑎᒥᖕᓂ ᐱᓕᕆᐊᒃᓴᕆᔭᐅᔪᓄᑦ. 

ᑲᑎᒪᔨᒋᔭᐅᓂᐊᖅᑐᓂᒃ ᓂᕈᐊᖅᖠᕙᖕᓂᖅ 
ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐱᒻᒪᕆᐅᑎᐅᑉᓗᓂ ᐱᓕᕆᓂᕆᔭᐅᔪᑦ 
ᐃᓚᖃᖅᐸᖕᒪᑕ ᑲᑎᒪᔨᐅᓂᐊᖅᑐᓂᒃ ᓂᕈᐊᖅᖠᕙᒃᑐᓂᒃ. ᑐᖖᒐᓱᒃᑎᑉᐸᕗᑦ 
ᐊᒻᒪᓗ ᓂᕆᐅᒡᕕᒋᑉᓗᑎᒍᓗ ᖃᐅᔨᒪᓂᑉᑎᖕᓄᑦ ᐃᑲᔪᕐᓂᖃᕐᓂᐊᕐᓂᖏᑦᑕ 
ᐊᒻᒪᓗ ᑐᑭᒧᐊᒃᑎᑦᓯᔨᐅᕙᖕᓂᐊᕐᓂᖏᑕ ᐅᑯᐊ ᑲᑎᒪᔨᕗᑦ  
ᐃᓚᒋᔭᐅᓂᐊᕐᖢᑎᒃ ᑕᕝᕙᓂ ᐅᑭᐅᒥ ᓂᕈᐊᖅᑕᐅᓚᐅᖅᑐᑦ: 

 • ᐊᓃᑕ ᐴᑭᐊᖅ ᐅᐊᓕᓂᕐᒥᐅᓄᑦ; 

 • ᐹᓴ ᐊᕐᖓᖅ ᓄᓇᕕᖕᒥ ᐅᖔᕙ ᑕᕆᐅᖓᓂᕐᒥᐅᓄᑦ; 

 • ᓖᓇ ᒥᑐᖅ ᓄᓇᕕᖕᒥᑦ ᕼᐊᑦᓴᓐ ᐸᐃ ᑕᕆᐅᖓᓂᕐᒥᐅᓄᑦ; 

 • ᐊᓕᓴ ᑳᕐᐱᓐᑐᕐ ᒪᒃᑯᒃᑐᖏᓄᑦ ᐃᓄᐃᑦ; 

 • ᐱᓕ-ᔫ ᐃᓄᐃᑦ ᐃᓄᒋᐊᒃᑐᓂᕐᒥᐅᓄᑦ; 

 • ᒫᑕ ᕕᓕᐊᕆᑎ ᐃᓄᐃᑦ ᐃᓄᒋᐊᒃᑐᓂᕐᒥᐅᓄᑦ; 

 • ᔩᓚ ᒪᓐᓂᐊᐱᒃ ᕿᑭᖅᑖᓘᑉ ᓂᒋᐊᓂᕐᒥᐅᓄᑦ; ᐊᒻᒪᓗ 

 • ᐹᕐᓂᒐ ᐊᕿᐊᕈᖅ ᐃᖃᓗᖕᒥᐅᓄᑦ. 

ᐃᓕᓴᕆᔭᐅᔪᖅ ᐊᕐᓇᒃ ᐃᓄᒃ ᑕᕝᕙᓂ ᐊᕐᕌᒍᒥ –  
ᒫᕐᓖᓐ ᑰᓂᓘᓯ 
ᐊᕐᕌᒍᑕᒫᑦ ᐸᐅᒃᑑᑎᒃᑯᑦ ᐊᕐᓇᒥᒃ ᐃᓄᖕᒥᒃ ᐃᓕᑕᕆᔭᖃᖃᑦᑕᕐᒪᑕ 
ᓴᖖᒋᓂᖃᖅᑐᒃᑯᑦ, ᐃᑲᔪᕐᓂᖃᖅᑐᒃᑯᑦ ᐃᑲᔪᖅᓯᒪᓂᖓᓄᑦ ᓄᓇᖅᑲᑎᒋᔭᒥᓄᑦ. 
ᒫᕐᓖᓐ ᑰᓂᓘᓯ ᓂᕈᐊᖅᑕᐅᓯᒪᓕᓚᐅᕐᒪᑦ ᑕᕝᕙᓂ ᐊᕐᕌᒍᒥ ᐃᓕᑕᕆᔭᐅᔾ-
ᔪᑎᑖᕐᓂᐊᕐᓂᖓᓂᒃ. ᐅᑭᐅᓄᑦ ᐊᒥᓱᓄᑦ ᐃᑲᔪᖅᑎᐅᖃᑦᑕᖅᓯᒪᓕᕐᒪᑦ 
ᐊᕐᓇᖏᓄᑦ ᐃᓄᐃᑦ ᐊᒻᒪᓗ ᐃᓚᒌᖑᔪᓄᑦ ᒪᑭᑕᐃᓐᓇᕋᓱᒋᐊᖁᔨᕙᒃᖢᓂ 
ᐊᒻᒪᓗ ᐋᓐᓂᐊᖃᓕᖅᑕᐃᓕᒪᖁᔨᕙᒃᑐᓂ. ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ 
ᐅᖄᓚᐅᑎᑎᒍᑦ ᐅᖃᓗᒡᕕᐅᓚᐅᕐᐳᖅ ᖁᕕᐊᓱᒍᔾᔭᐅᓂᖓᓂᒃ ᑲᑎᒪᔨᒋᔭᐅᔪᓂᑦ 
ᐊᒻᒪᓗ ᑐᓂᕐᕈᓯᐊᖓᓂᒃ ᐊᐅᓪᓚᖅᑎᑦᓯᕝᕕᐅᓂᐊᕐᒪᑦ ᐃᓕᑕᕆᔭᐅᓯᒪᓂᖓᓄᑦ. 

ᐅᑭᐅᖅᑕᖅᑐᒥ ᒪᓕᒐᖁᑎᓄᑦ ᑐᖖᒐᕝᕕᖁᑎᓕᕆᓂᖅ 
ᑲᑎᒪᕕᒡᔪᐊᖅᑎᓪᓗᒋᑦ ᐱᒻᒪᕆᐅᑎᐅᔪᓂᒃ ᐱᓕᕆᓂᖃᕐᕕᖃᕈᖕᓇᖅᑎᑕᐅᕙᖕᒪᑕ 
ᐊᕐᓇᐃᑦ ᐃᓄᐃᑦ ᐊᒻᒪᓗ ᐱᓕᕆᐊᖃᖅᑎᒻᒪᕆᒋᔭᐅᔪᑦ ᑲᑎᓐᓂᖃᕐᓗᑎᒃ 
ᐅᖃᓪ ᓚᐅᓯᖃᖃᑎᒌᒍᖕᓇᕐᓂᕐᓂᒃ ᐱᒻᒪᕆᐅᑎᐅᔪᓂᒃ ᒪᓕᒐᖁᑎᓂᒃ ᐊᒻᒪᓗ 
ᐱᕙᓪᓕᐊᔪᓕᕆᓂᐅᔪᓄᑦ. ᑕᒡᕙᓂ ᐅᑭᐅᒥ, ᐸᐅᒃᑑᑎᒃᑯᑦ ᖃᐅᔨᒋᐊᕐᓂᖃᕐᖢᑎᒃ 
ᑲᑎᒪᓂᖃᖅᑎᑦᓯᓚᐅᖅᐳᑦ ᐃᓄᐃᑦ ᐊᕐᓇᖏᓂᒃ ᐱᒋᐊᖅᑎᑦᓯᓯᒪᓕᕆᐊᒧᑦ 
ᑲᓇᑕᐅᑉ ᐅᑭᐅᖅᑕᖅᑐᖓᓂ ᒪᓕᒐᖁᑎᓄᑦ ᑐᖖᒐᕝᕕᐅᓕᕋᔭᖅᑐᓂᒃ. 
ᑐᖖᒐᕝ ᕕᓕᐊᖑᔪᑎᒍᑦ ᑐᑭᒧᐊᒍᑎᖃᖅᑎᑦᓯᓯᒪᓕᕋᔭᕐᒪᑕ ᒐᕙᒪᑐᖃᒃᑯᑦ 
ᒪᓕᒐᖁᑎᖓᓐᓂᒃ ᐅᑭᐅᖅᑕᖅᑐᒧᑦ ᐅᑭᐅᓄᑦ ᐊᒥᓱᓄᑦ ᐊᒻᒪᓗ 
ᐋᖅᑭᒃᓱᐊᖑᓯᒪᓕᕋᔭᖅᖢᑎᒃ ᖃᐅᔨᒋᐊᕐᕕᖃᕐᓂᖅᑎᒍᑦ ᐊᒥᓱᓂᑦ ᐱᓕᕆᐊᖃᖅ-
ᑎᒻᒪᕆᒋᔭᐅᔪᓂᑦ. ᐊᕐᓇᐃᑦ ᐃᓄᐃᑦ ᑕᒪᐃᓐᓂᑦ ᐊᕕᒃᑐᖅᓯᒪᓂᐅᔪᓂᑦ ᐃᓄᐃᑦ 
ᓄᓇᖓᓐᓂᑦ ᐊᒻᒪᓗ ᐊᒥᓱᕐᓚᐅᔪᑦ ᐃᓄᒋᐊᒃᑐᓂᕐᒥᐅᑦ ᐃᓚᒋᔭᐅᖃᑕᐅᓚᐅᖅᐳᑦ  
ᐊᒻᒪᓗ ᐃᑲᔪᖃᑕᐅᑉᓗᑎᒃ ᐋᖅᑭᒃᓱᒐᐅᕙᓪᓕᐊᔪᓄᑦ ᐊᕐᓇᐃᑦ ᐃᓄᐃᑦ 
ᐃᓱᒪᔾᔪᓯᕆᔭᖏᓂᒃ. ᐅᓂᑉᑳᓕᐊᖑᓯᒪᔪᑦ ᑲᑎᒪᓂᖃᕐᓂᐅᓚᐅᖅᑐᓄᑦ 
ᐊᑐᐃᓐᓇᐅᓕᖅᑎᑕᐅᓂᐊᖅᑐᑦ ᑭᒃᑯᑐᐃᓐᓇᓄᑦ ᐃᓗᓕᖃᕐᓗᑎᒃ 
ᐅᖃᓪᓚᐅᓯᕆᔭᐅᓚᐅᖅᑐᑦ ᑲᑎᒪᔭᖅᑐᕐᓯᒪᓚᐅᖅᑐᓂᑦ ᐅᑉᓗᖕᓄᑦ  
ᒪᕐᕉᖕᓄᑦ ᑲᑎᒪᓂᖃᖅᑎᑕᐅᑎᓪᓗᒋᑦ ᒪᑯᓂᖓ ᐃᓚᖃᓚᐅᖅᐳᑦ:  

 • ᐊᒥᓱᐃᓕᖓᔪᓂᒃ ᐅᑭᐅᖅᑕᖅᑐᒥ ᐊᐅᓚᑦᓯᓂᖃᕐᕕᐅᔪᓂᒃ 
ᐱᑕᖃᓕᐊᓂᖕᓂᖓᑕ;

 • ᓴᖖᒋᓂᖃᑦᓯᐊᖅᑐᓂᒃ ᐅᑭᐅᖅᑕᖅᑐᒥ ᐃᓄᖃᕐᓂᖓᓂᒃ  
ᐊᒻᒪᓗ ᓄᓇᓕᐅᔪᓂᒃ; 

 • ᓴᖖᒋᓂᖃᑦᓯᐊᖅᑐᓂᒃ, ᐱᕈᒃᑲᓐᓂᖅᑎᑕᐅᔪᖕᓇᖅᑐᓂᒃ ᐊᒻᒪᓗ 
ᐊᔾᔨᒌᖖᒋᐅᖅᑐᓂᒃ ᐅᑭᐅᖅᑕᖅᑐᒥ ᑮᓇᐅᔭᓕᐅᕐᕕᒃᑕᖃᕐᓂᖓᓂᒃ;

 • ᐅᑭᐅᖅᑕᖅᑐᒥ ᓱᓇᑐᐃᓐᓇᓂᒃ ᖃᐅᔨᓴᐃᓂᖃᖅᐸᒃᑐᓂᒃ  
ᐊᒻᒪᓗ ᓄᓇᖃᖅᑳᕐᓯᒪᔪᓂ ᖃᐅᔨᒪᓂᖃᖅᑐᓂᒃ; 

 • ᒥᐊᓂᕆᔭᐅᓯᒪᓕᕆᐊᖃᕐᓂᖏᑦ ᐊᕙᑎᐅᔪᑦ ᐊᒻᒪᓗ 
ᐸᐸᑕᐅᓯᒪᓕᕆᐊᖃᕐᓂᖏᑦ ᐅᑭᐅᖅᑕᖅᑐᒥ ᐆᒪᓂᖃᖅᑐᐃᑦ 
ᐊᔾᔨᒌᖖᒋᐅᖅᑐᑦ; ᐊᒻᒪᓗ 

 • ᐅᑭᐅᖅᑕᖅᑐᖅ ᓯᓚᕐᔪᐊᓕᒫᒥ ᐱᔾᔪᑎᒋᓗᒋᑦ. 

ᐱᖁᔨᕗᖔᕈᑎᑦ
ᐱᒻᒪᕆᐅᓂᖅᐸᐅᑐᐃᓐᓇᕆᐊᖃᕐᖢᓂ ᐊᕐᕌᒍᑕᒫᑦ  
ᑲᑎᒪᕕᒡᔪᐊᕐᓂᖃᖅᖢᑎᒃ ᐱᓕᕆᓂᕆᕙᒃᑕᖏᓂ ᐱᓕᕆᐊᖃᖅᐸᖕᒪᑕ 
ᐋᖅᑭᒃᓱᐃᓯᒪᓕᖅᐸᖕᓂᕐᓂᒃ ᐊᒻᒪᓗ ᑲᔪᓯᑎᑦᓯᓯᒪᓕᖅᐸᖕᓂᕐᓂᒃ 
ᐱᖁᔨᕗᖔᕈᑎᓕᐊᖑᓯᒪᔪᓂᒃ ᑐᑭᒧᐊᒍᑎᒃᓴᐅᓂᐊᖅᑐᓂᒃ  
ᐸᐅᒃᑑᑎᒃᑯᑦ ᐱᓕᕆᐊᕆᓂᐊᖅᑕᖏᓂ ᐅᑭᐅᖑᓂᐊᖅᑐᒥ. ᑖᑉᑯᐊ  
ᐊᑖᓂ ᐱᖁᔨᕗᖔᕈᑎᓕᐊᖑᓚᐅᖅᑐᑦ ᐅᑯᐊ ᑲᔪᓯᑎᑕᐅᓯᒪᓕᓚᐅᖅᐳᑦ. 
ᓇᓗᓇᐃᖅᓯᒪᑦᓯᐊᖅᑐᓂᒃ ᑕᑯᔪᒪᒍᕕᑦ ᐅᕙᓂ ᐸᐅᒃᑑᑎᒃᑯᑦ  
ᖃᕆᑕᐅᔭᑎᒍᑦ ᐱᑐᒃᓯᒪᕝᕕᐊᓂ ᐅᕙᓂ www.pauktuutit.ca 
ᖃᐅᔨᒋᐊᕐᕕᒋᔪᖕᓇᖅᐸᓯ. 

 • 2018-01 
ᒪᓕᒐᓄᑦ ᑐᖖᒐᕝᕕᖁᑏᑦ 

 • 2018-02 
ᓈᒻᒪᒃᑐᓂᒃ/ᐱᕈᒃᑲᓐᓂᖅᑎᑕᐅᔪᖕᓇᖅᑐᓂᒃ ᐅᑭᐅᓄᑦ  
ᐊᒥᓱᓄᑦ ᑮᓇᐅᔭᖃᖅᑎᐅᓂᖏᑦ 

 • 2018-03 
ᓂᕿᒋᓂᐊᖅᑕᓂᒃ ᐱᓯᒪᓕᕆᐊᖃᑦᑕᕐᓂᖅ 

 • 2018-04 
ᐸᐃᕆᕝᕕᓕᕆᓂᖅ 

 • 2018-05 
ᐊᕐᓇᓄᑦ ᐊᖑᑎᓄᑦ ᑐᕌᖓᑎᑕᐅᑉᓗᑎᒃ ᑲᓇᑕᒥ 
ᐃᖕᒥᓃᖃᑦᑕᖁᔨᖖᒋᓐᓂᕐᒧᑦ ᐸᕐᓇᐅᑎᑦ 

 • 2018-06 
ᑲᓇᑕᒥ ᓄᓕᐊᕐᓂᒃᑯᑦ ᐋᓐᓂᐊᕐᓇᖃᓕᖅᑕᐃᓕᔭᕆᐊᖃᕐᓂᕐᒧᑦ  
ᐸᕐᓇᐅᑎᑦ 

 • 2018-07 
ᓱᐴᕐᑐᕐᓗᐃᑦ ᐃᕖᑦ ᒪᓕᒐᑎᒍᑦ ᓈᒻᒪᒋᔭᐅᓯᒪᓕᕐᓂᖏᓂᑦ 
ᐊᒃᑐᐃᓯᒪᓂᖃᓕᕐᓂᖏᑦ ᐊᒻᒪᓗ ᓯᖓᐃᔪᓄᑦ 

 • 2018-08 
ᓱᕈᓯᓕᕆᓂᖅ 

 • 2018-09 
ᐊᕐᓇᓄᑦ ᐊᖑᑎᓄᑦ ᑐᖖᒐᕝᕕᖃᖅᑎᑕᐅᓯᒪᑉᓗᑎᒃ 
ᐋᓐᓂᖅᑎᕆᖃᑦᑕᕐᓂᐅᔪᑦ ᐊᒻᒪᓗ ᖃᕆᑕᖓᒍᑦ  
ᐋᓐᓂᖅᓱᒐᐅᓯᒪᓂᕐᒥᑦ ᐃᓕᖖᒐᒃᑎᑕᐅᓯᒪᓕᖅᐸᖕᓂᖅ

 • 2018-10 
ᐊᕐᓇᓄᑦ ᐊᖑᑎᓄᑦ ᑐᖖᒐᕝᕕᖃᖅᑎᑕᐅᓯᒪᑉᓗᑎᒃ 
ᐋᓐᓂᖅᑎᕆᖃᑦᑕᕐᓂᐅᔪᑦ ᐊᒻᒪᓗ ᐊᕐᓇᐃᑦ  
ᐃᖅᑲᖅᑐᐃᕝᕕᓕᕆᓂᕐᓂ ᐱᓯᒪᓕᕆᐊᖃᖅᑕᖏᑦ

 • 2018-11 
ᓄᓇᖃᖅᑳᕐᓯᒪᔪᐃᑦ ᒪᒥᓴᐃᔾᔪᑎᓕᕆᔨᖏᑦ 

 ᑮᓇᐅᔭᖁᑎᒃᓴᖅ-
ᑖᕐᑎᒋᕙᒃᑕᕗᑦ

ᐸᐅᒃᑑᑎᒃᑯᑦ ᑲᑐᔾᔨᖃᑎᒌᖓᑦ ᒪᑐᐃᖖᒐᑎᑕᐅᖏᓐᓇᖁᑉᓗᒍ ᐊᒻᒪᓗ 
ᐱᓕᕆᐊᖃᖅᑎᐅᕙᖕᓂᐊᖁᑉᓗᒋᑦ ᐱᓕᕆᐊᒃᓴᐅᔪᓄᑦ, ᑮᓇᐅᔭᖁᑎᒃ-
ᓴᖅᑖᕐᕕᐅᕙᒃᑐᓂᑦ ᑮᓇᐅᔭᑎᒍᑦ ᐃᑲᔪᖅᑕᐅᓯᒪᓂᖃᕆᐊᖃᖅᐳᑦ. ᐃᓛᓗ 
ᑮᓇᐅᔭᖁᑎᐅᓂᐊᖅᑐᓂᒃ ᐊᐅᓚᑦᓯᔾᔪᑎᒃᓴᓂᒃ ᐱᓯᒪᓕᕆᐊᖅᐸᖕᓂᖅ 
ᐱᔭᕆᑐᔫᓂᖅᓴᐅᕙᓕᕋᓗᐊᖅᑎᓪᓗᒍ ᑕᐃᑉᓱᒪᓂᑐᖃᐅᓂᖓᓂᑦ, ᐃᓚᖓᒍᑦ 
ᐅᔾᔨᕆᔭᐅᓂᖃᕆᐊᓕᖕᓂᒃ ᐱᓯᒪᓕᕈᖕᓇᓚᐅᖅᐳᒍᑦ ᑮᓇᐅᔭᖁᑎᒃᓴᓂᒃ 
ᒐᕙᒪᑐᖃᒃᑯᓐᓂᑦ ᐊᒻᒪᓗ ᒐᕙᒪᐅᔫᓇᑎᒃ ᐃᖅᑲᓇᐃᔭᕐᕕᐅᔪᓂᑦ.  
ᐊᒻᒪᓗ ᓯᕗᓂᑉᑎᖕᓂ ᑮᓇᐅᔭᖁᑎᑖᕐᑎᑕᐅᕙᖕᓂᑉᑕ ᐊᒥᓲᓂᖏᑦ 
ᐊᒥᓱᕈᖅᑎᑕᐅᓯᒪᓕᕈᖕᓇᕐᓂᖏᑕ ᓂᕆᐅᒡᕕᒋᔪᖕᓇᓕᖅᓯᒪᕙᖅᐳᑦ. 

ᑮᓇᐅᔭᖁᑎᑖᕆᓚᐅᒃᑲᑉᑎᒍᑦ ᐱᓕᕆᓂᖃᕐᕕᒋᔪᖕᓇᓕᓚᐅᕋᑉᑎᒍᑦ 
ᐃᑲᔪᓕᕆᐊᕐᖢᑎᒍᑦ ᐊᕐᓇᐃᑦ ᐃᓄᐃᑦ ᐊᒻᒪᓗ ᐃᓚᒌᖑᔪᑦ. ᐸᐅᒃᑑᑎᒃᑯᑦ 
ᑲᑎᒪᔨᖏᑦ ᖁᔭᓐᓇᒦᖅᐳᑦ ᐅᑯᓂᖓ ᐃᖅᑲᓇᐃᔭᕐᕕᒋᔭᐅᔪᓂᒃ 
ᐃᑲᔪᖅᑐᐃᑦᓯᐊᖅᓯᒪᓂᖏᓐᓄᑦ ᐊᒻᒪᓗ ᑮᓇᐅᔭᖁᑎᒃᓴᓂᒃ 
ᑐᓂᓯᓯᒪᖃᑕᐅᓚᐅᕐᓂᖏᓐᓄᑦ 2017-18-ᒥ ᐊᐅᓚᑦᓯᔾᔪᑎᒃᓴᑉᑎᖕᓂᒃ  
ᐊᒻᒪᓗ ᓂᕆᐅᖕᓂᐊᖅᐳᒍᑦ ᓯᕗᓂᕆᓂᐊᖅᑕᑉᑎᖕᓂ ᑲᑐᔾᔨᓂᖃᕐᓗᑕ 
ᐱᓕᕆᖃᑎᒌᒃᑲᓐᓂᕈᖕᓇᕐᓂᐊᕋᑉᑕ. 

 • ᑲᓇᑕᒥ ᑲᒡᒍᑎᒥᒃ ᐋᓐᓂᐊᖃᕐᓇᖅᑐᓕᕆᔨᒃᑯᑦ ᑎᒥᖁᑎᖓᑦ,  
ᐊᖏᔪᒥᒃ ᐃᑲᔪᖅᑕᐅᓯᒪᑉᓗᑎᒃ Jaguar Land Rover-ᑯᓐᓂᑦ ᑲᓇᑕᒥ

 • ᑎᐊᓪᕼᐆᓯ ᓯᓚᑦᑐᖅᓴᖅᕕᖓᑦ 

 • ᑲᓇᑕᒥ ᐋᓐᓂᐊᖃᕐᓇᖖᒋᑦᑐᓕᕆᔨᒃᑯᑦ ᐃᖅᑭᓖᑦ ᐊᒻᒪᓗ ᐃᓄᐃᑦ 
ᐋᓐᓂᐊᖃᕐᓇᖖᒋᑦᑐᓕᕆᔨᖏᑦ 

 • ᑲᓇᑕᒥ ᓄᓇᖃᖅᑳᕐᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᔨᒃᑯᑦ

 • ᐃᓄᐃᑦ ᑕᐱᕇᑦ ᑲᓇᑕᒥ

 • ᑲᓇᑕᒥ ᑭᒃᑯᑐᐃᓐᓇᐃᑦ ᐋᓐᓂᐊᖃᕐᓇᖖᒋᑦᑐᓕᕆᔨᖏᑦ 

 • ᑲᓇᑕᒥ ᐊᕐᓇᐃᑦ ᑎᒥᖁᑎᖓᑦ

ᐸᐅᒃᑑᑎᒃᑯᑎᒍ ᑲᔪᓯᑎᑦᓯᓯᒪᒐᑦᑕ 
ᐱᐅᓯᒋᐊᖅᑎᑕᐅᓂᒃᓴᖏᑕ ᑕᒪᕐᒥᓗᒃᑕᐅᑉᓗᑎᒃ ᐊᕐᓇᐃᑦ  
ᐃᓄᐃᑦ ᐊᒻᒪᓗ ᐃᓚᒌᖑᔪᑦ ᐃᓅᓯᕆᔭᖏᓐᓂᒃ.

1. ᐱᓕᕆᐊᖑᑲᐃᓐᓇᖅᑐᑦ $1,807,997
2. ᐊᐅᓚᑦᓯᓂᕐᓄᑦ (ᐃᖅᑲᓇᐃᔭᖅᑎᑦ ᑮᓇᐅᔭᓕᐊᖏᑦ/ᐊᑐᖅᑐᐊᕐᓂᕐᒧᑦ/
 ᐊᓪᓚᕝᕕᖕᒥᒃ ᐊᑐᖅᑐᐊᕈᑎᓄᑦ/ᓴᓇᕐᕈᑎᓂᒃ ᐊᑐᖅᑐᐊᕈᑎᓄᑦ) $329,901
3. ᑲᑎᒪᔨᑦ ᑲᑎᒪᓂᖃᕈᑎᖏᓐᓄᑦ/ᑲᑎᒪᕕᒡᔪᐊᕐᓂᖏᓐᓄᑦ $158,605 
4. ᒪᓕᒐᖁᑏᑦ ᐊᒻᒪᓗ ᐱᓕᕆᐊᓂᒃ ᐋᖅᑭᒃᓱᐃᓂᕐᒧᑦ $134,656
5. ᐊᑭᓕᖅᑐᐃᕙᓪᓕᐊᓂᖅ ᐊᑭᑐᔫᑎᓂᒃ ᓇᖕᒥᓂᖁᑎᓂᒃ $10,557
ᓇᓗᓇᐃᕈᑦ: ᖃᑦᓯ-ᐳᓴᐅᓂᖏᑦ ᖃᓂᓐᓂᖅᐹᖓᓅᖅᑕᐅᔪᑦ ᓈᓴᐅᑎᖓᑕ.

1. ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᒪᓕᒐᖁᑏᑦ ᐊᒻᒪᓗ 
 ᐱᓕᕆᐊᖑᔪᓂ ᐱᓕᕆᐊᖑᑲᐃᓐᓇᖅᑐᑦ $644,429
2. ᐋᓐᓂᖅᑎᕆᖃᑦᑕᖁᔨᖖᒋᓐᓂᓕᕆᓂᖅ ᐊᒻᒪᓗ 
 ᐃᓖᔭᖅᑐᐃᖃᑦᑕᖁᔨᖖᒋᓐᓂᖅ $558,561 
3. ᐃᓅᓯᓕᕆᓂᖅ-ᐱᕙᓪᓕᐊᔪᓕᕆᓂᖅ $478,551 
4. ᐊᓯᖏᑦ $126,456 

1. ᐱᓕᕆᐊᖑᑲᐃᓐᓇᖅᑐᑦ 
 ᑮᓇᐅᔭᖁᑎᖃᖅᑎᑕᐅᓂᖏᑦ $1,807,997 
2. ᑲᓇᑕᒥ ᓄᓇᖃᖅᑳᕐᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ 
 ᐱᕙᓪᓕᐊᔪᓕᕆᔨᒃᑯᑦ (ᑲᑎᓪᓗᒋᑦ) $488,024
3. ᐊᓯᖏᓂᑦ (ᑲᑎᓪᓗᒋᑦ) $26,742

1% ᐊᑐᖅᑕᐅᕙᓪᓕᐊᔪᑦ 

ᓱᓇᓄᑦ ᑮᓇᐅᔭᐃᑦ 
ᐊᑐᖅᑕᐅᕙᖕᓂᖏᑦ

ᐅᑎᖅᑐᒃᓴᑦ

ᓇᑭᖖᒑᖅᓯᒪᓂᖏᑦ 
ᑮᓇᐅᔭᑦ

ᐋᓐᓂᖅᑎᕆᖃᑦᑕᖁᔨᖖᒋᓐᓂᕐᒧᑦ ᐱᓕᕆᐊᖑᑲᐃᓐᓇᖅᑐᑦ
ᖃᐅᔨᓴᐃᓂᖃᕐᓂᖅ ᑐᕌᖓᔪᓄᑦ ᐊᕐᓇᐃᑦ ᐋᓐᓂᖅᑎᒐᐅᕙᖕᓂᖏᓐᓄᑦ . . . . . . . . . . . . . . . . . . . . . . . . . . . . . . . . . . . . . . . . . . . . . . $ 174,997
ᐃᓚᒌᖑᔪᑦ ᐋᓐᓂᖅᑎᖅᑐᕋᐅᑎᕙᖁᓇᒋᑦ ᐱᓕᕆᐊᖑᔪᖅ “ᐅᒃᐱᕈᓱᖕᓂᖅ ᐊᐱᖅᓱᕈᑎᖃᕐᓂᖅ ᐊᑦᑕᑕᖅᓯᒪᓕᖅᑎᑦᓯᓂᖅ” . .  75,000
ᐊᖑᑎᓂᒃ ᐃᓅᓱᒃᑐᓂᒃᓗ ᐃᓚᒋᔭᐅᖃᑕᐅᓕᖅᑎᑦᓯᓂᖅ ᓄᖅᑲᖅᑎᑕᐅᓯᒪᓕᖁᑉᓗᒋᑦ ᐊᕐᓇᐃᑦ  
  ᓂᕕᐊᖅᓯᐊᓪᓗ ᐋᓐᓂᖅᑎᕐᑕᐅᕙᖕᓂᖏᑦ . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .  308,564

  $ 558,561

ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᒪᓕᒐᖁᑏᑦ ᐊᒻᒪᓗ ᐱᓕᕆᐊᖑᔪᓂᑦ ᐱᓕᕆᐊᖑᑲᐃᓐᓇᖅᑐᑦ 
ᐃᒡᓕᐊᑉ ᐹᖓᒍᑦ ᑲᒡᒍᑎᒥᒃ ᐋᓐᓂᐊᖃᓕᖁᔨᖖᒋᓐᓂᓕᕆᓂᖅ (CHIR-ᑯᑦ ᖃᐅᔨᓴᖅᑎᖏᓂᑦ ᑮᓇᐅᔭᖁᑎᒃᓴᖃᕐᖢᑎᒃ)  . . . . $ 50,855
ᐋᖅᑭᐅᒪᓕᖅᑎᑦᓯᒋᐊᕐᓂᕐᒧᑦ ᓄᓇᓕᐅᔪᑦ ᐱᓕᕆᐊᖃᖅᑎᐅᓗᑎᒃ ᐱᓕᕆᓂᖃᕈᑎᒃᓴᖏᓂᒃ HIV/AIDS-ᒥᒃ  
  ᐋᓐᓂᐊᕐᓂᖃᓕᖁᔨᖖᒋᓐᓂᕐᒧᑦ ᑲᓇᑕᒥ ᐃᓄᐃᑦ ᓄᓇᓕᒋᔭᖏᓐᓂ (CHIR-ᑯᑦ ᖃᐅᔨᓴᖅᑎᖏᓂᑦ ᑮᓇᐅᔭᖁᑎᒃᓴᖃᕐᖢᑎᒃ)  . . .  25,000
ᐃᓄᐃᑦ ᑲᒡᒍᑎᒥᒃ ᐋᖅᑭᒃᑕᐅᔪᖕᓇᖅᑐᓂ ᐋᓐᓂᐊᕐᓂᖃᓕᖅᐸᖕᓂᕐᒧᑦ ᐱᓕᕆᐊᖑᑲᐃᓐᓇᖅᑐᑦ . . . . . . . . . . . . . . . . . . . . . .  157,621
ᑐᑭᓯᕖᑦ - ᑎᖑᓪᓗᓕᖃᕐᑕᕐᓂᕐᒧᑦ C-ᖑᓂᕋᖅᑕᐅᔪᒥᒃ - ᓴᓇᕐᕈᑎᒃᓴᖃᓕᕐᓂᖅ ᑐᓴᐅᒪᕙᒌᕐᓗᑎᒃ  
  ᐃᓱᒪᓕᐅᕈᑎᓕᐅᖅᐸᖁᓪᓗᒋᑦ . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .  166,215
ᑐᑭᓯᕖᑦ - ᐃᓄᐃᑦ ᐊᐃᑉᐸᖃᖃᑦᑕᕐᓂᕐᒥ ᐋᓐᓂᐊᖃᓕᖁᓇᒋᑦ ᐊᓴᐱᒃᓴᒥᒃ/ᐊᓴᐱᒥᒃ . . . . . . . . . . . . . . . . . . . . . . . . . . . . . . .  168,363  
ᐃᓄᐃᑦ ᓄᓕᐊᕐᓂᒃᑯᑦ ᐋᓐᓂᐊᕐᓂᖃᓕᖅᖁᔨᖖᒋᓐᓂᕐᒧᑦ ᐱᓕᕆᐊᖃᖃᑎᒌᒃᑎᖏᑦ . . . . . . . . . . . . . . . . . . . . . . . . . . . . . . . . .  76,375

  $ 644,4296 ᐱᓕᕆᐊᖓᑲᐃᓐᓇᖅᑐᑦ

3 ᐱᓕᕆᐊᖓᑲᐃᓐᓇᖅᑐᑦ

ᑮᓇᐅᔭᓕᕆᓂᕐᒧᑦ ᐅᖃᐅᓯᒃᓴᐃᑦ

ᐸᐅᒃᑑᑎᑦ ᐊᕐᓇᐃᑦ ᐃᓄᐃᑦ ᑲᓇᑕᒥ



1. ᐱᓕᕆᐊᖑᑲᐃᓐᓇᖅᑐᑦ $1,807,997
2. ᐊᐅᓚᑦᓯᓂᕐᓄᑦ (ᐃᖅᑲᓇᐃᔭᖅᑎᑦ ᑮᓇᐅᔭᓕᐊᖏᑦ/ᐊᑐᖅᑐᐊᕐᓂᕐᒧᑦ/
 ᐊᓪᓚᕝᕕᖕᒥᒃ ᐊᑐᖅᑐᐊᕈᑎᓄᑦ/ᓴᓇᕐᕈᑎᓂᒃ ᐊᑐᖅᑐᐊᕈᑎᓄᑦ) $329,901
3. ᑲᑎᒪᔨᑦ ᑲᑎᒪᓂᖃᕈᑎᖏᓐᓄᑦ/ᑲᑎᒪᕕᒡᔪᐊᕐᓂᖏᓐᓄᑦ $158,605 
4. ᒪᓕᒐᖁᑏᑦ ᐊᒻᒪᓗ ᐱᓕᕆᐊᓂᒃ ᐋᖅᑭᒃᓱᐃᓂᕐᒧᑦ $134,656
5. ᐊᑭᓕᖅᑐᐃᕙᓪᓕᐊᓂᖅ ᐊᑭᑐᔫᑎᓂᒃ ᓇᖕᒥᓂᖁᑎᓂᒃ $10,557
ᓇᓗᓇᐃᕈᑦ: ᖃᑦᓯ-ᐳᓴᐅᓂᖏᑦ ᖃᓂᓐᓂᖅᐹᖓᓅᖅᑕᐅᔪᑦ ᓈᓴᐅᑎᖓᑕ.

1. ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᒪᓕᒐᖁᑏᑦ ᐊᒻᒪᓗ 
 ᐱᓕᕆᐊᖑᔪᓂ ᐱᓕᕆᐊᖑᑲᐃᓐᓇᖅᑐᑦ $644,429
2. ᐋᓐᓂᖅᑎᕆᖃᑦᑕᖁᔨᖖᒋᓐᓂᓕᕆᓂᖅ ᐊᒻᒪᓗ 
 ᐃᓖᔭᖅᑐᐃᖃᑦᑕᖁᔨᖖᒋᓐᓂᖅ $558,561 
3. ᐃᓅᓯᓕᕆᓂᖅ-ᐱᕙᓪᓕᐊᔪᓕᕆᓂᖅ $478,551 
4. ᐊᓯᖏᑦ $126,456 

1. ᐱᓕᕆᐊᖑᑲᐃᓐᓇᖅᑐᑦ 
 ᑮᓇᐅᔭᖁᑎᖃᖅᑎᑕᐅᓂᖏᑦ $1,807,997 
2. ᑲᓇᑕᒥ ᓄᓇᖃᖅᑳᕐᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥ 
 ᐱᕙᓪᓕᐊᔪᓕᕆᔨᒃᑯᑦ (ᑲᑎᓪᓗᒋᑦ) $488,024
3. ᐊᓯᖏᓂᑦ (ᑲᑎᓪᓗᒋᑦ) $26,742

1% ᑲᑎᑕᐅᓯᒪᑉᓗᑎᒃ 
 ᐱᓕᕆᐊᖑᓂᖏᑦ 

 ᐱᓕᕆᐊᖑᑲᐃᓐᓇᖅᑐᑦ

ᐃᓅᓯᓕᕆᓂᖅ-ᐱᕙᓪᓕᐊᔪᓕᕆᓂᖅ  

ᐃᓕᓐᓂᐊᓕᓵᖅᑐᓕᕆᓂᖅ ᐊᒻᒪᓗ ᐸᐃᕆᕝᕕᓕᕆᓂᖅ . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . $ 197,165 
ᑐᑭᒧᐊᒃᑎᖃᖅᑎᑕᐅᓂᖏᑦ ᐊᕐᓇᐃᑦ ᐃᓄᐃᑦ . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .  111,908
ᐃᓄᒋᐊᒃᑐᓂᕐᒥᐅᑦ ᐊᕐᓇᐃᑦ ᐃᓄᐃᑦ ᐊᑦᑕᑕᖅᓯᒪᓂᖃᓕᕐᓂᖏᑦ . . . . . . . . . . . . . . . . . . . . . . . . . . . . . . . . . . . . . . . . . . . . . .  165,367
ᐃᖅᑭᓖᑦ, ᐃᓄᐃᑦ ᐊᒻᒪᓗ ᐊᓪᓚᖓᔪᑦ ᐊᐅᔭᒥ ᐃᖅᑲᓇᐃᔭᑎᑖᕆᔭᐅᕙᖕᓂᖏᑕ ᐱᓕᕆᐊᖑᔪᖅ . . . . . . . . . . . . . . . . .  4,111

  $ 478,551

ᐊᓯᖏᑦ 
ᐊᕐᓇᐅᓂᖏᓂᑦ ᐊᖑᑕᐅᓂᖏᓄᓪᓘᓐᓃᑦ ᑐᖖᒐᕝᕕᖃᖅᑎᑕᐅᔪᓄᑦ ᖃᐅᔨᒋᐊᕐᓂᖅ . . . . . . . . . . . . . . . . . . . . . . . . . . . . . . . $ 9,544
ᐅᑭᐅᖅᑕᖅᑐᒥ ᒪᓕᒐᖁᑎᓄᑦ ᑐᖖᒐᕝᕕᖁᑎᓕᐅᕐᓂᖅ . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .  112,000
ᐃᓄᐃᑦ-ᒐᕙᒪᒃᑯᑦ ᐱᓕᕆᐊᖃᖃᑎᒌᖕᓂᖏᓐᓄᑦ ᑲᑎᒪᔨᕋᓛᖑᔪᑦ . . . . . . . . . . . . . . . . . . . . . . . . . . . . . . . . . . . . . . . . . . . .  4,912 

  $ 126,456

  $ 1,807,997

ᑲᑎᑕᐅᓯᒪᑉᓗᑎᒃ ᐱᓕᕆᐊᖑᓂᖏᑦ ᐱᓕᕆᐊᖑᑲᐃᓐᓇᖅᑐᑦ 
ᐋᓐᓂᖅᑎᕆᖃᑦᑕᖁᔨᖖᒋᓐᓂᓕᕆᓂᖅ ᐊᒻᒪᓗ ᐃᓖᔭᖅᑐᐃᖃᑦᑕᖁᔨᖖᒋᓐᓂᖅ . . . . . . . . . . . . . . . . . . . . . . . . . . . . . . . . . . . $ 558,561
ᐋᓐᓂᐊᖃᕐᓇᖖᒋᑦᑐᓕᕆᓂᕐᒥ ᒪᓕᒐᖁᑏᑦ ᐊᒻᒪᓗ ᐱᓕᕆᐊᖑᔪᓂ ᐱᓕᕆᐊᖑᑲᐃᓐᓇᖅᑐᑦ . . . . . . . . . . . . . . . . . . . . . . . . .  644,429
ᐃᓅᓯᓕᕆᓂᖅ-ᐱᕙᓪᓕᐊᔪᓕᕆᓂᖅ . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .  478,551
ᐊᓯᖏᑦ . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .  126,456

  $ 1,807,997

4 ᐱᓕᕆᐊᖓᑲᐃᓐᓇᖅᑐᑦ

3 ᐱᓕᕆᐊᖓᑲᐃᓐᓇᖅᑐᑦ

ᑲᑎᓪᓗᒋᑦ

ᑲᑎᑕᐅᓯᒪᑉᓗᑎᒃ ᑮᓇᐅᔭᓕᕆᓂᕐᒧᑦ ᐃᓕᖓᓐᓂᕆᔭᐅᔪᑦ
ᓇᖕᒥᓂᖁᑏᑦ 2018 2017
ᑮᓇᐅᔭᓪᓚᑦᑖᑦ ᐊᒻᒪᓗ ᐊᐅᓚᑦᓯᔾᔪᑎᒃᓴᐃᑦ ᑮᓇᐅᔭᐃᑦ $ 2,053,507 $ 805,322
ᐊᑭᑐᔫᑎᑦ ᐊᒻᒪᓗ ᐊᓯᖏᑦ ᓇᖕᒥᓂᖁᑏᑦ 83,811 55,586
ᑲᑎᓗᒃᑖᕐᓗᒋᑦ ᓇᖕᒥᓂᖁᑏᑦ  2,137,318  860,908

ᐊᑭᓖᒃᓴᐃᑦ ᐊᒻᒪᓗ ᑲᑎᓪᓗᒋᑦ ᓇᖕᒥᓂᖁᑏᑦ
ᐊᑭᓖᒃᓴᐃᑦ ᐊᒻᒪᓗ ᐊᑭᓖᒃᓴᖖᒍᖅᐸᓪᓕᐊᔪᑦ  550,829  497,096
ᑭᖑᕙᕆᐊᖅᓯᒪᔪᑦ ᐅᑎᖅᑐᒃᓴᐃᑦ 1,318,411 174,675
  1,869,240 671,771

ᐊᓪᓚᕝᕕᖕᒥᒃ ᐊᑐᖅᑐᐊᕈᑎᓄᑦᐃᑲᔪᕈᑎᒃᓴᖃᖅᑎᑕᐅᓃᑦ  12,605 15,044

ᑲᑎᓪᓗᒋᑦ ᓇᖕᒥᓂᖁᑏᑦ: 
 ᑭᒡᓕᖃᖅᑎᑕᐅᓯᒪᖖᒋᑦᑐᑦ 202,083 142,814
 ᐊᑭᑐᔫᑎᓄᑦ ᓇᖕᒥᓂᖁᑎᑦ ᕿᑐᕐᖏᐅᖅᑎᑕᐅᓂᖏᑦ 53,390 31,279
  255,473 174,093
ᑲᑎᓪᓗᒋᑦ ᐊᑭᓖᒃᓴᐃᑦ ᐊᒻᒪᓗ ᑲᑎᓪᓗᒋᑦ ᓇᖕᒥᓂᖃᐅᑏᑦ $ 2,137, 318 $ 860,908

ᑲᑎᓪᖢᒋᑦ ᐊᐅᓚᑦᓯᓂᕐᒧᑦ ᑎᑎᕋᖅᑕᐅᓯᒪᓂᖏᑦ - ᑲᑎᓪᓗᒋᑦ ᑮᓇᐅᔭᖁᑎᒃᓴᖃᖅᑎᑦᑎᓂᖅ 
ᐅᑎᖅᑐᒃᓴᑦ 2018 2017
ᑲᑎᓗᒃᑖᕐᓗᒋᑦ ᑮᓇᐅᔭᖁᑎᒃᓴᐃᑦ $ 488,024 $ 488,024
ᑲᑎᓗᒃᑖᕐᓗᒋᑦ ᐱᐅᓯᒋᐊᖅᑎᑕᐅᓯᒪᔪᑦ ᑮᓇᐅᔭᖁᑎᒃᓴᐃᑦ  1,016,949  –
ᑲᑎᓗᒃᑖᕐᓗᒋᑦ ᐱᐅᓯᒋᐊᖅᑎᑕᐅᓯᒪᔪᑦ ᑮᓇᐅᔭᖁᑎᒃᓴᐃᑦ -  
  ᑭᖑᕙᕆᐊᖅᑎᑕᐅᓯᒪᔪᑦ $ (1,016,949) $ –
ᐊᓯᖏᑦ 26,742 37,803
ᑲᑎᓗᒃᑖᕐᓗᒋᑦ ᐅᑎᖅᑐᒃᓴᐃᑦ 514,766  525,827

ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ
ᐊᐅᓚᑦᓯᓂᖃᕐᓂᕐᒥ $ 329,901 $ 299,189
ᒪᓕᒐᖁᑏᑦ ᐊᒻᒪᓗ ᐱᓕᕆᐊᓂᒃ ᐋᖅᑭᒃᓱᐃᕙᓪᓕᐊᓂᕐᒧᑦ 134,656 201,776
ᑲᑎᒪᔩᑦ ᑲᑎᒪᓂᖏᓐᓄᑦ/ᑲᑎᒪᕕᒡᔪᐊᕐᓂᖓᓐᓄᑦ 158,605 157,608
ᐊᑭᓕᖅᑐᒐᐅᕙᓪᓕᐊᓂᖏᑦ ᐊᑭᑐᔫᑎᑦ ᓇᖕᒥᓂᖁᑏᑦ 10,557 5,575
ᑲᑎᓪᓗᒋᑦ ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ $ 663,719 $ 664,148

ᐊᒥᒐᖅᓯᓂᖅ ᐅᑎᖅᑐᒃᓴᖁᑎᓂᒃ ᐊᑐᖅᑕᐅᕙᓪᓕᐊᔪᓂᑦ -  
  ᑲᑎᓪᓗᒋᑦ ᑮᓇᐅᔭᖁᑎᒃᓴᐃᑦ (118,953) (138,321)

ᐱᓕᕆᐊᖑᑲᐃᓐᓇᖅᑐᓂᑦ ᓴᑐᖅᑕᐅᔪᑦ 200,333 148,212

ᖄᖏᐅᑎᓯᒪᔪᑦ (ᐊᒥᒐᖅᓯᓯᒪᔪᑦ) ᐅᑎᖅᑐᒃᓴᐃᑦ ᐊᑐᖅᑕᐅᕙᓪᓕᐊᔪᓂᑦ $ 81,380 $ 9,891

ᑲᑎᓪᖢᒋᑦ ᐊᐅᓚᑦᓯᓂᖃᕐᓂᕐᒥ ᑎᑎᕋᖅᑕᐅᓯᒪᔪᑦ - ᐱᓕᕆᐊᖑᑲᐃᓐᓇᖅᑐᑦ 
ᑮᓇᐅᔭᖁᑎᒃᓴᖃᖅᑎᑕᐅᓂᖏᑦ 
ᐅᑎᖅᑐᒃᓴᑦ 2018 2017
ᑭᖑᕙᕆᐊᖅᑎᑕᐅᓯᒪᔪᑦ ᐅᑎᖅᑐᒃᓴᐃᑦ, ᐅᑭᐅᑉ ᐊᑐᕆᐊᕐᓂᖓᓂ $  144,991 $ 279,627
ᖃᐃᑕᐅᓯᒪᔪᑦ 1,953,295 1,171,915
ᐃᓚᖖᒐᕐᓗᒋᑦ: ᐊᑭᓕᕆᐊᓖᑦ ᑮᓇᐅᔭᖁᑎᒃᓴᖃᖅᑎᐅᔪᓄᑦ (18,513) (53,591)
ᑭᖑᕙᕆᐊᖅᑎᑕᐅᓯᒪᔪᑦ ᐅᑎᖅᑐᒃᓴᐃᑦ, ᐅᑭᐅᑉ ᐃᓱᐊᓂ (271,776) (144,991)
ᑲᑎᓪᓗᒋᑦ ᐅᑎᖅᑐᒃᓴᑦ 1,807,997 1,252,960

ᑮᓇᐅᔭᑦ ᐊᑐᖅᑕᐅᕙᓪᓕᐊᔪᑦ
ᑲᑎᑕᐅᓯᒪᓪᓗᑎᒃ ᐊᑐᖅᑕᐅᕙᓪᓕᐊᔪᑦ 1,807,997 1,252,960
ᑲᑎᓪᓗᒋᑦ ᐅᑎᖅᑐᒃᓴᑦ 1,807,997 1,252,960

ᖄᖏᐅᑎᓯᒪᔪᑦ (ᐊᒥᒐᖅᓯᓯᒪᔪᑦ) ᐅᑎᖅᑐᒃᓴᐃᑦ ᐊᑐᖅᑕᐅᕙᓪᓕᐊᔪᓂᑦ $ – $ –

ᑮᓇᐅᔭᓕᕆᓂᕐᒧᑦ ᐅᖃᐅᓯᒃᓴᐃᑦ
ᑎᑭᓪᓗᒍ ᒫᔾᔨ 31, 2018 ᐊᔾᔨᒌᖖᒋᓂᖏᑦ 2017-ᒧᑦ ᐃᓕᔭᐅᓯᒪᖃᑕᐅᑎᓪᓗᒋᑦ

